
PËRMBLEDHJE EKZEKUTIVE
Zonat e Mbrojtura Detare dhe Bregdetare (ZMDB) njihen në botë si një prej instrumenteve më të efektshme për të administruar mjedisin detar dhe bregdetar në rastet kur kërcënimet ndaj këtij mjedis kanë natyrë gjeografike (hapësinore) dhe ku kërcënimet mund të menaxhohen në nivel gjeografik (hapësinor). 

“Plani Strategjik për Zonat e Mbrojtura Detare dhe Bregdetare (PSZMDB)” është një rezultat i rëndësishëm në Projektin “Përmirësimi i Mbulimit dhe Menaxhimi i efektshëm i zonave të mbrojtura detare dhe bregdetare ” që do ta quajmë në vijim si “Projekti për ZMDB” dhe përbën Përfundimin 1.1 të Rezultatit 1 të “Projektit për ZMDB”.

Një rezultat tjetër i kësaj detyre është kontributi në rishikimin e Strategjisë Kombëtare dhe Planit të veprimit për Biodiversitetin (SPVB me fokus zonat e mbrojtura detare dhe bregdetare (ZMDB) në përgjigje të Vendimit X/2 të Konferencës se Palëve të Konventës së Diversitetit Biologjik (KDB) dhe në përputhje të veçantë me objektivat Aichi. 

Përkufizimi i ZMDB bazohet në ndërthurjen e përkufizimit të “zonës së mbrojtur” sipas IUCN të vitit 2008, përkufizimit sipas Grupit të Posaçëm të Ekspertëve Teknikë të KDB-së të vitit 2004 (GAHET); dhe një përkufizimi të “zonës bregdetare” të vitit 2004:

“ZMDB
 quhet një zonë e mbrojtur
 që mbulon hapësira gjeografike detare dhe bregdetare afër njëra-tjetrës përfshirë vijën bregdetare
 si edhe elementet e detit, baticës dhe tokës që janë të nevojshëm për të ruajtur funksionin e ekosistemit”.

Përkufizimi më sipër nuk përfshin detin e hapur, shtratin e thellë të detit, mjedisin tokësor apo atë të përbërë vetëm nga uji i ëmbël. Ndonëse ruajtja e këtyre zonave duhet të ndërmerret paralelisht me ruajtjen e ZMDB, ajo nuk përbën një problematikë të drejtpërdrejtë të këtij PSZMDB.

Plani Strategjik për Zonat e Mbrojtura Detare e Bregdetare (PSZMDB) përmban një analizë të situatës, kriteret për përzgjedhjen e zonave dhe llojeve prioritare për tu përfshirë në PSZMDB si dhe një sërë rezultatesh të pritshme dhe aktivitetet përkatëse për arritjen e objektivave të PSZMDB.

Kreu II i PSZMDB jep një analizë të situatës. Analiza e situatës na tregon se, edhe pse zona bregdetare e Shqipërisë është një zonë e rëndësishme për biodiversitetin në Mesdhe, ka një mungese informacioni mbi statusin e ruajtjes se habitateve dhe llojeve kryesore, mbi të cilën të bazohet PSZMDB. Për këtë qëllim, plotësimi i mangësive në informacion është propozuar të jetë një nga rezultatet kryesore të PSZMDB.

Analiza e situatës tregon se ekosistemet detare e bregdetare në Shqipëri kontribuojnë në mbështetjen e jetesës dhe prodhimin e ushqimit të nevojshme për zhvillimin ekonomik dhe mirëqenien e komuniteteve që jetojnë në këto zona. Megjithatë, ekosistemet detare e bregdetare në Shqipëri janë nën një presion gjithnjë në rritje, kryesisht si pasojë e rritjes së zhvillimit urban në zonat bregdetare çka sjell një shtim të përdorimit të ekosistemeve detare e bregdetare. Këto presione do të rriten me tej nëse do të ndodhin ndryshimet e parashikuara klimatike dhe do të ritet temperatura e ujit dhe ajrit, niveli i detit apo edhe shpeshtësia dhe egërsia e ngjarjeve ekstreme (stuhi, thatësira).

Me gjithë rëndësinë që kanë ekosistemet detare e bregdetare për zhvillimin ekonomik dhe shoqëror të vendit dhe presionet ne rritje me të cilat përballen këto ekosisteme, kemi një mangësi të kapaciteteve administrative dhe mungese të fondeve dhe burimeve të tjera për të lejuar menaxhimin e këtyre presioneve.

Për këtë qëllim, ngritja e kapaciteteve dhe sigurimi i burimeve financiare janë propozuar si rezultate kryesore të PSZMDB.

Kreu III i PSZMDB përmbledh kriteret për përzgjedhjen e habitateve dhe llojeve që duhen përfshirë në zonat e mbrojtura detare e bregdetare. Këto kritere reflektojnë kriteret ndërkombëtare dhe kombëtare për ruajtjen e biodiversitetit detar e bregdetar. Kriteret përfshijnë: objektivat Aichi, habitatet dhe llojet me rëndësi kombëtare, habitatet dhe llojet me rëndësi Evropiane (përfshirë në direktivat evropiane dhe instrumentet për zbatimin e tyre, NATURA 2000), kriteret e protokollit të konventës së Barcelonës për zonat veçanërisht të mbrojtura, dhe Listën e Kuqe të IUCN për llojet e rrezikuara. Një kriter i rëndësishëm, duke pasur parasysh edhe mangësitë ne informacion, është edhe parimi i parandalimit
.

Kreu IV i PSZMDB përfshin 7 rezultate të pritshme dhe 32 aktivitete për arritjen e këtyre rezultateve. Buxheti i parashikuar për këto 7 rezultate është 2’520’000 USD dhe ato pritet të realizohen për një afat kohor prej 8 vjetësh. Rezultatet kryesore, buxheti dhe afati kohor i parashikuar për secilin, janë si me poshtë:

	Rezultati 
	Preventivi i buxhetit
	Kohëzgjatja

	1
	Plotësimi i mangësive ne informacionin 
	USD 750’000
	2 vjet

	2
	Përmirësimi i kuadrit ligjor
	USD 190’000
	2 vjet

	3
	Njësia e koordinimit të Rrjetit ZMDB
	USD 430’000
	3 vjet

	4
	Shpallja e rrjetit ZMDB
	USD 200’000
	4 vjet

	5
	Planet e menaxhimit të Rrjetit ZMDB
	USD 600’000
	6 vjet

	6
	Planet e veprimit për llojet e rëndësishme
	USD 470’000
	2 vjet

	7
	Autorizimi i PSZMDB
	USD 80’000
	0.5 vjet

	
	
	
	

	Totali
	USD 2’720’000
	8 vjet


Rezultati 8, që lidhet me monitorimin dhe vlerësimin e zbatimit të këtij plani, përfshin gjithashtu një sërë aktivitetesh për të cilat nuk është parashikuar buxhet. Të gjithë rezultatet dhe aktivitetet përkatëse janë si më poshtë, dhe janë shpjeguar me hollësi në tekst.

1,4

I HYRJE 
I.1 EKSPOZE E DETYRËS 
Biodiversiteti detar dhe bregdetar si edhe të mirat dhe shërbimet që mbështet ky biodiversitet kanë vlera të mëdha mjedisore, shoqërore dhe ekonomike, por ato gjenden nën një trysni të madhe si në botë, ashtu edhe në Shqipëri të shkaktuar nga zgjerimi i zonave urbane, ndotja industriale, mbi shfrytëzimi dhe efektet nga ndryshimi klimatik.
Zonat e Mbrojtura Detare dhe Bregdetare (ZMDB) njihen në botë si një prej instrumenteve më të efektshme për të administruar mjedisin detar dhe bregdetar në rastet kur kërcënimet ndaj këtij mjedis kanë natyrë gjeografike (hapësinore) dhe ku kërcënimet mund të menaxhohen në nivel gjeografik (hapësinor). 
“Plani Strategjik për Zonat e Mbrojtura Detare dhe Bregdetare (PSZMDB)” është një rezultat i rëndësishëm në Projektin “Përmirësimi i Mbulimit dhe Menaxhimi i efektshëm i zonave të mbrojtura detare dhe bregdetare ” që do ta quajmë në vijim si “Projekti për ZMDB” dhe përbën Përfundimin (Output) 1.1 të Rezultatit 1 të “Projektit për ZMDB”.

Me Vendimin X/2
, të Konferencës së Palëve (KeP) në Konventën për Diversitetin Biologjik (KDB), ku është palë edhe Shqipëria, u miratua Plani Strategjik për Biodiversitetin 2011‑2020 dhe objektivat përkatëse Aichi për biodiversitetin. Në të njëjtin vendim, KeP i nxiste Palët dhe Qeveritë që të përpilonin synimet kombëtare dhe rajonale, duke përdorur Planin Strategjik si një kuadër fleksibël, dhe të rishikonin, të përditësonin dhe të korrigjonin Strategjitë dhe Planet e tyre të Veprimit Kombëtare për Biodiversitetin (SKPVB) që të ishin në përputhje me Planin Strategjik dhe udhëzimet e miratuara në Vendimin IX/9 të KDB-së. KeP gjithashtu i nxiste Palët dhe Qeveritë që të mbështetnin përditësimin e SKPVB si instrumente të efektshme që promovojnë zbatimin e Planit Strategjik; të rishikonin dhe të përditësonin SKPVB si instrumente të efektshme të politikave për përfshirjen e synimeve të biodiversitetit në zhvillimin kombëtar, në politikat dhe strategjitë e uljes së varfërisë, në sektorët financiarë dhe ekonomikë të vendit dhe në proceset e planifikimit të hapësirës. 
Qeveria shqiptare ka për qëllim të rishikojë SKPVB e vitit 1999 në përgjigje të Vendimit X/2 të KDB-së.

Përveç arritjes së Përfundimit 1.1 të Projektit, një rezultat tjetër i kësaj detyre është kontributi në korrigjimin  e SKPVB me fokus zonat e mbrojtura detare dhe bregdetare (ZMDB) në përgjigje të Vendimit X/2 të KDB-së dhe në përputhje të veçantë me objektivat Aichi. 

I.2 ÇFARË ËSHTË NJË ZMDB?

Përkufizimi i ZMDB bazohet në ndërthurjen e përkufizimit të “zonës së mbrojtur”
 sipas IUCN të vitit 2008, përkufizimit sipas Grupit Ad Hoc të Ekspertëve Teknikë të KDB-së të vitit 2004 (GAHET)
; dhe një përkufizimi të “zonës bregdetare” të vitit 2004
:-

“ZMDB
 quhet një zonë e mbrojtur
 që mbulon hapësira gjeografike detare dhe bregdetare afër njëra-tjetrës përfshirë vijën bredgetare
 si edhe elementet e detit, baticës dhe tokës që janë të nevojshëm për të ruajtur funksionin e ekosistemit”.

Përkufizimi më sipër nuk përfshin detin e hapur, shtratin e thellë të detit, mjedisin tokësor apo atë të përbërë vetëm nga uji i ëmbël. Ndonëse ruajtja e këtyre zonave duhet të ndërmerret paralelisht me ruajtjen e ZMDB, ajo nuk përbën një problematikë të drejtpërdrejtë të këtij PSZMDB.

I.3 Struktura e dokumentit 
Ky dokument është ndarë në 5 Krerë kryesorë, Kreu I jep kontekstin dhe strukturën e dokumentit. Kreu II jep një analizë të situatës lidhur me nevojën, mundësitë dhe pengesat në hartimin dhe zbatimin e PSZMDB. Kreu III shqyrton kriteret që mund të përdoren për të identifikuar zonat që mund të bëhen pjesë e një rrjeti ZMDB. Gjithashtu në këtë kapitull jepet një inventar të ZMDB ekzistuese dhe të propozuara përkundër kritereve të specifikuara sipas karakteristikave të zonave dhe lidhjes së tyre me përfitimet dhe shërbimet e ekosistemit që ofrohen nga këto zona. Kreu IV jep një përshkrim të veprimeve të nevojshme për hartimin dhe zbatimin e PSZMDB. Pas Kreut IV jepet një listë e referencave që janë shfrytëzuar. Shtojcat në fund japin dokumentacionin shoqërues. 
Ky dokument duhet rishikuar dhe korrigjuar mundësisht në periudha me kohëzgjatje 7-vjeçare në mënyrë që mësimet e nxjerra të vihen në zbatim. 
II ANALIZA E SITUATËS 
Në këtë Kre paraqitet analiza e situatës së gjendjes aktuale të mjedisit detar dhe bregdetar në Shqipëri, kërcënimet ndaj mjedisit, dhe mundësitë ligjore, politike, administruese dhe financiare si edhe pengesat për menaxhimin e këtyre kërcënimeve. 
Një pjesë e madhe e analizës së situatës nuk është e plotë për shkak të mungesës së informacionit. Mungesa e informacionit të rëndësishëm specifikohet në tekst dhe është trajtuar si pjesë e PSZMDB.

II.1 BURIMET DETARE DHE BREGDETARE 
Zona bregdetare e Shqipërisë është një prej zonave të nxehta të biodiversitetit në Detin Mesdhe. Relievi bregdetar është shumë heterogjen. Ai përbëhet nga laguna bregdetare dhe ligatina të formave të tjera, duna të rërës dhe delta të lumenjve. Megjithatë, në 20 vitet e fundit, Shqipëria ka kaluar ndryshime të thella, pothuajse të pashoqe në krahasim me ekonomitë e tjera në tranzicion në rajon. Efektet e këtij transformimi kanë qenë të dukshme në drejtim të shpërndarjes në hapësirë të aktiviteteve të njeriut dhe standardeve të jetesës në zonat urbane, veçanërisht në ato me zhvillim shumë të shpejtë (Banka Botërore, 2007). 

Në vitin 2001, afro 55% e popullsisë shqiptare banonte në ultësirën pranë detit; kjo shifër shkoi në 60% në vitin 2008. Ky shtegtim i ndërthurur me zhvillimin e shpejtë dhe të parregulluar urban, turistik dhe industrial ka shkaktuar ndotjen e ujit, erozionin e tokës dhe peshkimin mbi kapacitet, duke kërcënuar biodiversitetin detar dhe qëndrueshmërinë e përfitimeve dhe shërbimeve të ekosistemit. Në Shqipëri, zbutja e pasojave të aktivitetit të njeriut është shumë e vështirë, edhe sepse sot është prezent një grup dëmtuesish që veprojnë sot në zonën detare dhe përgjatë bregdetit.  
Nevoja urgjente për një strategji të menaxhimit hapësinor të mbështetur në ekosistemet, që të sigurojë zhvillim të qëndrueshëm dhe të ruajë dhe administrojë biodiversitetin dhe burimet natyrore, është një parakusht për të zvogëluar pasojat e grumbulluara të dëmtuesve dhe do të sigurojë ndikime të shumta pozitive në habitatet bregdetare për t’i mbrojtur ato nga shkatërrimi. 
Ekosistemet detare dhe bregdetare sigurojnë përfitime dhe shërbime thelbësore që ndihmojnë komunitetin dhe ekonomitë e lidhur me to, përfshirë edhe sigurinë e ushqimit, mundësitë për çlodhje dhe përfitime të tjera (Boero dhe Bonsdorff, 2007; Sala et al., 2008). Menaxhimi i efektshëm dhe mbrojtja e mjedisit ndihmojnë që të ruhet një prodhimtari e lartë dhe diversitet i lartë i sistemeve detare dhe kështu mbrohet zhvillimi shoqëror dhe ekonomik. 
Të dhënat e përmbledhura më poshtë pasqyrojnë një vlerësim të punës studimore dhe kërkimore për zonat detare dhe bregdetare të realizuar në Shqipëri. Duhet të pranojmë se studimet deri më sot janë të kufizuara, sikurse është edhe informacioni nga këto studime. Ky informacion i kufizuar përbën një pengesë të konsiderueshme për t’i renditur zonat sipas prioriteteve dhe për t’i përcaktuar ato si ZMDB. Informacioni i disponueshëm nuk e mundëson një vlerësim të mirë të statusit të ruajtjes së pjesës më të madhe të habitateve dhe specieve më problematike që identifikohen në Kreun III. Sikurse tregohet në Kreun IV, duhet të aplikohet parimi i mbrojtjes kur të përzgjidhen zonat si ZMDB të mundshme. Për rrjedhojë, një prej fokuseve kryesore për PSZMDB duhet të jetë plotësimi i hendeqeve lidhur me statusin e ruajtjes së habitateve dhe specieve kryesore. 
Habitatet me interes 
HABITATET BREGDETARE DHE HALOFITIKE 

Livadhet me Posidonia (Posidonia oceanica) – Lloji i habitatit prioritar me interes për komunitetin; kodi i Direktivës së BE-së për Habitatet: 1120. Shtretërit detar me Posidonia oceanica janë ndër ekosistemet më të rëndësishme mesdhetare dhe ruajtja e tyre është prioritet i lartë ndërkombëtar - Posidonia oceanica përfshihet në Shtojcën I (specie flore rreptësishtë e mbrojtur ) sipas Konventës së Bernës dhe Shtojcës II (lista e specieve të rrezikuara ose të kërcënuara) sipas Konventës së Barcelonës. Posidonia oceanica përfshihet gjithashtu edhe në Librin e Kuq të Florës Shqiptare (Versioni elektronik, 2006)

Rezultatet e paraqitjes në hartë të zonave me Posidonia oceanica në Shqipëri tregojnë se ky habitat mbulon në përgjithësi një sipërfaqe prej afro 3.000 ha të zonës bregdetare të cekët (Pititto et al., 2009). Livadhet më të gjera janë ato në bregdetin e Jonit, nga Himara deri në kufirin jugor me Greqinë. 
Studimet e fundit të shpërndarjes së Posidonia oceanica përgjatë bregdetit shqiptar tregojnë se habitatet e këtij bari deti/leshteriku delikat janë demtuar keq, veçanërisht përgjatë bregdetit Adriatik të Shqipërisë, dhe po pakësohen në shtrirje dhe kushte fizike (Pititto et al., 2009; Maiorano et al., 2011). Shkaku kryesor i pakësimit të këtij bari detar është ndërhyrja e njeriut, e cila shkakton eutrofikim, shkatërrimi fizik të habitatit, dhe mbipeshkim. Për shembull, kur njerëzit lëvizin me motobarkat në zona të cekëta me helikat e tyre mund të shkulë ose të presë bimën, dhe këto zona të dëmtuara mund të gërryhen më thellë. Përdorimi me tepri i ushqyesve (azot, fosfor) është element toksik i drejtpërdrejtë mbi bimën detare, por ç’është më e rëndësishme, ai stimulon rritjen e algave epifitike dhe atyre të mëdha e të vogla që plluskojnë të lira. Këto alga nuk e përçojnë dritën e diellit, dhe për pasojë pakësohet fotosinteza që është e nevojshme për rritjen e barit të detit. Gjethet e kalbura të bimës dhe algave shtojnë lulëzimin e algave të tjera, duke dhënë një rezultat negativ. Kjo mund të shkaktojë një zhvendosje të plotë të regjimit, nga ai i barit të detit në mbizotërimin e algave. 

Vëzhgimet e fundit tregojnë gjithashtu një mbizotërim në rritje të algës invazive Caulerpa racemosa var. cylindracea, e cila është një konkurrente e fortë me livadhet e Posidonia-s (Kashta et al., 2005; 2007; Kashta, 2009). Për t’i ruajtur këto livadhe, është e nevojshme të përcaktohet shtrirja dhe dendësia e tyre, të ndiqet zhvillimi në kohë, dhe në rast të dëmtimit të tyre, të kuptohet se cili është burimi i ndikimeve. 
Lagunat bregdetare - Habitat prioritar me interes për komunitetin; Kodi i Direktivës për Habitatet 1150
Lagunat janë hapësira me ujë të kripur të bregdeteve të cekëta, me kripësi dhe vëllim uji të ndryshëm, tërësisht apo pjesërisht të ndara nga deti nëpërmjet brigjeve ranore apo sedimenteve, apo, më rrallë, nëpërmjet shkëmbinjve. 

Në Shqipëri këto laguna bregdetare shtrihen në një sipërfaqe prej 15,000 ha dhe janë me interes ekonomik dhe ekologjik, sepse janë zona të rëndësishme peshkimi, si edhe zona të rëndësishme për shpendët. Këto laguna janë udhëkryqe të rëndësishme për shtegtimin e shpendëve, lakuriqëve të natës dhe insekteve. Zona e Patokut është një terren i rëndësishëm për ushqimin e breshkave të detit në Mesdhe (White et al., 2011). Këto laguna janë zona me vlera dhe përdorime të shumta ekologjike dhe ekonomike, sepse ofrojnë habitate për peshqit dhe botën e egër, mbështetin rrjetet komplekse ushqimore, absorbon sasi uji për të pakësuar përmbytjet dhe dëmet nga stuhitë, kontrollojnë erozionin, përmirësojnë cilësinë e ujit, dhe, në veçanti, ofrojnë hapësira të gjera dhe vlera estetike. Vlerësohet se lagunat bregdetare, si ekosisteme të veçanta ndërmjet tokës dhe ujit, janë ekosistemet ujore më prodhimtare (Troussellier 2007). 

Të gjitha ligatinat kërcënohen nga shumë faktorë antropogjenikë si turizmi, ndërtimi dhe erozioni, dhe aktivitete të tjera të njeriut që lidhen me bujqësinë, peshkimin dhe turizmin. Aktivitetet e turizmit janë shkaktarët kryesorë të impakteve, për shkak të urbanizimit të pakontrolluar që po përjetojnë këto zona (ndërtesa, rrugë, menaxhim i papërshtatshëm i mbetjeve të ngurta dhe ujërave të zeza).
Nga ana tjetër deri me sot janë identifikuar dhe/ose zhvilluar analiza të shumta për ndikimet që aktivitete të ndryshme njerëzore si përmbytjet, regjimet hidrologjike, ndërtimi i pendave, (psh. grykededhja e Drinit), erozioni bregdetare, marrja e rërës, inerteve, ndërtimi i portet të jahteve, ndotjet nga nafta, etj, kanë mbi shtrirjen dhe funksionimin e ekosistemeve detare e bregdetare. 
Shkëmbinjtë nënujorë - Kodi i Direktivës së BE-së për Habitatet: 1170
Sipas Manualit të Interpretimit për Habitatet e Bashkimit Evropian Eur27, mund të përmendim biocenozat më tipike mesdhetare si më poshtë, si pjesë të habitateve të Shkëmbinjve Nënujorë të pranishme në Shqipëri: zona me Lithophyllum byssoides që shtrihet në shtresën medio-bregdetare, shoqërimet me Fucus (biocenozat me Cystoseira) në pjesën infra-litorale dhe shkëmbinj koraligjenorë në pjesën e circa-litoralit. 
Zona me Lithophyllum byssoides
Ky habitat, i karakterizuar veçanërisht nga prania e formacioneve gëlqerore të algave (kryesisht nga alga e kuqe Lithophyllum byssoides), është i përhapur në pjesët veriore dhe qendrore të Mesdheut perëndimor dhe në Detin Adriatik. Ky habitat është i pranishëm në pjesëza përgjatë bregut Jonian të zonës perëndimore të Sazanit-Karaburunit dhe Himarës. 
Shoqërimet me Fucus (biocenozat me Cystoseira spp.) 

Speciet e ndryshme të gjinisë Cystoseira mund të zënë hapësira të mëdha në ekosistemet detare, në të cilat formojnë komunitete shumë prodhimtare me biodiversitet të spikatur. 
Habitati i njohur si "Fucal forest" në Shqipëri përbëhet nga Cystoseira amentacea, C. barbata, C. crinita, C. spinosa and Sargassum vulgare. Ky habitat gjendet kryesisht përgjatë bregut Jonian (të pjesës perëndimore të Sazanit-Karaburunit dhe zonës së Himarës dhe Sarandës).
Iktiofauna që banon në këtë nivel të biocenozës është e larmishme dhe e pasur; dhe për rrjedhojë bëhet objekt i trysnisë së rëndë nga peshkimi për qëllime tregtie dhe zbavitjeje. Ky habitat cenohet veçanërisht nga zhvillimi i bregdetit dhe ndotësit organikë. 
DUNAT RANORE 
Sistemet bregdetare të dunave ranore përbëhen nga depozita rëre dhe sedimentesh brenda një sistemi të plazhit detar. Ato përfshijnë dunat e përparme, vargjet e dunave, dunat e prapme dhe zona të tjera me rërë dhe grimca sedimentesh të depozituara nga veprimi i valëve të detit apo erës. Dunat luajnë një rol kryesor në ruajtjen e plazheve dhe mbrojtjen e pyjeve, komuniteteve biologjike dhe ndërtimeve të njeriut që shtrihen mbrapa tyre. Një sistem i shëndetshëm i dunave të rërës është gjithashtu edhe mënyra më pak e kushtueshme për të mirëmbajtur një plazh çlodhës për brezat e ardhshëm.
Dunat e rërës, si sisteme të brishta dhe lëvizëse, janë objekt i kërcënimeve si natyrore ashtu edhe atyre shkaktuar nga njeriu si stuhitë me erë, shfrytëzimi minerare, zhvillimi dhe speciet invazive. Aktivitetet e njeriut si nxjerrja e rërës, shkelja, drejtimi i automjeteve dhe përdorimi i pakontrolluar i tokave publike apo private përreth po shkaktojnë erozion në shkallë të gjerë. Në disa zona bregdetare (Durrës, Shëngjin, Vlorë) ndërtimi i ambienteve masive për turistë është përgjegjës për erozionin e madh të dunave. 
Dunat embrionale lëvizëse - Kodi i Direktivës për Habitatet: 2110
Janë formacionet e bregdetit që përfaqësojnë fazat e para të krijimit të dunave të përbëra nga valëzime apo ngritje të sipërfaqes së rërës në plazhin e sipërm ose nga kreshta të drejtuara nga deti rrëzë dunave të larta. Në zonën e mbi plazhit fillon të kolonizohet vegjetacioni i parë që krijon mundësinë e formimit të dunës. Në një sistem dune avancuese (prograding dune system) ky vegjetacion mund të jetë pararendës i dominuar nga amofila (Ammophila arenaria). Ky habitat është i një rëndësie të veçantë dhe është tregues i “shëndetit” të përgjithshëm strukturor dhe funksional të sistemit të dunës. 
Dunat e zhvendosura përgjatë vijës bregdetare me Ammophila arenaria (dunat e bardha) - Kodi i Direktivës për Habitatet: 2120

Janë dunat lëvizëse që formojnë kordonin ose kordonët e sistemeve të dunave bregdetare të drejtuara nga deti. Ky habitat përfaqëson një zonë të ngushtë të vegjetacionit pionier të dominuar nga Elymus farctus dhe/ose Ammophila arenaria.
Dunat bregdetare me Juniperus spp. – Habitat prioritar me interes për komunitetin; Kodi i Direktivës për Habitatet: 2250
Bimët Karakteristike: Juniperus oxycedrus ssp. macrocarpa, Euphorbia paralias, Elymus farctus, Lagurus ovata, Eryngium maritimum, Pancratium maritimum. Ky lloj habitati është i zhvilluar më mirë përgjatë zonave bregdetare afër lumenjve Shkumbin dhe Vjosë.

Dunat e pyllëzuara me Pinus pinea dhe/ose Pinus pinaster - Habitat prioritar me interes për komunitetin; Kodi i Direktivës për Habitatet: 2270

Duna bregdetare të kolonizuara nga pishat termofile mesdhetare dhe atlantike, Pinus pinea, P. pinaster, P. halepensis, Ky habitat kërcënohet nga erozioni, i cili në disa zona është shumë agresiv, sidomos në veri të grykëderdhjes së lumit Drin. Kërcënime të tjera vijnë prej zhvillimit të turizmit, urbanizimit dhe aktiviteteve të tjera. Shtrirja dhe kushtet e ruajtjes së këtij habitati në Shqipëri nuk janë vlerësuar ende.
Llojet me interes
A. Peshqit
Acipenser naccarii (Bonaparte, 1836) Blini i bardhë 
Kategori e Listës së Kuqe të IUCN: I rrezikuar në gjendje kritike (CR)
Specia A. naccarii renditet në Shtojcën 2 të Direktivës së Këshillit 92/43/EEC datë 21 maj 1992 “Për ruajtjen e habitateve natyrore dhe florës dhe faunës së egër me interes për komunitetin, ruajtja e të cilave kërkon përcaktimin e zonave të veçanta të ruajtjes”. Kjo specie është renditur edhe në Shtojcën II të KTNSRR në vitin 1998. Deti Adriatik dhe derdhjet nga degët e lumenjve ndërmjet lumit Po (Itali) dhe Buna (Shqipëri) konsiderohen si hapësira ku është i shpërndarë ai. 
Acipenser sturio (Linnaeus, 1758) – Blini turigjatë
Kategori e Listës së Kuqe të IUCN: I rrezikuar në gjendje kritike. 
Specie e Shtojcës II të Direktivës për Habitatet. Blini i bardhë (Acipenser sturio), i njohur gjithashtu si Blini i zakonshëm, është një lloj blini që gjendet në pjesën më të madhe të brigjeve të Evropës. Aktualisht është specie e rrezikuar në gjendje kritike. Në Shqipëri Acipenser sturio gjendet në liqenin e Shkodrës, në lumin e Bunës dhe në derdhjen e Bunës në det. (Schneider-Jacoby et al., 2006). 
B. Zvarranikët 
Caretta caretta (Linnaeus, 1758) – Breshka e detit, Kategoria e Listës së Kuqe të IUCN: E rrezikuar
Chelonia mydas (Linnaeus, 1758) – Breshka e gjelbërt e detit, Kategoria e Listës së Kuqe të IUCN: E rrezikuar
Dermochelys coriacea (Vandelli, 1761) – Breshka lëkurore e detit, Kategoria e Listës së Kuqe të IUCN: E rrezikuar, në gjendje kritike
Të tre llojet e breshkave të përmendura më sipër gjenden në ujërat shqiptare, veçanërisht breshka e detit (Caretta caretta) dhe breshka e gjelbër e detit (Chelonia mydas). Megjithatë, asnjëra prej tyre nuk folezon në bregdetin shqiptar.
Breshka e gjelbër e detit ushqehet kryesisht në zonën e Patokut përgjatë bregdetit shqiptar, por zona më e afërt e folezimit është përgjatë brigjeve të Greqisë. Bregdeti shqiptar duket se është një korridor i rëndësishëm shtegtimi për breshkën e detit (Caretta caretta), nga zona ku folezon në ishullin Zakinthos në Greqi në detin Jon, deri në bregdetin e Patokut në Shqipëri, në detin Adriatik, që kohët e fundit është identifikuar (MEDASET
 2012) si një zonë e rëndësishme ushqimi për këtë lloj.
Testudo hermanni Gmelin, 1789 – Breshka e zakonshme
Kategori e Listës së Kuqe të IUCN:  pranë kërcënimit. Specie e Shtojcës II të Direktivës për Habitatet.

Testudo hermanni haset në mënyrë të çrregullt në Evropën Mesdhetare. Është specie e përhapur në të gjithë Shqipërinë (Haxhiu 1998). Nënspecia Testudo hermanni boettgeri haset në ish-Jugosllavi, Shqipëri, Rumani, Bullgari, Greqi dhe në Turqinë Perëndimore. Aty ku kjo specie ekziston ende, parapëlqen si  habitat pyjet mesdhetare të dushkut, ndonëse zakonisht specia gjendet në habitatet e shkurretave (makie) ose garriga në faqet e kodrave dhe tokat bujqësore, në shkurret e dunave ose sipërfaqet e livadhet buzë detit. Kërcënimet: Humbja e habitateve nëpërmjet urbanizimit, zjarreve në pyje dhe turizmit përbën shqetësimin kryesor për këtë specie. 

Emys orbicularis (Linnaeus, 1758) - Breshkujce
Kategori e Listës së Kuqe të IUCN:  me rrezikshmëri të ulët/pranë kërcënimit. Specie e Shtojcës II të Direktivës për Habitatet
Gjendet në Evropën jugore dhe qendrore, Azinë perëndimore dhe Afrikën veriore. Në Evropë, kufizohet në vendet jugore dhe qendrore. Është e përhapur në Shqipëri - (Haxhiu 1998) parapëlqen të banojë në ligatinat e rrethuara nga masive të mëdha të relievit natyror të pyllëzuar. Emys orbicularis po rrallohen në pjesën më të madhe të vendeve, ndonëse janë të përhapura gjerësisht në Europë. 
C. Gjitarët
Delphinus delphis (Linnaeus, 1758) Delfini i zakonshëm 
Kategoria e Listës së Kuqe të IUCN: Pak problematike. Përfshihet në Shtojcën II të Direktivës për Habitatet
Delfini i zakonshëm është një specie oqeanike që është e përhapur gjerësisht në ujërat e qeta tropikale dhe të freskëta të oqeanit Atlantik dhe Paqësor, që nga ujërat afër bregut deri në mijëra kilometra larg tij. Dikur njëri prej specieve më të përhapura në detin Mesdhe, Delfini i zakonshëm është pakësuar ndjeshëm gjatë 40-50 viteve të fundit, veçanërisht në veri të detit Adriatik dhe në lindje të detit Jon (Bearzi et al. 2004; 2006). Në lindje të Mesdheut, specia qëndron kryesisht pranë bregut ndërsa në perëndim qëndron në det të hapur. 
Faktorët kryesorë që mendohet se individualisht apo së bashku kanë shkaktuar pakësimin e këtij delfinit përfshijnë: vdekshmërinë si pasojë e makinerisë së peshkimit, sidomos e rrjetave nënujore të peshkimit, pakësimin e gjahut prej peshkimit mbi kapacitet dhe degradimit të habitateve, kontaminimin me kimikate kseno-biotike që shkaktojnë dëmtimin e sistemit imunitar dhe dëmtimin e riprodhimit. 
Lutra lutra (Linnaeus, 1758) Lundërza e zakonshme 
Kategoria e Listës së Kuqe të IUCN: Gati e kërcënuar. Përfshihet në Shtojcën II të Direktivës për Habitatet
Lundërza e zakonshme është një kafshë mishngrënëse që i është përshtatur mirë jetës së ujit. Gjendet gjithmonë pranë lumenjve, përrenjve, pellgjeve, liqeneve, rezervuarëve, grykëderdhjeve të lumenjve ose habitateve bregdetare. Historikisht, ajo ka qenë e përhapur në Evropë dhe Azi, por pas viteve 1950, specia u pakësuar në mënyrë të konsiderueshme në Evropën Perëndimore dhe u zhduk nga hapësirat e mëdha ku gjendej dikur. Në Shqipëri lundërzat kanë qenë të përhapura në pjesën më të madhe të vendit, dhe popullata të shëndetshme lokalizoheshin në lumenj dhe këneta në veri-perëndim dhe jug të vendit. Në rrafshinat bregdetare, shumë lumenj janë tejet të ndotur dhe zhvillimi në rritje i bujqësisë dhe industrisë mund të vërë në rrezik mbijetesën e lundërzave. 
Monachus monachus (Hermann, 1779) Foka Mesdhetare
Kategori e Listës së Kuqe të IUCN: I rrezikuar në gjendje kritike. Përfshihet në Shtojcën II të Direktivës për Habitatet.
Foka e Mesdheut është një prej specieve më të rrezikuara të gjitarëve. Kjo specie përshkruhet si “e rrezikuar në gjendje kritike” nga Unioni Botëror për Ruajtjen e Natyrës (IUCN) dhe nga mekanizmat ndërkombëtare ligjore që e njohin dhe e adresojnë statusin e tij si specie e rrezikuar në gjendje kritike. Këto mekanizma janë Konventa e Bonit, Konventa e Bernës, Konventa për Diversitetin Biologjik, Konventa për Tregtinë Ndërkombëtare të Specieve të Rrezikuara (CITES) dhe Direktiva e BE-së për Habitatet. 
Megjithëse ka pak informacion të saktë të disponueshëm lidhur me gjendjen apo habitatin e Fokës mesdhetare në ujërat shqiptare, ka prova të pranisë së tij në ujërat tona. Nuk ka një popullatë të përhershme, por ai është parë në formë sporadike gjatë lëvizjeve sezonale nga ishujt e Greqisë në detin Jon (më i fundit ndodhi në gusht 2012, në zonën e Karaburunit). Shpellat përgjatë vijës bregdetare të Shqipërisë, veçanërisht bregu perëndimor i gadishullit të Karaburunit, mund të shërbejë si urë për ripopullimin e pjesës qendrore dhe veriore të detit Adriatik dhe jo thjesht si strehë e rëndësishme për popullatat e rritura “vendase” të fokës.
Kërcënimet kryesore ndaj fokës mesdhetare përfshijnë: shkatërrimin dhe humbjen e habitatit prej zhvillimit të bregdetit, përfshirë shqetësimet prej turizmit dhe vozitjen me barkë për zbavitje; pengimin aksidental në makineritë e peshkimit që shkaktojnë mbytjen; pakësimin e ushqimit për shkak të peshkimit mbi kapacitet. 
Tursiops truncatus (Montagu, 1821) - Delfini turishkurtër
Kategori e Listës së Kuqe të IUCN: Pak problematike. Përfshihet në Shtojcën II të Direktivës për Habitatet

Delfinët turishkurtër janë të shpërndarë në të gjithë botën nëpër brigjet tropikale dhe të buta, në ujërat bregdetare, kontinentale dhe oqeanike ku dallohen ekotipe të ndryshme, format bregdetare shpesh grykëderdhjet, gjiret, lagunat, dhe zona te tjera të cekëta bregdetare, duke u shtrirë në raste më të rralla deri në lumenj. Popullatat bregdetare dhe të përqendruara në ishuj janë veçanërisht të rrezikuara nga gjuetia, kapjet e rastit, dhe degradimi i habitatit. Zona e vetme mesdhetare me informacion historik sasior është Deti Adriatik i Veriut, ku Delfinët turishkurtër ka gjasa të jenë reduktuar me të paktën 50% në 50 vitet e fundit, kryesisht si rrjedhojë e vrasjes historike në fushata shfarosjeje për të reduktuar konkurrencën për peshkim, të pasuara nga degradimi i habitatit dhe peshkimi mbi kapacitet. 

A. Shpendët (sipas Shtojcës I të Direktivës për Shpendët)
Pelecanus crispus (Bruch, 1832) Pelikani kaçurrel
Kategori e Listës së Kuqe të IUCN: i cenueshëm. Specia është e përfshirë në Shtojcën II të Direktivës për Habitatet, dhe në Shtojcën II të Konventës së Bernës. 
Pelikani kaçurrel është i përfshirë në listën e specieve mjaft të mbrojtura, dhe është në fakt akoma i kërcënuar. Popullata e tij ka qenë në rënie të vazhdueshme. Nga 200-250 çifte folezues që numëroheshin në vitet 80’, tani popullata ekzistuese në Shqipëri vlerësohet të jetë jo më shumë se 30 çifte (Kallfa et al., 2010).
Mes faktorëve që ndikojnë në mbijetesën dhe mirëqenien e kolonive të Pelikanit kaçurrel, ia vlen të përmenden: vrasja e individëve për shkak të gjuetisë së paligjshme, shkatërrimi i foleve dhe ngacmimi i vazhdueshëm i kolonisë në zonën e folezimit, shkatërrimi i regjimit hidrologjik dhe degradimi i habitateve për ushqyerjen dhe riprodhimin, konkurrenca me peshkatarët dhe banorët e zonës për ushqim (peshk, etj). 

Phalacrocorax aristotelis desmarestii (Payraudeau, 1826) Karabullaku me çafkë
Kjo është një nënspecie endemike e Detit Mesdhe Detit të Zi, dhe është me problematikë ruajtjeje. Ai përfshihet në Shtojcën I të Direktivës së BE-së për Shpendët. Të gjithë ekspertët bien dakord për faktin se popullata e saj ka përjetuar një rënie në numër. 

Folezon në brigje shkëmbore dhe ishuj duke u ushqyer me peshk bregdetar. Është shumë i ndjeshëm ndaj ngacmimeve gjatë periudhës së riprodhimit dhe në folenë e tij. Në Shqipëri, raportohet prania e kolonive të vogla në Gadishullin e Karaburunit. 

Phalacrocorax pygmeus (Pallas, 1773) Karabullaku i vogël
Kategori e Listës së Kuqe të IUCN: Pak problematik. Përfshihet në Shtojcën II të Direktivës për Habitatet.
Karabullaku i vogël folezon në Evropën Juglindore (në jug të Italisë) dhe në Azi, dhe kryesisht dimëron në Shqipëri, Greqi, shtetet ballkanike. Specia gjendet në kallamishte, zona tranzitore midis kallamishteve dhe ujërave të hapura, brigjet e kullotura ose të kositura, dhe livadheve të njoma dhe, në dimër, gjendet në ligatina, përgjatë lumenjve, dhe ndonjëherë në liqene (Crivelli et al. 2000, BirdLife International 2004). Habitati më i preferuar për të ngritur fole janë ato me shelg (gjinia Salix).
Phoenicopterus roseus (Linnaeus, 1758) Flamengo i madh
Kategori e Listës së Kuqe të IUCN:  Më pak problematik. Kjo specie është e përfshirë në Shtojcën I të Direktivës për Shpendët. 
Flamengoja i madh është një nga shpendët me spektakolarë të ligatinave tona. Habitatet e tij të preferuara janë lagunat e kripura, batakët, dhe liqenet e cekëta bregdetare apo në brendësi të territorit. Flamengot jetojnë, çiftohen, dhe ushqehen në tufa të mëdha, të cilat mund të përbëhen prej mijëra individësh. 
Gjatë viteve të kaluara, tufa të mëdha Flamengosh kanë qenë të pranishme gjatë pranverës dhe verës në Kriporen e Nartës. Preferenca e tyre për izolim, i ka mbajtur ata kryesisht larg prej zonave të banuara nga njerëzit. 

Speciet e huaja detare që ndodhen në Shqipëri
“Speciet e huaj” këtu përkufizohet si një lloj që do të jetë përhapur me qëllim apo pa qëllim nga njerëzit jashtë hapësirës së tij natyror. Lista e specieve të huaja detare bazohet në literaturën ekzistuese, monitorimet e pabotuara e anketimet bazë, dhe veçanërisht anketimet në terren në Shtator 2010 përgjatë bregdetit shqiptar (Zenetos et al., 2011).
Lista e specieve të huaja në bregdetin shqiptar
	Gjinia 
	Speciet

	Algat e kuqe (Rhodophyta)
	Asparagopsis taxiformis (Delile) Trevisan de Saint-Léon

Chondria pygmaea Garbary & Vandermeulen

Ganonema farinosum (J.V. Lamouroux) K.C. Fan & Yung C. Wang Léon 

Lophocladia lallemandii (Montagne) F. Schmitz

	Algat e gjebra (Chlorophyta)
	Caulerpa racemosa var. cylindracea (Sonder) Verlaque, Huisman& Boudouresque

	Algat kafe (Phaeophyta)
	Colpomenia peregrina (Sauvageau) Hamel

	Bar deti (Magnoliophyta)
	Halophila stipulacea (Forsskål) Ascherson

	Anelida
	Ficopomatus enigmaticus (Fauvel, 1923)

	Decapoda
	Callinectes sapidus Rathbun, 

Marsupenaeus japonicus Bate

Percnon gibbesi H. Milne Edëards

	Molusqe (Mollusca)


	Cellana rota Gmelin

Brachidontes pharaonis Fischer

Crassostrea gigas Thunberg

Pinctada radiata Leach

Ruditapes philippinarum Adams & Reeve

	Peshq (Pisces)


	Hemiramphus far Forsskål

Parexocoetus mento Valenciennes

Saurida undosquamis Richardson

Sphaeroides pachygaster Müller & Troschel


Të mëposhtmet janë specie të huaja detare që ndodhen në Shqipëri dhe që janë të përfshira në listën e “100 Specieve më Pushtuese” në Mesdhe:

Caulerpa (Caulerpa racemosa var. cylindracea): Lloji pushtues i C. racemosa,  i cili është përhapur me një ritëm të lartë nëpër pjesën më të madhe të Detit Mesdhe dhe të Atlantikut, i përket C. racemosa var. cylindracea (Sonder) Verlaque, Huisman et Boudouresque, një takson endemik nga bregu jugperëndimor i Australisë perëndimore (Verlaque et al., 2004; Ruitton et al., 2005). Pas rregjistrimit të parë në gjirin e Vlorës në vitin 2002, ajo duket se është e përhapur në thellësi të ndryshme (1-35m) dhe nënshtresa (rërë, baltë, shkëmbinj, dhe veçanërisht gjethe te vdekura “dead matte” e Posidonia-s) përgjatë bregdetit shqiptar (Kashta et al., 2005, 2008; Maiorano et al., 2008). Pasojat e mundshme të pushtimit nga Caulerpa racemosa përfshijnë modifikimet e kushteve fizike dhe kimike (lëvizja e ujit, depozitim sedimenti, karakteristikat e nënshtresës) dhe mjedisin nënujor, si dhe modifikime të thella të grumbullimeve në fundin e detit (Klein & Verlaque, 2008).
Gaforja Blu (Callinectes sapidus): Është një dhjetëkëmbësh krustac i familjes Portunidae, e cila përfshin gaforet që notojnë. Shtrirja natyrore e gafores blu Callinectes sapidus përfshin bregdetin Atlantik të Amerikës nga Nova Scotia (Kanada) deri në Argjentinën e veriut. Specia u rregjistrua për herë të parë në Mesdhe në vitet 1940’, në Egjipt. Pas pak vitesh të rregjistrimit të prezencës së saj në lagunën e Patokut (Beqiraj & Kashta, 2009), gaforja blu gjendej pothuajse kudo në lagunat bregdetare të Shqipërisë, dhe tashmë mund të gjendet në treg. Gaforja blu është gaforja më e zakonshme e ngrënshmë përgjatë bregdetit lindor të Shteteve të Bashkuara. Callinectes sapidus është e konsideruar si një nga 100 ‘speciet e huaja më pushtuese në Mesdhe’, bazuar në ndikimin e saj në biodiversitet dhe peshkim (Streftaris & Zenetos 2006).
Gaforrja - Percnon gibbesi: është ndër të parat gaforre që ushqehen me alga të bregut shkëmbor të infralitoralit, me një shtrirje të gjerë. P. gibbesi e rriti shpejt shpërndarjen hapësinore në Detin e Mesdheut, pas regjistrimit të saj të parë në Itali në vitin 1999. Aktualisht, kjo gaforre duket se ka kolonizuar pjesën më të madhe të brigjeve mesdhetare, veçanërisht në gjerësitë mesatare. Prezenca e saj u regjistrua përgjatë bregut shqiptar (2010) në lokalitete të ndryshme: Sarandë, Porto Palermo, Dhërmi, Porti i Himarës, Shën Jani- Karaburun, Ishulli i Sazanit. (Katsanevakis et al., 2011). Pushtimi i kësaj specieje barngrënëse në bregun shkëmbor të cekët infra-littoral të Detit Mesdhe mund të shtojë ndikimin tek ekosistemet tashmë të ndryshuara. Nevojitet të bëhen kërkime të mëtejshme për të vlerësuar ndikimin e pushtimit të P. gibbesi. 

Lidhjet dhe shërbimet e ekosistemit 
Bari i detit ose leshteriku etiketohen ndonjëherë si inxhinierë të ekosistemit, sepse ata krijojnë pjesërisht habitatin e tyre: gjethet ngadalësojnë rrymat e ujit duke rritur sedimentimin, dhe rrënjët e tyre e rizomat stabilizojnë shtratin e detit. Rëndësia e tyre për speciet e përafërta është kryesisht për shkak të ofrimit të strehës (nëpërmjet strukturës së tyre tre-dimensionale në kolonën e ujit), dhe për shkallën e tyre jashtëzakonisht të lartë të prodhimit fillestar. Për rrjedhojë, këto lloje i mundësojnë zonave bregdetare një numër të mirash e shërbimesh të ekosistemit, për shembull zona peshkimi, mbrojtje nga dallga, prodhim oksigjeni dhe mbrojtje nga erozioni bregdetar. Zona e livadheve me Posidonia përbëjnë 15% të totalit të akumulimit të karbonit të oqeanit. Kështu, ajo mban për hektar 2 herë më shumë dyoksid karboni sesa pyjet tropikale. Në vit, këto livadhe absorbojnë rreth 27,4 milion ton të CO2 (Troussellier 2007). 
Lagunat dhe ekosistemet e lidhura me to vlerësohen shumë nga shoqëria. Këto vlera përfshijnë gjithashtu edhe shërbimet e ekosistemit që mbështet në mënyrë jo të drejtpërdrejtë përdorimin nga njeriu. Lagunat vlerësohen për shumë arsye: si ekosisteme që mbështesin një shumëllojshmëri speciesh nga të cilat varet jetesa e tyre, si vende të traditës historike, si frymëzim për aktivitete krijuese, dhe si një burim i një ndjesie vendi. Për shembull, zonat ligatinore me ujë të kripur ofrojnë një habitat jetese për peshqit e vegjël që mbështesin peshkimin tregtar dhe gjithashtu mbrojnë vija bregdetare të zhvilluara duke reduktuar ndikimin e stuhive të fuqishme. Vlerat shkencore janë të shprehura në aktivitete që tentojnë të zgjerojnë dijet tona për sistemet e lagunave dhe përfshijnë kërkim shkencor e studimin historik. Manifestimet shkollore kontribuojnë gjithashtu tek vlerat pragmatike. Për shembull, një njohje më e mirë e lagunës mund të përmirësojë menaxhimin, mund të rritë sasinë e peshkimit tregtar dhe të ardhurat nga turizmi. Gjithashtu, shoqëria e vlerëson dijen për të mirën e saj (Hume 1999). 
Dunat ranore ofrojnë një shumëllojshmëri funksionesh dhe shërbimesh të ekosistemit, përfshirë këtu mbrojtjen bregdetare, kontrollin e erozionit, përthithjen e karbonit, pastrimin e ujit, habitatin për bimët dhe speciet e kafshëve endemike, dhe turizmin. Vegjetacioni i dunave luan një rol kyç në stabilizimin e tokës, dhe do të jetë një faktor i rëndësishëm në ndërmjetësimin e ndikimeve negative të ndryshimit global të klimës, duke përfshirë rritjen e niveleve të detit, stuhitë e fuqishme, dhe thatësirën. Dunat luajnë një rol kryesor në ruajtjen e plazheve dhe mbrojtjen e pyjeve, komuniteteve biologjike dhe lehtësirave që rrjedhin prej tyre. Një sistem i shëndetshëm i dunave ranore bregdetare është gjithashtu mënyra më pak e kushtueshme për të ruajtur një plazh çlodhës për brezat e ardhshëm.

Është e rëndësishme të dihet edhe vendndodhja e zonave te prodhimit te peshkut dhe lidhjeve midis ekosistemeve qe i mbështesin ato dhe shërbimet që ato sigurojnë. Aktivitetet kryesore të peshkimit në det janë peshkimi për arsye tregtare me anije peshkimi (nga 12 metra-30 metra). Ka 193 barka peshkimi me rrjeta fundore ose pelagjike, 4 me koshilok dhe 28 polivalent (përdorin dy tipet e rrjetave). Zonat më të rëndësishme të aktiviteteve tregtare të peshkimit janë: nga Ulqini deri në gjirin e Drinit, Durrës deri në (nga përballë Patokut në gjirin e Durrësit), përballë lagunës së Karavastasë, përballë lagunës së Nartës, përballë Himarës dhe kanalit të Korfuzit.
II.2 Kërcënime ndaj burimeve natyrore
Kërcënimet prej përdorimit të njeriut 
Ekosistemet detare shqiptare janë nën presion të konsiderueshëm. Rreziqet janë të lidhura me vlerën e brendshme të ekosistemeve, por edhe me humbjen e biodiversitetit dhe habitateve natyrore të cilat luajnë një rol kryesor në shëndetin e njerëzve, stilin e jetës, prodhimin e ushqimit dhe disponueshmёrinё e burimeve natyrore për zhvillimin ekonomik dhe mirëqenien e popullatave bregdetare. 
Ndërhyrjet hidroteknike

Gjendja e ligatinave në zonën bregdetare të Shqipërisë është ndikuar ndjeshëm nga ndërhyrjet e ndryshme të njeriut në periudha të ndryshme historike, kryesisht në vitet 60-80 të shekullit të kaluar). Ndërhyrjet për tharjen e kënetave, hapjen e tokave të reja, bonifikimin e tokave bujqësore, apo edhe ndërtimi i një sërë digash përgjatë lumenjve kryesorë të vendit për prodhim energjie, ka ndikuar ndjeshëm në kufizimin e shtrirjes dhe funksionimit të këtyre ligatinave bregdetare duke sjellë për pasoje edhe shkatërrimin e një pjese të tyre apo ndryshimin e vijës bregdetare te Shqipërisë (erozion i shtuar bregdetar) si pasojë e reduktimit të sasisë së sedimenteve të transportuara nga lumenjtë.

Megjithatë, nuk kemi ende asnjë analizë apo studim të mirëfilltë shkencor që të vlerësojë dhe evidentojë problemet e shkaktuara nga ndërhyrjet e shumta në vite dhe ndikimin që ato kanë pasur e kanë mbi ekosistemet bregdetare të Shqipërisë, duke evidentuar edhe masat qe duhen ndërmarrë për adresimin e tyre në mënyrën e duhur.
Mungesa e Menaxhimit të Mbetjeve
Përafërsisht 60% e popullsisë së Shqipërisë po jeton në zonat bregdetare. Ndotja e burimeve në zonat ujore bregdetare është ulur ndjeshëm, për shkak të mbylljes së pjesës më të madhe të industrive, por ka pasur një rritje të ndotjes urbane në zonat bregdetare prej zhvillimit të turizmit kryesisht në bregdetin e Adriatikut dhe prej rritjes së numrit të banorëve në qytetet kryesore si Tirana dhe Durrësi. 
Gjatë dhjetë viteve të fundit ndërtimet turistike në zonën bregdetare nuk janë paraprirë ose shoqëruar nga infrastruktura e nevojshme si furnizimi me ujë dhe kanalizimi i ujërave të zeza, mbledhja, transporti dhe eliminimi higjenik i mbetjeve të ngurta. Kjo situatë ka rritur sasinë e mbetjeve të ngurta. Pjesa më e madhe e ujërave të ndotura shkarkohen pa trajtim në det, edhe në vitet e fundit janë ndërtuar vetëm 3-4 impiante pastrimi të ujërave të përdorur. 

Ndikimet nga Bujqësia 
Pas privatizimit të tokës, prodhimi bujqësor është ulur me ritme të shpejta. Nga njëra anë, ka pasur migrim të njerëzve nga zonat rurale drejt atyre më urbane si dhe jashtë vendit, dhe nga ana tjetër ka pasur rritje të shpenzimeve të lidhura me prodhimin bujqësor, duke ndikuar të dyja në uljen e prodhimit bujqësor. Një rezultat pozitiv është se përdorimi i kimikateve në bujqësi ka qenë goxha i kufizuar. 

Zhvillimi Bregdetar 
Ndikimet e zhvillimit bregdetar (bujqësor, industrial, etj.) dhe urbanizimi janë ndër kërcënimet kryesore të cilat janë intensifikuar gjata viteve të fundit. Ky ndryshim i rëndësishëm në rritjen demografike bregdetare kontribuon në degradimin e peizazheve, erozionin e tokës, rritjen e shkarkimit të mbeturinave në det, humbjen dhe fragmentimin e habitateve natyrore, si dhe përkeqësimin e gjendjes së specieve vulnerabil apo të rrezikuara. Zhvillimi i aktiviteteve në zonat bregdetare (industria e peshkimit, bujqësia, turizmi, urbanizimi) ka krijuar mundësi ekonomike, por gjithashtu ka ndikuar në nivelin e jetesës së banorëve të zonës. 

Zhvillimi i Akuakulturёs 
Akuakultura ushtron një trysni të lokalizuar dhe relativisht të fortë në mjedis në varësi të zonës dhe zhvillimit të saj. Akuakultura mbështetet nga shumë politika publike dhe ngre pyetje në lidhje me ndikimin e saj veçanërisht në mjedis, peshkim dhe në grupin e lëndëve të para shoqëruese të nevojshme për ta furnizuar. Zhvillimi i akuakulturёs mund të rezultojë në humbjen e ose modifikime të habitateve të rëndësishme bregdetare. Përdorimi i ushqimit, antibiotikëve dhe akumulimi i ekskrementeve nga peshqit mund të kontribuojë në uljen e cilësisë së ujit. Kultivimi i peshkut ushtron trysni shtesë mbi burime peshkore dhe për disa peshq jep një rezultat të ulët duke konsideruar volumin dhe peshën e ushqimit që nevojitet për të ushqyer peshkun e kultivuar. 
Është e rëndësishme marrja në konsideratë e ndjeshmërisë së sistemeve detare dhe bregdetare dhe balancimi i aspekteve socio-ekonomike dhe kulturore të grupeve tradicionale të interesit në një kontekst të tillë nën trysni, për të garantuar si aftësinë ripërtёritёse të këtyre ekosistemeve, ashtu edhe promovimin e praktikave të shfrytëzimit të qëndrueshëm të burimeve të ripërtёritshme.
Sic është theksuar edhe në pikën II.1, pothuajse asnjë, apo shumë pak të dhëna dhe harta të shpërndarjes janë në dispozicion për pjesën më të madhe të habitateve dhe specieve, dhe kjo nuk lejon një vlerësim të besueshëm të statusit të mbrojtjes së tyre apo një bazë për monitorimin duke kufizuar kështu aftësinë për të identifikuar zonat prioritare të menaxhimit, objektivat dhe synimet. 
Sipas menaxherëve të zonave të mbrojtura, zonat e mbrojtura dhe ndjeshmëria e burimeve të tyre natyrore dhe kulturore ndikohet në pjesën më të madhe nga faktorët e mëposhtëm: 

· Lehtësia e hyrjes në zonë për të realizuar aktivitete të paligjshme.
· Kërkesa e fortë për burimet natyrore që janë vulnerabil në ZM-të  (vjelja e paligjshme të vegjetacionit, gjuetia pa leje, kullotja).

· Mundësia për të rekrutuar dhe mbajtur punonjës si staf në zonat e mbrojtura, gjë e cila është e vështirë duke marrë në konsideratë kushtet e vështira të punës, pagesën e ulët, dhe faktin se punësimi mund të lidhet me ndryshimet politike.
Shqetësimet natyrore 
Vlerësimi i kërcënimeve të shkaktuara nga njeriu mbi burimet e rëndësishme natyrore duhet të kryhet në kontekstin e shqetësimeve natyrore të cilat mund të jenë të rëndësishme në terma afatgjatë (dhjetë apo njëqind vjeçare). Kushte të vështira të motit që sjellin thatësira apo përmbytje kanë ndodhur gjithmonë por sistemet natyrore kanëe evoluar në mënyrë që tu përshtaten këtyre ngjarjeve rastësore. Megjithatë, sistemet natyrore mund të mos jenë në gjendje tu përshtaten këtyre shqetësimeve kur akumulimi i ndikimeve nga përdorimet njerëzore ndikon në kapacitetin e tyre për t’iu përshtatur atyre.
Përmbytjet kanë ndodhur vazhdimisht por ndikimi i tyre është zbutur pasi shpatet e pyllëzuara kanë mbajtur një pjesë te ujit dhe lagunat kanë pasur mundësi të përballojnë ujin e tepërt të përmbytjeve. Por, kur shpatet janë të shpyllëzuara dhe lagunat janë transformuar në toka bujqësore apo zënë me ndërtime, përmbytjet shkaktojnë më shumë dëme dhe këto zona bëhen edhe më të prekshme. 

Vija bregdetare i është përshtatur dinamikave të proceseve bregdetare, përfshirë erozionin. Megjithatë, përmbytjet janë bërë më të rrezikshme nga praktikat e këqija të menaxhimit të baseneve ujëmbledhës dhe ligatinave në zonën fushore, duke bërë që sedimentet të shpëlahen nga vija bregdetare duke hequr mundësinë për të mbështetur sistemin bregdetar të dunave ranore. Marrja e zhavorrit dhe rërës gjithashtu largon materialin e nevojshëm për mbushjen e vijës bregdetare. Së fundmi, dinamikat normale të erozionit dhe depozitimit rrezikojnë infrastrukturën bregdetare të vendosur brenda kësaj zone dinamike. 
Një pasojë e rëndësishme negative nga mbivendosja e aktiviteteve njerëzore të keq menaxhuara me shqetësimet natyrore është shtimi i numrit dhe intensitetit të përmbytjeve. Zona e Bunës, Matit dhe Vjosës janë shembujt më evidentë. Përmbytja funksionon efektivisht si një “mekanizëm shpëlarës” për tokën bujqësore. Kur ujërat e përmbytjes tërhiqen drejt ligatinave, ato marrin me vete shumë sedimente, elemente bujqësorë si pleh, dhe mbeturina, të cilat bllokojnë rrjedhën natyrore të kanaleve. Kjo kontribuon negativisht jo vetëm në cilësinë e ujit në përgjithësi, por në rrjedhën natyrore dhe shpëlarjen e sistemit. 

Për më tepër, në zonat e bregdetit Adriatik ku përmbytja e basenit të lumit ndodh në kombinim me rritjen e nivelit të detit, ka shenja të dukshme të erozionit bregdetar. Një ndikim dytësor ekonomik është mungesa e kontributit me sedimentin e nevojshëm nga lumenjtë për shkak të shfrytëzimit të inerteve përgjatë shtratit të lumit, veçanërisht gjata 10 viteve të fundit. 

Megjithatë, shqetësime si kullotja, stuhitë, dhe tharja janë pjesë e dinamikave të ekosistemit të bimësisë detare. Kjo lloj bimësie shfaq një shkallë jashtëzakonisht të lartë të plasticiteti fenotipik, duke u përshtatur shpejt ndaj ndryshimeve të kushteve mjedisore.

Kapaciteti i sistemeve natyrore për t’iu përshtatur ndikimeve njerëzore sfidohet edhe nga ndryshimet e shpejta klimatike.
Pasojat nga ndryshimi i klimës 

Deti Mesdhe konsiderohet si një nga detet ku pasojat e ndryshimit të klimës do të jenë më të dukshmet në vitet që do të pasojnë. Shumë zona tashmë janë prekur nga këto ndikime, veçanërisht erozioni bregdetar nga ngritja e nivelit të detit dhe ndryshimet në reshje. Shumë shkencëtarë dhe frekuentues të detit kanë vëzhguar mbërritjen e evolucionit hapësinor-kohor të specieve të reja detare, disa prej të cilave janë pushtuese. 

Niveli i detit, temperatura, reshjet, dhe stuhitë pritet të ndryshojnë në mënyrë të ndjeshme me ndryshimet klimatike duke ndikuar drejtpërdrejt në lagunat bregdetare. Të gjitha ndikimet e rritjes së temperaturës, nivelit të detit, e stuhive, si dhe ndjeshmëria në modelet e motit ka gjasa që të ndikojnë tek komunitet e banoreve të cilat vlerësojnë praninë dhe rëndësinë e ekosistemeve të lagunës. 
Skenari i pritshëm i Ndryshimit Klimaterik për Shqipërinë
 (Climate Change Scenario for Albania - CCSA), përfshirë ndryshimet stinore dhe vjetore çon në një rritje vjetore të temperaturave deri në 1°C, 1.8°C, 3.6°C përkatësisht nga viti 2025, 2050 dhe 2100 dhe një rënie të reshjeve deri në - 3.8%, -6.1%, -12.5% në të njëjtën hapësirë kohore. Për shkak të këtyre lagunave, pritet që të ndodhë një rritje, duke pasuar shkatërrimin e bregut të poshtëm që i ndan ato nga deti. Pasoja të tjera të ngrohjes së pritshme përfshijnë jo vetëm ndryshime në sasinë dhe nivelin e përgjithshëm të ujit, por edhe erozionin e shtretërve të lumenjve, dhe modifikimin e ritmit të depozitimeve. Furnizimi me ujë i tokës do të ndikohet nga ulja e filtrimit të ujit, për shkak të uljes së sasisë së reshjeve dhe rrjedhjes së përrenjve si dhe humbjet e lagështisë së tokës nga rritja e avullimit kur kërkesa për ujë të pijshëm dhe ujë për përdorim social dhe ekonomik mund të pritet që të rritet për shkak të rritjes së popullsisë. Për sa i përket sektorit të pyjeve, zgjerime të shtresave të vegjetacionit pritet që të ndodhin nga viti 2025, 2050, dhe 2100. Speciet që i rezistojnë temperaturave të larta dhe stinëve të gjata të thata do të jenë në gjendje që të mbijetojnë duke zëvendësuar llojet që mbizotëronim në regjimin e mëparshëm klimatik. 

Një rritje e temperaturës në sipërfaqen e detit nuk ka gjasa që të ketë ndikim të drejtpërdrejtë negativ duke qenë se shumica e bimësisë detare, duke përfshirë bimën e Posidonia –s dhe Cymodocea-s, janë termofile. Gjithsesi, algat termofile dhe ndoshta bimë të tjera detare mund të konkurrojnë në mënyrë aktive me speciet vendase. Produktiviteti i planktonit mund të bëhet mjaft i shumëllojshëm në sistemet detare litorale dhe estuarine, dhe ky ndryshim mund të ketë ndikime të ndjeshme në ekologjinë dhe produktivitetin e sistemit. 

Komunitetet natyrore të lidhura me zona të ulëta bregdetare pritet që të lëvizin në brendësi të tokës për shkak të përmbytjes graduale, për sa kohë ka hapësira të disponueshme të patrazuara për këtë migrim. Komunitete të caktuara, duke përfshirë dunat ekzistuese bregdetare, ligatinat e kripura kanë gjasa të reduktohen në sipërfaqe. Kanalet e pritshme më të hapura midis ligatinave bregdetare dhe detit në të ardhmen do të ndryshojnë ekosistemet aktuale, gradualisht drejt një ekosistemi tërësisht të kripur. Ndryshimet në këto zona ligatinash do të ndikojnë shumë specie shpendësh të cilat varen nga sistemet e njelmëta nëpërmjet humbjes së foleve, riprodhimit, dhe habitateve të dimërimit. 
Nga viti 2100, pritet që zona e pyjeve me gjelbërim të përhershëm kryesisht me Lauretum të Mesdheut, do të rritet nga 42,9 % në 62,6 %. Zona e pyjeve me gjelbërim të përhershëm e Mesdheut e përzier me drurë gjetherёnёs dhe dafinë (Lm- middle Lauretum) do të reduktohej nga 22,5 % në 7,0 % në vitin 2100.
Aktivitetet e peshkimit përgjatë zonave të bregdetit të Shqipërisë tashmë janë prekur nga ndryshimet e klimës veçanërisht në dekadën e fundit. Eutrofikimi i disa prej zonave ligatinore, rritja e nivelit të detit dhe temperaturave të ujit e shoqëruar me një rritje të kripshmёrisё kanë çuar në fenomene të pazakonta si zhvillimi i fitoplanktonit toksik. Për pasojë, në disa zona peshkimi të molusqeve, janë regjistruar shfaqje jo normale të niveleve të larta të fitoplanktonit toksik. 

Specie të ndryshme të peshqve preferojnë temperatura të ndryshme për mjedisin e tyre të jetesës. Asnjë prej tyre nuk e mirëpret një ndryshim të menjëhershëm. Sa më shumë të zgjatë temperatura jo e mirëpritur, dhe sa më afër të jenë speciet ndaj kufirit maksimal të tolerancës termike, aq më shumë trysni psikologjike do të ketë mbi to. Nëse kjo trysni ndodh rregullisht, ajo mund të çojë në ndryshime të shpërndarjes gjeografike të specieve apo të ciklit të jetës. Ndikimet e klimës gjithashtu mund të çojnë në zhdukjen e një specieje dhe krijojnë hapësira për një specie tjetër që i përshtatet më mirë kushteve të reja (Harvell et al., 1999, 2002; Hughes, 2000). Këto modifikime pa diskutim kanë pasoja negative si në ndërveprimet e specieve ashtu edhe në biodiversitetin, dhe modifikojnë dukshëm aspektin e peizazhit nënujor. 
Adriatiku, i njohur për sasinë e peshqve pelagjikё, ka përjetuar një rënie të madhe në familjet e peshqve të vegjël midis viteve 1992 dhe 1995 (Bombace, 2001). Në vitet 1980’, sasia e açugёs u reduktua ndjeshëm, nga një maksimum biomase prej 640,000 ton në vitin 1978 në rreth 16,000 ton në vitin 1987. Sipas Bombace, shkatërrimi i këtij lloji peshku nuk mund të lidhet me peshkimin mbi kapacitetet, por më shumë me ndryshimet në rrjetin trofik (dmth., ndryshimi i vendeve të peshqve në zinxhirin ushqimor), dhe, veçanërisht, kushtet hidroklimatike (Salat, 1996), që mund të kenë ndikuar në shkallën e mbijetesës të vezëve të açugёs dhe larvave të saj.
Në disa raste, ndikimet mbi llojet e peshqve mund të rezultojnë në ndryshime në ciklin e jetës. Ky fenomen, ka të bëjë veçanërisht me speciet që shtegtonin në vjeshtë drejt habitateve të tyre të dimërimit, por që sot qëndrojnë më shumë në Mesdheun e veriut dhe atë qendror (Bombace, 2001). Ky është rasti, për shembull, i gofёs (Seriola dumerlii), destinacioni dimëror i të cilit është zakonisht Mesdheu jugor, me një shtegtim drejt veriut në verë. Sot, ndodh mjaft shpesh që ky pelagjik i madh të qëndrojë deri në dimër në basenin e veriut. Po kështu, toni (Thunnus thynnus), një shtegtar nga Atlantiku, qëndron për një kohë të gjata në veri dhe në qendër të Detit Adriatik, duke e servirur kështu veten ndaj peshkimit lokal në periudha më të gjata (Bombace, 2001). 

Ndryshime drastike po ndodhin në ekosisteme të ndryshme mesdhetare, duke përfshirë komunitetet nënujore shpellore. Disa krustace që jetojnë në shpella po zhduken me shpejtësi. 

Flora dhe fauna e basenit të Mesdheut lindor po ‘tropikalizohen’ me shfaqjen e përhershme të specieve nga Oqeani Indian përmes Kanalit të Suezit, në mënyrë aktive ose pasive mbi trupin e anijes apo të transportuara në ujëra balasti (RAC/SPA 2008)

Rritja e masave mucilagjenore është gjithashtu një problematikë. Kjo specie misterioze është raportuar rregullisht në Detin Tiren dhe atë Adriatik gjata 20 viteve të fundit. Origjina e këtyre fenomeneve ndryshon sipas basenit përkatës. Në ujërat eutrofike të detit Adriatik, këto masa mucilagjën prodhohen nga shfaqja e fitoplanktonit, i shkaktuar nga ndryshimet e papritura në prurjet e lumit Po dhe përmbajtjet e elementëve ushqyes. Në detin Tiren, ajo që raportohet në shumicën e rasteve është përhapja e kontingjentit të algave fijezore, por që mbetet mister shkaku i shfaqjes së tyre. Pavarësisht origjinës, duke u grumbulluar në shtratin e detit këto masa kanë ndikime të dëmshme për popullatat e fundit të detit (UNEP/MAP-RAC/SPA).

Ngjarje klimaterike ekstreme mund të shkaktojnë trysni të menjëhershme, e cila shqetëson funksionimin normal të një sistemi biologjik. Speciet ndryshojnë nga sasia e nxehtësisë që ato mund të durojnë. Ato reagojnë ndaj ndryshimeve të temperaturave nëpërmjet përshtatjeve psikologjike, biokimike dhe molekulare. Por, nëse kushtet janë të pa tolerueshme, dhe ato nuk mund të largohen, ato do të përfshihen nga sëmundjet dhe ngordhja. Speciet e brishta, ato që fiksohen në një vend, rrjedhimisht ndikohen më shumë (UNEP/MAP-RAC/SPA).
Grupet e ndikuara janë kryesisht sfungjerët dhe knidarёve (një phylum i cili përfshin iriqin e detit, koralet dhe kandilin e detit), bryozoarёt (“kafshët myshk”), molusqet dhe tunikatёt/membranorёt (ushqyes filtrues). Ndërmjet specieve më të prekura janë një pjesa e madhe e endemikëve mesdhetarë, disa specie me vlera të mëdha tregtare, dhe elementët bazë të ekosistemit që në disa raste mund të strukturojnë peizazhet (gorgoniat) (UNEP/MAP-RAC/SPA).
Aktivitetet e përdorimit nga njeriu që lidhen me ndonjë nga të mirat e shërbimet që vijnë nga ekosistemi ZMDB 

Aktivitetet kryesore në zonat bregdetare të mbrojtura janë peshkimi, turizmi, bujqësia, shërbimet, etj., ku në pjesën detare shumica lidhet me aktivitetet e peshkimit dhe pak aktivitete të zhytjes (vetëm një qendër e njohur në Sarandë dhe disa zhytës profesionistë të shpërndarё nëpër Shqipëri).

Peshkimi 
Përgjatë bregdetit shqiptar ka rreth 1.400 peshkatarë të regjistruar dhe 510 barka/anije të regjistruara peshkimi. Në total në bregun shqiptar ka rreth 470 barka peshkimi artizanale, të cilat bashkë me barkat e lagunave bregdetare bëhen rreth 670 barka peshkimi. Këtij numri mund t’i shtojmë edhe 230 anije profesionale peshkimi dhe në total shkojnë në rreth 900 barka/anije peshkimi nga të cilat 190 janë të paligjshme. Peshkimi i paligjshëm është problemi i parë qe duhet adresuar ne ujërave bregdetare, cka reflektohet ne përdorimi i rrjetave me vrima të vogla dhe kapja e peshqve të vegjël.
Shumica e peshkatarëve (71%) jetojnë në qytet ose qytezë, dhe rreth 25% e tyre jetojnë në fshat. Numri më i lart i peshkatarëve është në zonat urbane jugore nga Vlora deri në Sarandë dhe ky numër po rritet sepse disa zona rezidenciale kanë marrë statusin e qytezave si Orikumi, Himara, Ksamili, dhe statusin e qyteteve të mëdha si Vlora dhe Saranda. Zonat bregdetare dhe e peshkimit në Vlorë dhe Sarandë nuk janë të përshtatshme për peshkim industrial, prandaj ata kanë zhvilluar një peshkim artizanal. Në të dy portet e peshkimit fuqia motorike mesatare është më e vogël (fuqia totale motorike/numri total i anijeve) sesa në portet e Durrësit dhe Shëngjinit të cilat kanë pothuajse të njëjtën fuqi motorike mesatare, prej rreth 300 kuaj fuqi, pavarësisht faktit se porti i peshkimit të Vlorës radhitet i dyti për nga numri i anijeve të peshkimit. Profesioni i peshkimit zhvillohet si një aktivitet jo-ekskluziv. Në peshkimin artizanal, 47% e peshkatarëve pohojnë se kanë një burim të dytë të ardhurash, ndërsa 52% preferojnë që të mos përgjigjen, duke mos pranuar apo mohuar këtë fakt.

Burimi: Programi PHARE 2002 Shqipëri Strategji për Menaxhimin e Lagunave Shqiptare (e përditësuar)
Lagunat kryesore bregdetare që janë pjesa e rrjetit të zonave ekzistuese të mbrojtura përdoren vazhdimisht për peshkim. Numri i barkave dhe i peshkatarëve që përdorin secilën prej lagunave varion, por siç e tregon edhe grafiku i mëposhtëm, në shumicën e lagunave ka një problem me peshkatarët “e palicencuar” që konsiderohen të paligjshëm. 

Burimi: Programi PHARE 2002 Shqipëri Strategji për Menaxhimin e Lagunave Shqiptare (e përditësuar)
Të dhëna mbi prodhimtarinë e këtyre lagunave tregojnë një rënie të dukshme në prodhimin dhe produktivitetin mesatar për shumicën e lagunave krahasuar me situatën para vitit 1990, kur aktiviteti i peshkimit nuk ishte i liberalizuar. Speciet kryesore janë levreku, koca, barbuni, ngjala. Laguna e Butrintit gjithashtu përdoret për prodhimin e midhjeve me një mesatare prej 1.200 ton në vit. Në fakt peshkimi menaxhohet nga peshkatarët privatë të organizuara në kompani apo kooperativa peshkatarësh. Ata po përdorin barka të vogla prej 5-10 kuaj fuqi dhe mënyrat kryesore të peshkimit përfshijnë dajlanë, rrjeta selektive (stavnik), rrjeta fundore, grepa.

Burimi: Programi PHARE 2002 Shqipëri Strategji për Menaxhimin e Lagunave Shqiptare (e përditësuar)
Vlera mesatare nga peshkimi për shumicën e lagunave është rreth 50-80 mijë euro në vit, me përjashtim të lagunave të Karavastasë dhe Butrintit të cilat prodhojnë përkatësisht 340.000 dhe 218.000 Euro në vit.

Burimi: Programi PHARE 2002 Shqipëri Strategji për Menaxhimin e Lagunave Shqiptare (e përditësuar)
Peshkimi detar është gjithashtu i pranishëm përgjatë detit Adriatik dhe Jon. Flota e përbërë nga lloje të ndryshme anijesh të përmasave të ndryshme dominohet nga barkat mesatare të peshkimit dhe barkat e vogla polivalente me motor. Vlera e peshkimit nga deti tregohet në grafikun e mëposhtëm:

Burimi KPPM detyra 1 - 2011

Pozicioni gjeografik i Shqipërisë në Basenin e Mesdheut, dhe hapësira e gjerë në Detin Adriatik dhe Jon, ka krijuar mundësi për zhvillimin e turizmit në Shqipëri. Bregdeti është pasuria e saj për zhvillimin e turizmit. Shumëllojshmëria e formave gjeo-morfologjike dhe peizazheve që ofrohen janë thesaret e vërteta të zhvillimit të turizmit. Në vendin tonë ekzistojnë të dy llojet e brigjeve detare si bregu i cekët ranor por edhe ai me shkëmbinj të lart gërryes të cilët krijojnë porte natyrore dhe peizazhe të tjera të veçanta. Bregdeti shqiptar ka panorama të spikatura dhe pamje mahnitëse që mbizotërojnë Rivierën shqiptare dhe përbëjnë një nga zonat më të bukura që tërheqin vëmendjen e turistëve vendas e të huaj. Arsyeja e shumicës së turistëve për të zgjedhur Shqipërinë si destinacion turistik lidhet drejtpërdrejt me mjedisin natyral bregdetar (MTKRS 2011).
Bregdeti i Shqipërisë mban peshën kryesore të numrit të turistëve në vend. Si rezultat, investime më të mëdha në industrinë e turizmit në Shqipëri nga sipërmarrësit privatë janë të përqendruara në këtë zonë. Saranda, Vlora, Velipoja, Shëngjini janë disa nga destinacionet më të preferuara. Në të ardhmen, bregdeti shqiptar do të jetë një nga destinacionet e përzgjedhura në rajonin e Mesdheut.

Në këtë kohë, është e vështirë të maten të ardhurat e nxjerra dhe trysnia nga aktivitetet e turizmit për shkak të mungesës së të dhënave në nivel kombëtar sidomos të lidhura me zonat bregdetare. Përllogaritet që rreth 70% e turizmit në Shqipëri është e orientuar drejt diellit dhe plazhit. Banka Botërore raporton se numri i turistëve që hyjnë në Shqipëri po rritet ndjeshëm gjata 8 viteve të fundit. 

Për aktivitetet turistike, informacioni statistikor ekzistues është shumë i kufizuar dhe merret nga pikat kufitare, të përpunuara më tej nga INSTAT-i, agjencia qendrore shqiptare e statistikave, dhe Ministria e Turizmit, Kulturës, Rinisë, dhe Sporteve (MTKRS). Të dhënat janë jo shumë të besueshme dhe ekziston nevoja e krijimit të një sistemi për grumbullimin dhe përpunimin e të dhënave nga turizmi sipas standardeve ndërkombëtare. Sipas MTKRS-së, 80% e të ardhurve/vizitorëve janë nga vendet fqinjë (Kosova, Maqedonia, Bosnjë-Hercegovinë, etj) dhe shqiptarët etnikë që kanë emigruar jashtë vendit.

Tabela e mëposhtme jep një përmbledhje të informacionit ekzistues, i cili tregon që turizmi ka një kontribut të rëndësishëm në PBB dhe punësimin. Megjithatë, numri mesatar i netevë të kaluara në hotel apo numri i shtretërve janë ende të kufizuara.
	KONTRIBUTI DIREKT NЁ PBB (VITI 2010) 
	7,4 %

	PUNЁSIMI DIREKT 
	64,000

	PUNЁSIMI DIREKT + INDIREKT  
	226,000

	INVESTIMI KAPITAL NЁ UDHЁTIM DHE TURIZЁM 
	4,4%


Burimi: WTTC
	SHTRETËR NЁ NJЁSITЁ E AKOMODIMIT (VITI 2010)
	17,879

	TЁ HUAJT QЁ KALOJNЁ NATЁN 
	185,369

	MESATARJA E NETЁVE 
	2,6

	NUMRI I OPERATORЁVE TURISTIKЁ/AGJENCIEVE 
	443

	KAPACITETI MBAJTЁS (të ardhur/popullsi) 
	0,57


Burimi: UNWTO
II.3 LIGJI DHE POLITIKAT
Komuniteti ndërkombëtar dhe qeveria e Shqipërisë kanë reaguar ndaj pёrkeqёsimit të gjendjes së zonave detare dhe bregdetare përmes masave ligjore kombёtare dhe ndёrkombёtare, siç pёrshkruhen më poshtë.

Konteksti ndёrkombёtar
IUCN-ja e përkufizon një Zonë Detare të Mbrojtur si "çdo zonë detare që përfshin territorin e baticë/zbaticës, bashkë me ujin që shtrihet mbi të dhe florën, faunën shoqëruese, si dhe tiparet kulturore që janë mbrojtur me ligj apo mjete të tjera për të ruajtur pjesën e të gjithë mjedisit të përfshirë " (Kelleher dhe Kenchington, 1991). Ky përkufizim bazohet në përkufizimin e IUCN te 2008 për gjithë zonat e mbrojtura, i cili thotë shprehimisht: "Një zonë e mirë përcaktuar gjeografike, njohur, dedikuar dhe menaxhuar nëpërmjet instrumenteve ligjore apo mjeteve të tjera efektive për arritjen e objektivave afatgjatë të ruajtjes së natyrës bashkë me shërbimet mjedisore e vlerat kulturore që e shoqërojnë”
. Megjithatë, zonat e mbrojtura detare e bregdetare përbëjnë ende një kategori të rëndësishme të zonave te mbrojtura për të cilat zbatohen udhëzime të veçanta.
.

ZDM-të mund të shёrbejnё për qёllime të ndryshme, si:

· mbrojtja e biodiversitetit detar përmes një nёngrupimi pёrfaqёsues të ekosistemeve detare 
· mbrojtja e tipareve unike, të spikatura ekologjike, dhe
· nxitja e rigjenerimit të zonave të dёmtuara.

ZDM-të konsiderohen si një mjet i rëndësishëm për menaxhimin e ekosistemit. Kur menaxhohen mirë, ato: mbrojnë strukturën, funksionin, dhe paprekshmërinë e një segmenti të ekosistemit; rrisin njohjen dhe kuptimin e ekosistemeve detare; dhe funksionojnë si një zbutës kundër shfrytëzimit nga njeriu, keq menaxhimit, ndotjes, dhe dëmtimeve të integritetit ekologjike.
Konventa për Diversitetin Biologjik (KDB), e firmosur për herë të parë në vitin 1992 dhe tani e ratifikuar nga 176 vende, është një marrëveshje e përgjithshme, ndërkombëtare, ligjore që i angazhon qeveritë të mbrojnë burimet biologjike të tokës. Në vitin 1995, përmes Mandatit të Jakartës, palët e konventës ranë dakord në lidhje me një sërë masash për mbrojtjen e mjediseve bregdetare dhe detare, duke përfshirë krijimin (apo konsolidimin) e sistemeve përfaqësuese të zonave të mbrojtura detare dhe bregdetare, dhe duke theksuar mbrojtjen e funksionimit të ekosistemit.
Brenda kontekstit të përpjekjeve rajonale dhe kombëtare për të nxitur menaxhimin e integruar të zonave detare dhe bregdetare (IMCAM), rrjetet e zonave të mbrojtura detare dhe bregdetare, zonat e tjera të ruajtjes, dhe rezervat e biosferës, ofrojnë mjete të dobishme dhe të rëndësishme menaxhimi për nivele të ndryshme të ruajtjes, menaxhimit, dhe përdorimit të qëndrueshëm të diversitetit biologjik dhe burimeve detare dhe bregdetare, në pёrputhje me ligjet ndërkombëtare. 
Sipas vendimit II/10, habitatet kritike për burimet e gjallesave detare duhet të jenë një kriter i rëndësishëm për përzgjedhjen e zonave të mbrojtura detare dhe bregdetare, brenda kuadrit të IMCAM, dhe duke marrë në konsideratë objektivat e Konventës. Masat e ruajtjes duhet të theksojnë mbrojtjen e funksionimit të ekosistemit, përveç mbrojtjes të sasisë së caktuar të gjallesave. 
Takimi i shtatë i Konferencës së Palëve përfshiu një shtesë të konsiderueshme teksti të ri mbi temën e ZMDB në programin e punës, bazuar në punën e Grupit Teknik Ekspert i Posaçëm mbi ZMDB dhe SBSTTA 8 (rekomandimi VIII/3). Duke vënë re nivelin e ulët të zhvillimit të ZMDB, KeP ra dakord që synimi i punës që lidhet me ZMDB sipas Konventës duhet të jetë krijimi dhe mirëmbajtja e ZMDB që menaxhohen në mënyrë efikase, me baza ekologjike, dhe kontribuojnë në një rrjet global të ZMDB, duke u mbështetur në sistemet kombëtare dhe rajonale, dhe duke përfshirë një sёrё nivelesh mbrojtjeje. 
KeP, si në vendimin VII/5 mbi diversitetin biologjik detar dhe bregdetar, ashtu edhe në vendimin VII/28 mbi zonat e mbrojtura, përshtati synimin e zhvillimit të këtyre sistemeve ZMDB nga viti 2012, duke reflektuar angazhimin e bërë në Planin e Zbatimit të Samitit Botëror mbi Zhvillimin e Qëndrueshëm. KeP ra dakord në lidhje me krijimin e kuadrit kombëtar të ZMDB që konsiston në kontekstin e menaxhimit të integruar të zonave detare dhe bregdetare, të zonave që lejojnë përdorime të qëndrueshme, dhe zonave ku përjashtohen përdorimet nxjerrëse. Shtojca 3 e vendimit VII/5 i përshkruan në detaje këto elemente të kuadrit të menaxhimit të biodiversitetit detar dhe bregdetar. Për më tepër, KeP-ja ofroi udhëzime për zhvillimin e një kuadri kombëtar të menaxhimit të biodiversitetit detar dhe bregdetar dhe ra dakord në lidhje me hartimin e një liste të prioriteteve për kërkim dhe monitorim që përfaqëson mungesat aktuale të njohurive. 
Zonat e Mbrojtura Detare dhe Bregdetare janë gjithashtu një element i programit të shtjelluar të punës mbi diversitetin biologjik detar dhe bregdetar, që përfshihet në shtojcën e vendimit VII/5. Elementi 3 i programit përmban: 

Qëllimi: krijimi dhe mirëmbajtja e zonave të mbrojtura detare dhe bregdetare që menaxhohen në mënyrë efikase, me baza ekologjike, dhe kontribuojnë në një rrjet global të zonave të mbrojtura detare dhe bregdetare (1), duke u mbështetur në sistemet kombëtare dhe rajonale, dhe duke përfshirë një sёrё nivelesh mbrojtjeje, ku aktivitetet e njeriut menaxhohen, veçanërisht përmes legjislacionit kombëtar, politikave dhe programeve rajonale, praktikave tradicionale dhe kulturore, dhe marrëveshjeve ndërkombëtare, për të ruajtur strukturën dhe funksionimin e plotë të ekosistemeve detare dhe bregdetare, me qëllim që të ofrohen përfitime si për brezat e tanishëm edhe për ata të së ardhmes. 
Disa objektiva të Planit Strategjik të Aichi-it për Biodiversitetin 2011-2020, të miratuara nga vendimet e marra në Rio +20 dhe në KeP XI në Hyderabad (Indi) në vitin 2012, lidhen me menaxhimin e ZMDB. Objektivi më i pa anshëm, i përshtatshëm dhe sasior që mund të nxirret duke përdorur ZMDB është Objektivi Aichi 11, i cili specifikon se nga viti 2020:

 “……10% e zonave detare dhe bregdetare, sidomos zonat e një rëndësie të veçantë për shërbimet e biodiversitetit dhe ekosistemit, ruhen përmes sistemeve të zonave të mbrojtura të menaxhuara me efikasitet dhe paanësi, përfaqësuese nga pikëpamja ekologjike, dhe të lidhura mirë, si dhe masave të tjera efikase të ruajtjes në bazë zonash”   
Objektivi Aichi 5 lidhet me humbjen e habitatit, 6 lidhet me peshkimin, 8 lidhet me popullatat, 9 lidhet me speciet e huaja pushtuese, 10 lidhet me ndryshimin e klimës,12 lidhet me zhdukjen e specieve, 14 lidhet me shërbimet e ekosistemit, 15 lidhet me aftësinë ripërtëritëse të ekosistemit dhe thithjen e karbonit, 17 lidhet me SPVKB, 18 lidhet me përdorimin tradicional/të zakonshëm, 19 lidhet me mënyrën sesi vendimmarrja mbi bazë provash (njohurish) mund të kryhet gjithashtu, pjesërisht, duke përdorur ZMDB. Një listë e plotë e objektivave të Aichi-it jepet në Shtojcën 1.

Direktiva e BE-së për Habitatet e vitit 1992 i detyron me ligj shtetet anëtare të BE-së të përcaktojnë dhe krijojnë zona të mbrojtura kur përmbushen kriteret specifike të përzgjedhjes. Listat kombëtare të Zonave me Interes të Përbashkët (ZIP) të propozuara duhet të miratohen me anë të seminareve rajonale biogjeografike. Me t’u përzgjedhur, një zona merr statusin e Zonës së Veçantë të Ruajtjes (ZVR). Direktiva e BE-së për Habitatet parashikon një rrjet të përgjithshëm të zonave të mbrojtura, Natura 2000, e përbërë prej ZVR dhe Zonat e Mbrojtjes së Veçantë (ZMV) për shpendët. Sipas Natura 2000, speciet dhe habitatet e kërcënuara apo në përkeqësim të shpejtë janë prioriteti kryesor për sistemin e zonave të mbrojtura. Direktiva e BE-së për Habitatet ka potencialin e të qenit një instrument i fortë ligjor, por kriteret e përzgjedhjes për habitatet dhe speciet detare nuk janë të përshtatshme për zonat e mbrojtura në ujërat në det të hapur.

Strategjia e Biodiversitetit e BE-së e vitit 2020 tregon rëndësinë e mbrojtjes së biodiversitetit, krijimit të rrjeteve të zonave të mbrojtura detare dhe menaxhimit të zonave të Natura 2000 (Objektivi 1). Ajo gjithashtu reflekton një dëshirë për të integruar biodiversitetin në politikat dhe mjete tjera vendim-marrjeje duke specifikuar në Objektivin 4 rëndësinë e krijimit të objektivave ambicioze të qëndrueshme mbi peshkimin, menaxhimin e stokut "përmes menaxhimit të peshkimit pa efekte të kundërta për speciet e tjera dhe ekosistemet, me qellim që të arrihet një status i mirë ekologjik nga viti 2020, në pёrputhje me Direktivën Kuadër të Strategjisë Detare". ZMDB mund ta ndihmojë Shqipërinë në përpjekjet e saj për t’u harmonizuar me direktivat e BE-së dhe të kontribuojë për të mbrojtur paprekshmërinë e përgjithshme të ekosistemeve Evropiane. 

Për më tepër, Shqipëria është palë e Konventës së Barcelonës për mbrojtjen e mjedisit detar të Mesdheut, dhe Protokolleve të saj. Konventa e Barcelonës dhe Protokollet e saj ofrojnë një kuadër për një sёrё procesesh ndihmëse bashkëpunuese, koordinuese, dhe të përbashkëta që synojnë mbrojtjen e mjedisit detar të Mesdheut, duke ruajtur diversitetin e tij biologjik dhe popullatën. Një nga Protokollet
 lidhet me përcaktimin dhe menaxhimin e “Zonave me Mbrojtje Specifike të Rëndësisë Mesdhetare” (SPAMI)

Protokolli formulon si detyrim të përgjithshëm që çdo palë duhet të marrë masat e nevojshme për të “mbrojtur, ruajtur dhe menaxhuar në një mënyrë të qëndrueshme dhe në konsideratë të mjedisit zonat me një vlerë të veçantë kulturore apo natyrore, veçanërisht nëpërmjet krijimit të zonave me mbrojtje të veçantë”. Për të zbatuar objektivin e saj në lidhje me mbrojtjen detare Konventa përcaktoi një listë të Zonave me Mbrojtje të Veçantë të një Rëndësie për Mesdheun (SPAMI) si vende “të një rëndësie për ruajtjen e elementëve biologjikë të diversitetit në Mesdhe; zona që përmbajnë ekosisteme specifike në zonën e Mesdheut apo në habitatet e specieve të rrezikuara; vende të cilat janë me interes të veçantë në nivele shkencore, estetike, kulturore, apo edukative",.
UNCLOS parashikon që shtetet bregdetare të kenë juridiksion të veçantë për çështje të ndryshme mbi zonat e përcaktuara të oqeaneve përgjatë brigjeve të tyre, duke përfshirë këtu zonat bregdetare (kjo zona juridiksioni zakonisht shtrihet deri në 200 milje detare nga vija bregdetare). Në të njëjtën kohë, shtetet bregdetare janë të detyruara sipas Neneve 192 dhe 61.2 që të ruajnë dhe menaxhojnë burimet detare nën juridiksionin e tyre. Shtetet gjithashtu kanë detyrimin për të mbrojtur mjedisin detar dhe për të ruajtur burimet e gjalla në të përtej zonave të juridiksionit kombëtar. Për më tepër, shtetet janë të detyruara të bashkë ndajnë informacionin në lidhje me monitorimin dhe me vlerësimin, si dhe të bashkëpunojnë në nivel shtetëror për të ndërmarrë studime të tjera që lidhen me mjedisin detar. 
Kështu, sipas UNCLOS, Shtetet bregdetare kanë çdo të drejtë që të përcaktojnë zonat detare si të mbrojtura, për aq kohë sa ato synojnë të përmbushin detyrimet e tyre për të mbrojtur dhe ruajtur mjedisin detar (Neni 192), ose për të garantuar ruajtjen e sasisë së gjallesave që është rrezikuar nga mbi-shfrytëzimi. Për më tepër, duke iu kërkuar Shteteve të bashkëpunojnë në fusha përtej juridiksionit kombëtar në një nivel global dhe rajonal për të mbrojtur dhe ruajtur mjedisin detar (Neni, 197), UNCLOS-i hap dyert përcaktimit të zonave te mbrojtura detare në det te hapur. Të drejtat dhe detyrimet e Shteteve nën UNCLOS janë të përcaktuara qartësisht dhe janë rishikuar me imtësi në Ligjin e Deteve: Prioritetet dhe Përgjegjësitë në Zbatimin e Konventës (Kimball, 1995).
Konventa e Trashëgimisë Botërore. Konventa e Trashëgimisë Botërore (Konventa në lidhje me Mbrojtjen e Trashëgimisë Botërore Kulturore dhe Natyrore) ka për qellim që të ofrojë mbështetje ndërkombëtare për mbrojtjen dhe kujdesin ndaj zonave që paraqesin një vlere të jashtëzakonshme e të spikatur për trashëgiminë kulturore dhe natyrore. Ajo sanksionon identifikimin dhe mbrojtjen e atyre vendeve sipas ligjit ndërkombëtar dhe inkurajon vëmendjen publike dhe zyrtare për vlerën dhe nevojën e ruajtjes të zonave të tilla. Secila prej 146 palëve në Konventën e Trashëgimisë Botërore merr përsipër detyrimin për të identifikuar, mbrojtur, ruajtur dhe transmetuar tek brezat e ardhshëm trashëgiminë unike kulturore dhe natyrore. Për më tepër, Komiteti i Trashëgimisë Botërore përzgjedh zonat e caktuara nga palët për tu vendosur në Listën e Trashëgimisë Botërore. Kriteret për përzgjedhjen e zonave të tilla u rishikuan në vitin 1994 për të garantuar identifikimin e zonave që janë habitatet më të rëndësishme dhe më me vlerë për ruajtjen in situ të diversitetit biologjik (cf. Konventa për Diversitetin Biologjik, më sipër). Konventa e Trashëgimisë Botërore parashikon identifikimin e zonave të Trashëgimisë Botërore brenda “territorit” të palëve të tyre. Kështu, palët mund të caktojnë zonat brenda ujërave të tyre të brendshme territoriale (të cilat mund të shtrihen deri në 12 milje detare nga vija e bregut të detit). 
Konventa e Trashëgimisë Botërore, ka përcaktuar gjithashtu një Fond të Pasurisë Botërore për të financuar mbrojtjen e zonave të Pasurisë Botërore në vendet në zhvillim. Megjithatë, shuma e kontributit financiar nga vendet e zhvilluara ka qenë minimale, dhe zakonisht arrin në U.S. $2-3 milion në vit. Masat e Konventës së Trashëgimisë Botërore janë të lidhura me detyrimet sipas KDB për të identifikuar dhe mbrojtur ekosistemet e një rëndësie të veçantë, përfshirë këtu edhe ekosistemet detare. Ndërkohë që pjesa më e madhe e zonave të mbrojtura nga Konventa e Trashëgimisë Botërore kanë qenë zona tokësore, zonat detare mund dhe duhet të përcaktohen nga Konventa, veçanërisht nëpërmjet zonave të mbrojtura detare.
Programi i UNESCO-s për Rezervën e Biosferës. Koncepti i Rezervës së Biosferës buron nga Programi Njeriu dhe Biosfera (MAB), i cili synon të plotësojë nevojën për të ruajtur sistematikisht burimet gjenetike brenda ekosistemeve përfaqësuese (Batisse, 1989). Rezervat e biosferës luajnë kryesisht tre funksione: a) një funksion ruajtjeje (duke ofruar mbrojtjen e burimeve gjenetike, specieve dhe ekosistemeve mbi një bazë botërore; b) një funksion logjistik (duke ofruar lehtësi të ndërlidhura për kërkimin dhe monitorimin në kornizën e një programi shkencor të koordinuar) dhe c) një funksion zhvillimi (duke nxitur qasjen e një përdorimi të qëndrueshëm të ekosistemit). Kështu, rezervat e biosferës dukshëm vendosin një balancë ndërmjet ruajtjes dhe zhvillimit, me zonat qendrore ku përdorimet janë më shumë të kufizuara dhe zona të tjera (zona zbutëse) ku lejohen më shumë përdorime. Koncepti është qartësisht një rikujtuese e disa skemave të zonave të mbrojtura detare ku zonat qendrore janë më të mbrojtura, dhe ku zona të tjera të afërta janë më të hapura. Ndërkohë që koncepti i rezervës së biosferës u caktua fillimisht për ekosistemet tokësore, koncepti është shtrirë tani në zonat detare, veçanërisht në rajonin bregdetar. 
Një mësim i nxjerrë nga iniciativat e zonave të mbrojtura detare përreth globit është se zonat detare të mbrojtura kontribuojnë më shumë në menaxhimin e ekosistemit nëse ato janë të ngritura si një rrjet. Idealisht ky rrjet duhet të përfshihet në një plan menaxhimi të një ekosistemi bregdetar të integruar ose të madh (LME) – kjo kërkon bashkëpunim ndërkufitar mes kombeve, i cili duhet të udhëhiqet nga institucione ndërqeveritare, si Konventa e Barcelonës.
Më shumë detaje mbi ngritjen e institucioneve ligjore dhe ndërkombëtare jepen në Shtojcën 2.

Konteksti kombëtar
Kushtetuta Shqiptare ka për qellim të garantojë “…Një mjedis të shëndetshëm dhe ekologjikisht të përshtatshëm për brezat e tashëm dhe të ardhshëm; dhe shfrytëzim racional të pyjeve, ujërave, kullotave dhe burimeve të tjera natyrore mbi bazën e parimit të zhvillimit të qëndrueshëm; …”. Kjo garanci kushtetuese justifikon përpjekjet për të menaxhuar biodiversitetin dhe të mirat e shërbimet e ekosistemit  që ky biodiversitet mbështet. 

Ndërkohë që zonat e mbrojtura (ZM-të) në përgjithësi dhe ZMBD në veçanti nuk janë të specifikuara në Kushtetutën shqiptare, zakonisht konsiderohet se zhvillimi i qëndrueshëm nuk mund të vazhdojë pa mbrojtjen e biodiversitetit tek zonat e specifikuara. 

Përpjekje e veçantë është bërë në Shqipëri për të garantuar harmonizimin me Direktivat e Bashkimit Evropian (BE) të aplikueshme për mbrojtjen dhe përdorimin e qëndrueshëm të mjedisit detar. 
Ligji mbi Mbrojtjen e Biodiversitetit, Nr. 9587, datë 20 Korrik 2006, përcaktoi bazën ligjore për mbrojtjen dhe përdorimin e qëndrueshëm të biodiversitetit dhe për përmbushjen e objektivave të 2010-ës, të cilat janë rishikuar nga objektivat e Aichi 2020. Ligj 9587 ka për qëllim të paraqesë objektivat e KDB-së dhe konventave të tjera të lidhura me biodiversitetin në të cilat është palë edhe Shqipëria, si dhe direktivave të lidhura me BE-në (p.sh Direktiva për Habitatet dhe Direktiva për Shpendët e Egër). Ligji identifikon instrumentet për planifikimin e biodiversitetit përfshirë këtu edhe SPVKB, inventarizimin e biodiversitetit dhe rrjetin e monitorimit, planet e emergjencës dhe vlerësimet ndërkufitare të ndikimit). 

Menaxhimin i zonave të mbrojtura është bazuar në Ligjin Nr. 8906 ‘Mbi Zonat e Mbrojtura’, datë 6 Qershor 2002 i rishikuar në 2008. Qëllimi i këtij ligji është:

“deklarimi, ruajtja, qeverisja, menaxhimi dhe përdorimi i zonave të mbrojtura dhe burimeve të tyre natyrore e biologjike; dhe lehtësimi i kushteve për zhvillimin e turizmit mjedisor, për të dhënat dhe edukimin e publikut të gjerë dhe për përfitime ekonomike të drejtpërdrejta ose të tërthorta, nga banorët vendas dhe sektori publik dhe privat”.

Ligji specifikon se:

“Kategorizimi i zonave, statusi dhe niveli i mbrojtjes për secilën zonë është bazuar në kriteret e Qendrës Botërore të Ruajtjes së Natyrës” (IUCN).

Ai vazhdon se ZM-të duhet të jenë konform, deri në masën e mundur me udhëzimet IUCN. 
ZMDB-të nuk janë specifikuar qartësisht në këtë Ligj. Megjithatë, kërkesa ligjore për rrjete “përfaqësuese” dhe “ekologjike” të zonave të mbrojtura, në mjediset detare dhe bregdetare, mund të kryhet më mirë nga ZMDB. 

Ligji 64/2012 , datë 31.5.2012 “Mbi peshkimin” përmban parimet kryesore dhe rregullat e Rregullores së Këshillit të BE-së Nr. 1967/2006 të 21 Dhjetorit të 2006-ës, në lidhje me masat e menaxhimit për shfrytëzimin e qëndrueshëm të burimeve të peshkimit në detin Mesdhe. Në këtë ligj “zonat e mbrojtura nga peshkimi’ nënkuptojnë një zonë gjeografike detare të përcaktuar në të cilën të gjitha ose disa aktivitete peshkimi janë përkohësisht ose përgjithmonë të ndaluara ose të kufizuara për të përmirësuar shfrytëzimin dhe ruajtjen e gjallesave ujore ose mbrojtjen e ekosistemeve detare. Ligji përcakton se shfrytëzimi i burimeve të peshkimit duhet të aplikohet duke përdorur qasjen parandaluese në marrjen e masave për mbrojtjen dhe ruajtjen e gjallesave ujore dhe ekosistemeve detare për shfrytëzimin e tyre të qëndrueshëm. 
Në vitin 2006 MMPAU përpunoi një strategji
 për forcimin dhe zgjerimin e sistemit të zonave të mbrojtura për të mbuluar deri në 20% të territorit të vendit deri në vitin 2015 dhe ngritjen e Rrjetit të Përfaqësuesve të ZM-ve. 

Në kuadrin e zbatimit të Konventës, Shqipëria mori përgjegjësinë për zhvillimin e Strategjisë Kombëtare dhe Planin e Veprimit të Biodiversitetit (SPVB-të), integrimin e problematikave të biodiversitetit në sektorët përkatës, dhe zbatimin aktiv të prioriteteve në SPVKB-të si një kuadër efikas për zbatimin e objektivave të Konventës. Hapat kryesorë janë të lidhur me: 

· Ngritjen e Këshillit Kombëtar për Natyrën dhe Biodiversitetin; 

· Programin e monitorimit të Biodiversitetit; 
· Ngritjen e një Mekanizmi të përkohshëm të Pastrimit të Shtëpisë; 

· Ngritjen e një Sekretariati të Biodiversitetit; 

· Programi i biosigurisë. 
Ngritja e Këshillit Kombëtar për Natyrën dhe Biodiversitetin (KKNB) u mundësua nga një vendim i qeverisë së Shqipërisë në vitin 2000 dhe u kryesua nga Zëvendës Kryeministri. Ky Këshill ndër-ministror kishte përgjegjësinë e monitorimit të zbatimit të BSAP-së. Kjo strukturë nuk funksionoi pas vitit 2002 kur u krijua Ministria e Mjedisit. 
Në kuadër të zbatimit të KDB-së, biodiversiteti i vendit (flora dhe fauna) i lagunave bregdetare monitorohet që prej vitit 1999 sipas programit shtetëror të monitorimit i cili së fundmi është zgjeruar në ligatina të tjera. Disa institucione kërkimore në të kaluarën, si Instituti Kërkimeve Biologjike (tani Fakulteti i Shkencave të Natyrës), Muzeu i Shkencave të Natyrës (MNS), Instituti i Kërkimit të Pyjeve dhe Kullotave (tani në varësi të Agjencisë së Mjedisit dhe Pyjeve) dhe Instituti i Kërkimit të Peshkimit (tani nën varësi të Universitetit Bujqësor) u angazhuan në këtë program monitorimi. Të dhënat mblidhen mbi baza vjetore dhe plotësohen me të dhëna të publikuara nga institucione të tjera qeveritare si Ministria e Bujqësisë, Ushqimit dhe Mbrojtjes së Konsumatorit (MBUMK), Drejtoria e Përgjithshme e Pyjeve dhe Kullotave (DPPK). 
Në vitin 2009 u morr një Vendim i ri i Këshillit të Ministrave “ Mbi përcaktimin e kritereve për krijimin e inventarit të biodiversitetit dhe rrjetit të monitorimit ". Deri tani, ky vendim i cili kishte për qëllim krijimin e një rrjeti të monitorimit të biodiversitetit nuk është zbatuar asnjëherë. 

Drejtoria e Biodiversitetit në Ministrinë e Mjedisit, Pyjeve dhe Administrimit të Ujërave (MMPAU) luan rolin e sekretariatit të biodiversitetit të këtij Këshilli. Gjatë këtyre viteve janë zbatuar një seri rekomandimesh të Strategjisë, si: hartimi dhe zbatimi i ligjit “Mbi mbrojtjen e biodiversitetit”, 2006, ligji “Mbi zonat e mbrojtura”, 2002, i menduar, përcaktimi i Zonave të reja të Mbrojtura, si dhe rritja e mbulimit të zonave të mbrojtura nga 5 % deri në 12.57 %.
Strategjia e Integruar e Mjedisit e aprovuar në vitin 2007 përfshin objektivat dhe veprimet kryesore për mbrojtjen e biodiversitetit, zonat e mbrojtura, speciet e kërcënuara, etj., Në pjesën e saj për natyrën është vënë qëllim të rrisë sipërfaqen e zonave të mbrojtura dhe garantojë ruajtjen e habitateve dhe llojeve, dhe arritjen e një gjendjeje të favorshme ruajtjeje. Qëllimi i programit është të rrisë sipërfaqen e zonave të mbrojtura në nivele të krahasueshme me mesataren e vendeve anëtare të BE-së. Gjithashtu edhe në Programin e qeverisë 2009-2013 përcaktohet roli i shtetit në sigurimin e përdorimit të qëndrueshëm të burimeve natyrore.

Përgatitja dhe zbatimi i planeve të veprimit për specie të veçanta të kërcënuara dhe endemike të faunës së egër janë pjesë e planeve për biodiversitetin. Në këtë kuadër, ne vitin 2006-2007 janë përpunuar pesë plane veprimi përfshirë këtu speciet e kërcënuara të florës dhe faunës së egër. Këto plane pèrfishjnë planet e veprimit të hartuar për cetacetë, karabullakun e vogël, specieve invasive aliene, si edhe Plani i Veprimit për mbrojtjen e breshkave të detit dhe habitatit të tyre, i aprovuar nga Ministri i Mjedisit me Urdhrin Nr. 596, 22.11.2012. 

Strategjia dhe Plani i Veprimit për Ligatinat i vitit 2006 është një dokument tjetër që plotëson kuadrin e planeve për elementë të biodiveristetit, megjithëse nuk është aprovuar zyrtarisht. Plani i veprimit për mjedisin global për sa i përket zbatimit të tre konventave të Kombeve të Bashkuara, e ashtuquajtura Konventat e Rios (Biodiversiteti, Ndryshimi i Klimës, dhe Shkretëtirëzimit) është një tjetër dokument kombëtar. 
Ia vlen të thuhet se planet Kombëtare për biodiversitetin përfshijnë:

· Rritjen e Zonave të Mbrojtura nga 12, 57 % në 15 % në 2013;

· Zbatimin e planeve ekzistuese të menaxhimit për Zonat e Mbrojtura dhe përpunimin e planeve të reja për Zonat e tjera të Mbrojtura;

· Zbatimin e planeve ekzistuese të veprimit për speciet dhe përpunimin e planeve të reja për speciet globalisht të kërcënuara dhe endemike për të garantuar gjendjen e tyre të favorshme të ruajtjes;

· Ngritja e rrjetit për monitorimin dhe inventarin e biodiversitetit në përputhje me parashikimet e reja ligjore në fuqi;
· Zbatimi i rrjetit Emerald të Zonave me Interes të Veçantë Ruajtjeje (ASCI-të) si një përgatitje për NATURA 2000;
· Identifikimi dhe zbatimi i Rrjetit Kombëtar Ekologjik si një kontribut për Rrjetin Ekologjik Pan-Evropian (PEEN) dhe Strategjinë Pan Evropiane për Diversitetin Biologjik dhe të Peizazhit (PEBLDS);
· Rishikimi i Programit të Punës në Zonat e Mbrojtura në dritën e zhvillimeve të reja nga KDB dhe KeP i 10 në Nagoya (Japoni), Tetor 2010;

· Vlerësimi i përmbushjes së objektivave për ndalimin e humbjes së biodiversitetit prej 2010, në përputhje me qasjen e Agjencisë Evropiane të Mjedisit (AEM).

Nga viti 2006 projekti “Përmirësimi i mbulimit dhe efektivitetit të menaxhimit të zonave të mbrojtura detare dhe bregdetare ” i financuar nga GEF/UNDP është fokusuar në mjedisin detar.
II.4 MENAXHIMI
Ka pak eksperiencë për menaxhimin e zonave të mbrojtura detare në Shqipëri. Menaxhimi është në fazat e tij të para sipas projektit të ZMDB për një zonë të mbrojtur detare, Karaburun-Sazan, shpallur në vitin 2010. Një Komitet Menaxhimi u krijua në 16 Gusht  2012
. Projekti i ZMDB ka detyrën e zhvillimit të strukturës administrative dhe menaxhuese për zonën e mbrojtur detare të Karaburun-Sazan dhe, sapo ta realizojë këtë duhet të ofrojë një kornizë fillestar për tu shpërndarë nëpërmjet PSZMDB.

Përgjegjësia për mbrojtjen e natyrës dhe çështjet e ruajtjes së saj lidhen kryesisht me Ministrinë e Mjedisit, Pyjeve dhe Menaxhimit të Ujërave, nëpërmjet Drejtorisë së Biodiversitetit, në varësi të së cilës janë të organizuara Sektori i Florës, Faunës dhe Tokës, dhe Sektori i Zonave të Mbrojtura dhe Parqet Kombëtare. Kjo drejtori mbulon çështje që lidhen me hartimin e politikave për mbrojtjen e natyrës, veçanërisht e fokusuar në menaxhimin e zonave të mbrojtura; dhe është përgjegjëse për hartimin e strategjive dhe planeve; hartimin dhe zbatimin e ligjeve; monitorimin e zbatimit të ligjeve mbi mbrojtjen e natyrës përfshirë lejimin dhe licencimin e gjuetarëve; identifikimin e masave për mbrojtjen nga tharja e degradimi i tokës dhe monitorimin e zbatimit të tyre. Ka gjithashtu edhe drejtori bashkëpunuese brenda në MMPAU si Drejtoria e Pyjeve dhe Kullotave si pjesë e Drejtorisë së Përgjithshme të Politikave Mjedisore në Ministri. 
Vendimi i qeverise “Mbi Menaxhimin e zonave të mbrojtura” dhe të tjera, përcaktojnë mënyrën e administrimit të zonave të mbrojtura ku përgjegjësia i lihej DPPK (tani MMPAU) dhe sot kjo ndahet midis Drejtorisë së Biodiversitetit dhe Drejtorive të Shërbimit Pyjor ne rrethe, duke përcaktuar menaxhimin e zonave të mbrojtura. Dekreti gjithashtu cakton detyrat dhe përgjegjësitë kryesore të administratës. Në vazhdim të këtij vendimi, Drejtoria e Përgjithshme e Pyjeve dhe Kullotave nxori rregullat përkatëse për krijimin e secilës administratë. 
Një pjesë e rëndësishme e strukturës së administrimit të zonave të mbrojtura është Bordi/Komiteti i Menaxhimit sipas VKM përkatëse, të cilët aktualisht janë ngritur për secilën zonë. Ai ofron strukturën për një qasje pjesëmarrëse menaxhuese e cila përfshin të gjithë strukturat teknike të duhura si dhe strukturat qeverisëse në nivelin rajonal dhe lokal. Gjithashtu, grupe të tjerë të interesit si organizimet jo-qeveritare dhe shoqatat e bizneseve janë anëtare të Komitetit. 

Administratat ekzistuese të zonave të mbrojtura i mungon personeli si në numër dhe në kapacitete. Gati i gjithë stafi që punon në menaxhimin e zonave të mbrojtura ka eksperiencë pyjore. Mungesa e kushteve avantazhuese konkurruese të pagave ndikon në cilësinë e stafit në nivelin e ekspertizës. Mos pasja e një statusi të nëpunësit civil për stafin e zonave të mbrojtura ose një pjesë të tij, e bën procesin të kompromentuar dhe kërkesat profesionale janë të reduktuara. Veçanërisht është problem mungesa e ekspertëve në fusha të tilla si hidrologji, peshkim, aspektet ekonomike dhe sociale të biodiversitetit dhe ndikimet e lidhura me të, si edhe stimujt e duhur për të promovuar administratën e ZM-ve. Ka një nevojë për kurse trajnimi për profesionistët me qëllim shkëmbimin e informacionit dhe rritjen e njohurive në fushën e biodiversitetit. Janë shfrytëzuar oferta të kurseve dhe trajnimeve të huaja, por zotërimi i gjuhës së kursit është kufizimi kryesor.
Edhe pse aktiviteti kryesor i menaxherëve të zonave të mbrojtura ndërmjet të tjera janë zbatimi i ligjit dhe mire menaxhimi i ZM, aktivitetet e paligjshme në zonat e mbrojtura janë të vështira për tu monitoruar duke qenë se administratat nuk kanë infrastrukturë transportuese, veçanërisht në zonat e mbrojtura të mëdha. Zakonisht, administrata e zonave të mbrojtura janë nën trysninë e shfrytëzimit të padrejtë të burimeve të zonës së mbrojtur, burimet e së cilës janë me vlerë të lartë (zhvillimi i turizmit, shfrytëzim mineralesh të ndryshëm, kullotje). Përdorimet tradicionale të burimeve natyrore të zonave të mbrojtura nuk janë konsideruar si një faktor ndjeshmërie i zonave të mbrojtura. 

Zbatimi i ligjit është vetëm një problem në kuadrin e menaxhimit të bregdetit, zonave të mbrojtura detare ekzistuese dhe krijimit të zonave të mbrojtura detare të reja. Kërkesa kryesore tani për Shqipërinë është përshtatja e legjislacionit të ri i cili adopton Direktivat e BE-së. Legjislacioni duhet të garantojë se janë marrë në konsideratë aspektet e mëposhtme dhe do të integrohen në të gjitha politikat qeveritare që lidhen me to që u përkasin sektorëve si turizmi, peshkimi, gjuetia, akuakultura, zhvillimi i pyjeve bregdetare, bujqësia, menaxhimi i ujërave, industria, mbrojtja dhe shkenca, planifikimi dhe menaxhimi i ZMDB nga: 

· Puna e përbashkët me grupet e interesit, 

· planifikimi për qëndrueshmërinë financiare,

· garantimi i procedurave të kërkimit, monitorimit dhe vlerësimit.

Drejtoritë e Shërbimit të Pyjeve (DSHP-të) në varësi të MMPAU, të ngritura në çdo rreth (ka 36 të tillë për momentin, një për çdo rreth) janë përgjegjëse për menaxhimin e përditshëm të zonave të mbrojtura, si dhe për jetën e egër dhe gjuetinë në këto rrethe. Detyra e secilës DSHP-ë është e lidhur me zonën e tyre të juridiksionit. Në fillim të vitit 2009 u paraqit një reformë e re institucionale me qëllim ngritjen e 12 Drejtorive Pyjore të Qarqeve, ku do të përqendroheshin të gjitha shërbimet (përfshirë këtu edhe menaxhimin e zonave të mbrojtura), por deri tani nuk është bërë asnjë përpjekje në këtë drejtim.  

Aktiviteti i peshkimit është një element shumë i rëndësishëm administrimi në zonën detare dhe bregdetare të ligatinave. Nevoja për të ruajtur më mirë mjedisin detar dhe menaxhuar përdorimin e burimeve ekzistuese ujore në një mënyrë të qëndrueshme dhe të përgjegjshme është një nga pikat kryesore në menaxhimin e peshkimit. Në këtë kontekst, konsiderimi i ekosistemeve më të gjera, duke përfshirë edhe elementin “njeri”, është pjesë e një qasjeje të ekosistemit ndaj peshkimit. Krijimi i Organizatave për Menaxhimin e Peshkimit (OMP) sipas porteve dhe baseneve ujore (liqene, laguna) është një zgjidhje e përshtatshme në dhënien pushtet peshkatarëve vetë, brenda organizatës së tyre. Përjashtim bëjnë peshkatarët e ujërave të ëmbla që në 3 vitet e fundit janë përpjekur për tu organizuar më mirë dhe për të qenë më efiçentë në punën e tyre. Nuk kemi të njëjtët shembuj të menaxhimit të mirë në organizimin e peshkimit në laguna dhe det. Kjo është e lidhur pjesërisht edhe me mbështetjen e ulët financiare që u jepet këtyre organizatave, por edhe besueshmërisë së pamjaftueshme të tyre. 
Bazuar në legjislacion, përgjegjësia për menaxhimin dhe kontrollin e burimeve të peshkimit mbetet kryesisht e MMPAU dhe e njësive përkatëse. Drejtoria e Peshkimit, pjesë e Drejtorisë së Përgjithshme të Menaxhimit të Ujërave është e ngarkuar për politikën e peshkimit dhe zbatimin e saj, ndërsa Inspektorati i Peshkimit përforcon zbatimin e ligjit mbi peshkimin dhe aktet nënligjore që rrjedhin prej tij. Që prej vitit 2009, ky inspektorat është pjesë e Drejtorisë për Kontrollin e Mjedisit, si një sektor jo me shumë lidhje me procesin vendimmarrës për peshkimin. Të pozicionuar nën të njëjtën Drejtori me Policinë Pyjore dhe Inspektoratin e Mjedisit (të dyja me më shumë personel), roli i tyre është zbehur për sa i përket kapaciteteve të tyre detyruese, por në të njëjtën kohë nuk varen nga e njëjta Drejtori që po merrej me çështjen e menaxhimit të peshkimit si më parë. Inspektorati ka një numër degëzimesh vendore të shpërndara në vend për të garantuar efiçencën operacionale. Bazuar në Ligjin për Peshkimin, në vitin 2002 u krijuan Organizatat e Menaxhimit të Peshkimit (OMP), të cilat janë organet e reja publike/private që pritet të luajnë një rol  të rëndësishëm në menaxhimin e sektorit të peshkimit nëpër Shqipëri. Sipas ligjit, OMP-të janë të përfshira drejtpërdrejt në menaxhimin e burimeve të peshkimit. Çdo OMP është e ngarkuar me hartimin e një plani menaxhimi për peshkimin duke përfshirë edhe caktimin e numrit të licencave për peshkim, dhe kontrollin e ndalimin e peshkimit në zona të veçanta gjatë kohës së hedhjes së vezëve. 
Në Shtator të vitit 2009, pati një vendim nga qeveria për krijimin e një strukture të re të quajtur Qendra Ndër-institucionale Operacionale Detare (QNOD). Ky është një institucion ndër-ministror që ka përgjegjësinë për të garantuar mbikëqyrjen e hapësirës detare shqiptare, në mënyrë që të realizojë organizimin, planifikimin, koordinimin dhe drejtimin e operacioneve në det, në përputhje me legjislacionin kombëtar dhe ndërkombëtar detar. Misioni dhe detyrat e këtij institucioni përfshijnë disa elementë mjedisorë dhe të peshkimit si:

· Operacionet bregdetare për kontrollin e kufirit detar;

· Operacionet e kërkim-shpëtimit, si dhe ndihma e parë në det;

· Operacionet kundër-ndotjes;

· Operacionet për mbrojtjen e peshkimit;

· Operacionet për mbrojtjen e ekuilibrit ekologjik dhe mjedisit detar;

· Operacionet për mbrojtjen dhe menaxhimin e pasurisë së peshqve (bio-matja etiologjike );

· Operacionet për sigurinë në det.

Ka shtatë Ministri që marrin pjesë në këtë institucion që janë: Ministria e Brendshme, Ministria e Mbrojtjes, Ministria e Financës, Ministria e Mjedisit, Pyjeve dhe Menaxhimit të Ujërave, Ministria e Punëve Publike dhe Transportit, Ministria e Bujqësisë, Ushqimit dhe Mbrojtjes së Konsumatorit, dhe Ministria e Turizmit, Kulturës, Rinisë dhe Sporteve.

Turizmi dhe aktivitetet rikrijuese ende nuk menaxhohen mirë. Planifikimi jo i mirë i zhvillimit të zonave bregdetare ka qenë një pikë negative dhe e dobët për një zhvillim të qëndrueshëm të turizmit. Modeli i menaxhimit i përdorur shpesh (gjiri i Durrësit, plazhi i Shëngjinit, etj) nuk përfshin ndonjë politikë të qartë për sa i përket zhvillimit të qëndrueshëm të turizmit, dhe veçanërisht nuk adreson zhvillimin e turizmit në zonat detare apo bregdetare, dhe është një sistem konfuz si dhe nuk adreson qasjet e të ardhmes për një zhvillim të shëndoshë. 
ZMDB-të ekzistuese
Lista e Zonave të Mbrojtura Detare dhe Bregdetare përfshin (shikoni hartën ekzistuese të zonave të mbrojtura):

· Parku Kombëtar Detar Karaburun-Sazan

· Peizazhi i Mbrojtur (IUCN V) i lumit Buna dhe ligatinave përreth tij (duke përfshirë zonën ligatinore të Velipojës dhe Vilunit);

· Rezervati Natyror i Menaxhuar (IUCN IV) e Kune –Vaini-Tale; 

· Rezervati Natyror i Menaxhuar e Patok-Fushëkuqe (përfshirë edhe Lagunën e Patokut);
· Rezervati Natyror i Menaxhuar e Rrushkullit;
· Parku Kombëtar Divjake-Karavasta (përfshirë edhe lagunën e Karavastasë);
· Peizazhi i Mbrojtur i lumit Vjosa (përfshirë lagunën e Nartës);
· Parku Kombëtar i Butrintit (përfshirë liqenin e Butrintit).
Zonat me Status Mbrojtjeje Ndërkombëtar 

· Laguna e Butrintit është pjesë e zonave të Trashëgimisë Botërore (UNESCO): 

· Lagunat e Kunes, Vainit, Patokut, Karavastasë, Nartës, Orikumit, Butrintit janë identifikuar si Zona të Mbrojtura të Veçanta (Konventa e Barcelonës) dhe Zona me Rëndësi për Shpendët (IBA): 

· Lagunat e Velipojës, Vilunit, Karavastasë dhe Butrintit janë përcaktuar si Ligatina të një Rëndësie Ndërkombëtare (Konventa Ramsar).
Parku Kombëtar Detar Karaburun-Sazan

Parku Kombëtar Detar (IUCN II) i Karaburunit–Sazanit, është përcaktuar në vitin 2010 (VKM Nr 289, datë 28.04.2010), duke përfshirë një sipërfaqe prej 12.570,82 ha. Gadishulli i Karaburunit përfaqëson pjesën perëndimore të gjirit të Vlorës dhe së bashku me Ishullin e Sazanit është identifikuar si një zonë prioritare nga shumë dokumente politikash mjedisore të kohëve të fundit të Qeverisë shqiptare. Gadishulli ka një sipërfaqe prej 62 km2 dhe ndan bregdetin shqiptar të Detit Adriatik nga Deti Jon. Një kanal i ngushtë detar i quajtur Mezokanali (në shqip: kanali i mesit) ndan Karaburunin nga Ishulli i Sazanit. 

Peizazhi i Mbrojtur i lumit Buna dhe ligatinat rreth tij

Peizazhi i Mbrojtur (IUCN kategoria V) është përcaktuar me Vendim të Këshillit të Ministrave Nr. 682, datë 02.11.2005, duke përfshirë një sipërfaqe prej 23,027 ha (6,217 ha pronë shtetërore, 16, 810 ha pronë private). Pjesë e kësaj sipërfaqeje është edhe baseni i lumit Buna, plazhi i Velipojës dhe zona ligatinore, laguna e Vilunit, ligatina e Gjo Lulit, “Maja e Zeze”, pyjet, dhe ripyllëzimet, kodrat dhe tokat bujqësore, mali Renci. 

Rezervati Natyror i Menaxhuar ekosistemit natyror-ligatinor Kune-Vain

Ky është sistemi ligatinor i krijuar përreth gjirit të Drinit. Laguna e Vainit dhe Kunes, liqeni Kënallës, ligatina e Cekës dhe këneta të tjera të vogla përfaqësojnë habitatet ligatinore që përbëjnë elementët më të vlefshëm dhe më të ndjeshëm të të gjithë kompleksit ekologjik të grykëderdhja e Drinit. Vija bregdetare, nga qyteti (porti) i Shëngjinit deri tek gryka e lumit Drin, ka orientimin veri-jug, dhe është rreth 6 km e gjatë. Liqeni i Kënallës dhe ligatinat e Merxhanit dhe Kunes mbulojnë rreth 1.253 ha.
Rezervati Natyror i Menaxhuar i ekosistemit natyror-ligatinor Patok Fushëkuqe
Zona e rezervatit natyror zgjerohet përgjatë gjirit të Rodonit, i cili përfshin këtë zonë ligatina, fillon në veri të grykës së lumit Drin dhe përfundon në jug në bazën e kepit të Rodonit. Vija bregdetare është rreth 8 km e gjatë. Laguna e Patokut dhe zona përreth mbulon rreth 913 ha dhe është e ndarë në dy pjesë nga një digë mbi të cilën është ndërtuar një rrugë. Pjesa veriore e quajtur “Patoku i vjetër” i ngjan më shumë një gjiri, pothuajse të mbyllur nga një barrierë rëre. Pjesa jugore komunikon në mënyrë artificiale me detin.

Rezervati Natyror i Menaxhuar i Rrushkullit

Zona ndodhet në Gjirin e Lalzit, midis kepit të Rodonit në veri dhe kepit të Bishtit të Pallës në jug. Zona e ligatinës të Rrushkullit, me një sipërfaqe totale prej 650 ha, konsiston në 380 ha pyll, 260 ha sipërfaqe e hapur ujore dhe këneta, 87 ha plazhe ranore dhe17 ha tokë bujqësore. Pas disa ndërhyrjeve për përmirësimin e prodhimit të peshkut dhe licencimit për zonë gjuetie, kjo hapësirë po përjeton një përkeqësim të shpejtë. Këto ndikime po dëmtojnë vlerat natyrore të zonës duke shkaktuar humbjen, degradimin dhe fragmentimin e habitateve. 
Parku Kombëtar Divjakë-Karavasta

Ndodhet përgjatë bregdetit të Adriatikut, midis lumit Shkumbin (në veri) dhe lumit Seman (në jug). Zona kufizohet me detin Adriatik dhe me anën perëndimore të kodrave të Divjakës. Vija bregdetare e zonës së Divjakë-Karavastasë ka modifikuar në mënyrë të vazhdueshme konfigurimin e vet për shkak të grumbullimit dhe aluvionit të Semanit dhe të Shkumbinit dhe detit Adriatik. Vija bregdetare Divjakë-Karavasta karakterizohet nga një dysheme e butë baltore. Sistemi i lagunës së Karavastasë (ligatinat e brendshme dhe të jashtme, disa prej tyre të quajtura në shqip “godulla”, pjesa veriore e quajtur “Kulari”), bashkë me grykëderdhjet e Shkumbinit dhe Semanit dhe kanalet e drenazhimit të Tërbufit dhe Myzeqesë formojnë një nga sistemet hidrologjike më të komplikuara dhe dinamike në Shqipëri. Sipërfaqja e hapur ujore e lagunës së Karavastasë është rreth 4,330 ha; ajo ka një thellësi maksimale prej 1.5 m, dhe është e lidhur me detin përmes tre kanaleve. Vetëm kanali i veriut lidh drejtpërdrejt lagunën e Karavastasë me detin; kanalet qendrore dhe jugorë lidhin lagunën e Karavastasë me një lagunë tjetër të vogël të quajtur “Godulla Jugore”. Laguna e Karavastasë është laguna më e rëndësishme në Shqipëri për sa i përket biodiversitetit. Laguna e Karavastasë ka një rëndësi të madhe për mbarështimin e popullatave të pelikanëve kaçurrel (Pelecanus crispus). 

Peizazhi i Mbrojtur Tokësor/Ujor i sistemit ligatinor Vjosa-Nartë
Zona është e pozicionuar përreth Lagunës së Nartës që ndodhet në zonën Vlorë-Myzeqe, në pjesën jugore të deltës së lumit Vjosa. Ajo përfshin zonën nga gryka e Vjosës deri në Kepin e Triportit. E gjithë zona nga gryka e Vjosës karakterizohet nga dominimi i fushës bregdetare aluvionale, e cila shtrihet përgjatë bregut të cekët ranor. Laguna e Nartës ka një sipërfaqe totale prej 4,000 ha, dhe një thellësi maksimale prej 0.8 m. Aktualisht, 1/3 e sipërfaqes totale është e mbuluar nga tabanet e kripës. Laguna e Nartës komunikon me detin përmes dy kanaleve artificiale, një verior dhe një jugor. E bashkëlidhur me lagunën ndodhet kriporja më e madhe në Shqipëri, e përshkruar si një ligatinë interesante nga Konventa e Ramsarit. 

Parku Kombëtar i Butrintit

Kjo zonë mbulon 35 km vijë bregdetare dhe ndodhet në skajin më jugor të vendit pranë kufirit me Greqinë. Laguna e Butrintit është e rrethuar nga ligatina të tjera si liqeni i Bufit, grykëderdhja e lumit Pavllo, dhe lumi Bistrica. Liqeni i Butrintit, fillimisht ishte një liqen me origjinë tektonike dhe nuk kishte komunikim me detin, i cili merrte ujërat e ujëmbledhësve të Vurgut dhe lumit Bistrica. Një kanal 3.6 km i gjatë dhe 100 metër i gjerë u ndërtua duke lidhur liqenin me detin duke ndryshuar kështu në mënyrë drastike balancën ekologjike të zonës, e cila u bë e njelmët. Liqeni i Butrintit ka tashmë një sistem të dyzuar rrymash të kundërta, të cilat e ndajnë masën ujore në dy shtresa të dallueshme me nivele të ndryshueshme sipas stinëve të kripës, temperaturave, dhe karakteristikave hidrokimike në thellësinë 5-6 metra. Liqeni është një zonë e madhe prej rreth 1600 ha me ujë njelmët.  

Zona të tjera ekzistuese të rëndësishme të menaxhuara

Ligji i ri mbi peshkimin, ligji  64/2012, datë 31.05.2012 “Mbi peshkimin”, përfshin disa kufizime në lidhje me aktivitetet e peshkimit, të lidhura me ruajtjen dhe mbrojtjen. Bazuar në Nenin 16, pika 5 peshkimi me rrjeta fundore, tërheqëse, koshilok, me rrjeta me rrethim, rrjeta bregdetare, ose rrjeta të ngjashme sipër shtretërve me bimësi detare, veçanërisht Posidonia oceanica ose fanerogame detarë të tjerë të ndaluar. 
Bazuar në Rregulloren Nr. 8, datë 11.11.2009 “Mbi masat menaxhuese për shfrytëzimin e qëndrueshëm të burimeve detare të peshkimit”, Neni 12/1, përdorimi i mjeteve tërheqëse është i ndaluar brenda 3 miljeve detare nga bregu ose brenda 50 m izobat ku ajo thellësi arrihet në një distancë më të shkurtër nga bregu. Bazuar në rregulloren Nr. 1 të datës 29.03.2005 Neni “Mbi zbatimin e legjislacionit mbi peshkimin dhe akuakulturën” (edhe me ligjet e reja të aprovuara, kjo rregullore duhet rihartuar):

· Neni 43/2: Ndalohet peshkimi në zonën deri në rrezen 2 km nga gryka e lumit Buna dhe 1 km nga gryka e lumenjve të tjerë shqiptarë. 
· Neni 43/3/j: j. Ndalohet çdo aktivitet peshkimi dhe akuakulture në pjesën e jashtme të bregut të Karaburunit nga Kepi i Gjuhëzës deri tek Rrugët e Bardha (Palasë) në një distancë prej 1 milje detare nga bregu i detit për 50 m izobath në rastet kur kjo thellësi mund të jetë prezent në distancë më të vogël.

· Neni 44/1: Ndalohet peshkimi me rrjeta tërheqëse (fundore ose pelagjike) në Gjirin e Vlorës (i kufizuar në veri nga vija bazë e Gjirit të Karaburunit deri në Triport).

· Neni 45/1: Ndalohet peshkimi në kanalet e komunikimit det-lagunë si dhe në zonën bregdetare të përfshirë brenda një harku me rreze 2 km me epiqendër kanalin derdhës në det.
Përmbledhja e zonave të mbrojtura nga peshkimi (shikoni hartën 24 në Shtojcën 6)

	Nenet e ligjit
	Zonat e mbrojtura nga peshkimi
	Legjenda e hartës
	Sipërfaqja (km2)
	% e ujërave territoriale

	Reg. Nr. 1, 2005: Neni 43/2
	Zona buferike me një rreze 2 km nga gryka e lumit të Bunës dhe me një rreze 1 km nga gryka e lumenjve të tjerë shqiptarë ku është i ndaluar peshkimi
	Grykëderdhjet e lumenjve
	18,40
	0,31%

	Reg. Nr. 1, 2005: Neni 43/3/j
	Zonë buferike në distancën 1 milje detare nga bregdeti ose izobati 50, jashtë bregut të Karaburunit nga Kepi i Gjuhëzës deri në Rrugët e Bardha (Palasë) 
	Ndalimi i peshkimit
	6,50
	0,11%

	Reg. Nr. 1, 2005: Neni 45/1
	Zone buferike me një rreze 2 km nga dalja në det e kanaleve të komunikimit të çdo lagune
	Kanalet e lagunave
	45,00
	0,76%

	Reg. Nr. 8, 2009: Neni 12/1
	Zonë buferike 3 milje detare ose izobati 50 nga bregdeti ku përdorimi i mjeteve tërheqëse fundore është i ndaluar. 
	Mos përdorimi i rrjetave fundore
	1599,60
	26,87%

	Reg. Nr. 8, 2009: Neni 12/2
	Zonë buferike 1.5 milje nga bregdeti ku ndalohet përdorimi i rrjetave tërheqëse
	Mos përdorimi i rrjetave tërheqëse
	1077,00
	18,09%

	Reg. Nr. 8, 2009: Neni 12/2
	Zonë buferike prej 0,3 milje detare nga bregu ndalohet përdorimi i draga hidraulike (turbosofjante)
	Mos përdorimi i draga hidraulike
	220,0
	3,69%

	Reg. Nr. 8, 2009: Art. 12/3
	Zonë buferike 300 m nga vija e bregut të detit ku ndalohet përdorimi i çdo lloj rrjete dhe i koshilokëve
	Jo përdorim i rrjetave / koshilokëve
	143,00
	2,40%


Së fundmi, (10.04.2013) MMPAU ka miratuar (Urdhër i Ministrit Nr. 283) listën e sipërfaqeve ligatinore bregdetare, Zona me Rëndësi për Shpendët (IBA-Important Bird Areas), që shërbejnë si habitate për shpendët shtegtarë. (shih hartën dhe tabelën bashkangjitur).
	Site ID
	Emri i zonës
	Kodi
	Sip. ha
	Gjerësi
	Gjatësi
	Kriteret

	2899
	Liqeni i Shkodrës
	AL001
	14.000
	42,167
	19,333
	A1, A4i, A4iii, B1i

	2903
	Laguna e Nartës
	AL005
	4.180
	40,583
	19,383
	A1, A4i, A4iii, B1i

	2904
	Laguna e Karavastasë
	AL006
	5.450
	40,883
	19,417
	A1, A4i, A4iii, B1i, B2

	2905
	Delta e Drinit
	AL007
	2.188
	41,783
	19,617
	A1, A4i, B1i

	2908
	Gjiri i Vlorës-Karaburun-Mali Çikës
	AL010
	35.000
	40,167
	19,667
	B2

	2910
	Liqeni i Butrintit
	AL012
	1.900
	39,833
	20,000
	B2

	2911
	Laguna e Patokut
	AL014
	1.211
	41,633
	19,600
	A1, A4i, B1i

	2912
	Gjiri i Lalzit
	AL015
	800
	41,300
	19,500
	B1i

	2913
	Velipoja
	AL013
	1.500
	41,867
	19,433
	A1

Propozimet shtesë të ZMDB/rishikimet e kufijve ekzistues ZMDB 

Zonat e propozuara për mbrojtje në Shqipëri që janë të lidhura me mjedisin detar dhe me atë bregdetar mbulojnë të gjithë zonat e mundshme dhe ato të përshkruara në SPVB-në e miratuar në vitin 2000. Propozimi për rishikimin e zonave të reja detare e realizuar nga këtë dokument është riparë dhe përshkruar në publikimin e “Vlerësimi i Mangësive në Zonave të Mbrojtura Detare dhe Legjislacioni për Zonat e Mbrojtura Detare” (2010) dhe ato janë:

Harta referuese e propozimeve shtesë për ZMDB

Kepi i Rodonit – Gjiri i Lalzit
Kepi i Rodonit është një kodër që ndan  kurrizin ujëndarës të Lumit Erzen nga lumi Ishëm; maja më e lartë e kodrës është 223m në Likmetaj. Vija bregdetare e përfaqësuar nga brigje ranore dhe argjilore Tortoniane, është një zonë erozioni dhe përgjithësisht jopjellore. Vegjetacioni tokësor është i dominuar nga makia Mesdhetar. Kjo zonë përfshin habitate të ndryshme të rëndësishme për sa i përket Direktivës së Habitateve si dhe specie të ndryshme për interesa ruajtjeje (Shikoni Aneksin për detaje). Zona përfshin gjithashtu pjesën e ngelur të Kështjellës së Rodonit (shekulli i XV) dhe Kishën e rindërtuar të Shën-Antonios e cila i shton vlerat historike.
Kepi i Lagjit –Kështjella e Turrës
Kepi i Lagjit-Kështjella e Turrës gjenden në skajin verior të Kodrave të Kryevidhit, të cilat janë të mbuluara nga pyjet mesdhetarë dhe makia. Specia më e rëndësishme është dafina (Laurus nobilis), një specie relikte, e cila krijon këtu një pyll karakteristik dhe unik në Shqipëri. Ai përfshin habitat dhe specie të rëndësishme me interes ruajtjeje.

Kanioni i Gjipesë
Kanioni i Gjipesë ndodhet në jug të Shqipërisë, ndërmjet Dhërmiut dhe Vunosë; është një ngushticë 10-20 m e gjerë dhe mbi 800 m e gjatë dhe përfaqëson një karakteristikë unike gjeografike. Në pjesën e sipërme të kanionit rritet Hypericum haplophylloides, një specie bimore endemike. Kjo zonë përfshin disa habitate dhe specie  të rëndësishme me interes ruajtjeje. 
Porto Palermo 
Gjiri i Porto Palermos, i njohur si gjiri Panorama në kohët e lashta, gjendet në juglindje të qytetit të Himarës, ndërmjet gadishullit të Panoramës dhe gadishullit të Kavadonit në detin Jon. Në brendësi të gjirit është një gadishull shkëmbor tërheqës, i cili depërton 300 në det. Ai përfshin habitate bregdetare me shkurreta Termo-Mesdhetare dhe pre-desert (Natura, 2000) me prezencë të Euphorbia dendroides, me origjinë të spikatur Terciare Macaronesiane. Zona përfshin gjithashtu specie të ndryshme me interes ruajtjeje. Kështjella dhe kisha, të ndërtuara nga Ali Pashë Tepelena në fund të shekullit të 18të i shtojnë më shumë vlerë kësaj zone.
Gjiri i Kakomesë dhe Kepi i Qefalisë
Gjiri i Kakomesë ndodhet rreth 12 km në veri të Sarandës, në Detin Jon. Pyjet me valanidh (Quercus macrolepis) dhe llojet e makieve rriten shumë afër detit. Shtretërit e posidonia oceanica *, të cilët mbulojnë një zonë të madhe nga 3 deri në 21 metra thellësi e bëjnë këtë një zonë të rëndësishme. Ajo përfshin gjithashtu specie të tjera me interes ruajtje. 
Kepi dhe Ishulli Pagane – Stillo 
Kjo zonë është pjesa më jugore e bregut shqiptar. Është një tokë kodrinore me vegjetacion të dendur të makies Mesdhetare. Bregdeti është shkëmbor dhe i thellë. Pylli quercus macrolepis, dhe dafina Laurus nobilis, shfaqen në kushte natyrore përgjatë bregut ndërkohë që livadhet me Posidonia oceanica janë të pranishëm në fundet shkëmbore dhe ranore nga 5 deri në 25 metra thellësi. Shumë specie të zonës i përkasin listës së specieve me interes ruajtjeje si dhe Listës Kombëtare të Kuqe. Zona përfshin edhe specie të huaja si: Halophila stipulacea e krijon livadhe të vegjël në fundet ranore të pasura me  grimca të vogla, dhe Caulerpa racemosa var. cylindracea, Asparagopsis taxiformis. Se fundmi ne 2012, me një VKM një sipërfaqe detare rreth 300 m nga bregdeti, ku përfshihet dhe Kepi e ishulli Pagane-Stillo janë përfshirë ne PK Butrint.
II.5 ASPEKTET FINANCIARE
Në Shqipëri, gjatë vitit 2010 buxheti i shtetit i ka alokuar MMPAU-së rreth 15 milion USD për menaxhimin e mjedisit dhe burimeve natyrore, çka përfaqëson vetëm 0.19% të PBB-së. Gjatë të njëjtës periudhë, zonat e mbrojtura kanë përfituar vetëm 1 milion USD ose 7% të kësaj shume. Pothuajse 60% e kësaj shume shkon për paga dhe kosto operacionale, dhe vetëm 40% përdoren për aktivitete investimi dhe menaxhimi në zonat e mbrojtura. Kjo nuk përfshin mbështetjen financiare nga donatorë të ndryshëm që mbështesin aktivitete të veçanta apo zona të veçanta që janë në mbrojtje. Duke qenë se zonat e mbrojtura nuk kanë një buxhet më vete, ato trajtohen si çdo Sektor tjetër Pyjoreje në zyrat e Qarkut. Për shkak të këtij kuadri ligjor dhe institucional për menaxhimin e zonave të mbrojtura, alokimi i fondeve nuk është i bazuar në shpërndarjen e buxhetit por caktohet rast-par rasti. 
Që prej ndryshimeve politike në vitet 1990’, Shqipëria ka përfituar prej fondeve ndërkombëtare të cilat kanë mbështetur tranzicionin e vendit drejt një ekonomie tregu dhe përpjekjet e tij për zhvillim ekonomik dhe integrim Evropian. Intensiteti i prurjes së ndihmave për Shqipërinë tregon një tendencë në rënie, ndihma si përqindje e PBB-së është në rënie nga 12.7 për qind në vitin 1999 deri në përafërsisht 3 përqind në vitin 2009
, kryesisht për shkak të rritjes të nivelit të PBB-së dhe krizës ekonomike botërore. Donatorët e shumanshëm janë burimet kryesore të ndihmës së jashtme, duke siguruar rreth 60 përqind të ndihmës totale në Shqipëri, ku 28.5 për qind e kësaj ndihme për vendin kontributet nga BE. BE-ja është, dhe do të mbetet, një partner kritik ndërkombëtar në kontekstin e ambicies së Shqipërisë për anëtarësi me të drejta të plota në Bashkim.
Ka projekte të ndryshme të financuara nga donatorë ndërkombëtare të cilat synojnë përmirësimin e menaxhimit të burimeve natyrore dhe kapacitetet e mbrojtjes së biodiversitetit. Disa prej këtyre projekteve janë: Projekti Shqiptar i Pyjeve (i përfunduar në Qershor të vitit 2004) i financuar nga Banka Botërore, dhe qeveritë e Italisë, Japonisë dhe Zvicrës të cilat shpenzuan rreth 1.2 milion USD për zonat e Mbrojtura dhe 2.5 milion USD në përforcimin institucional për DPPK; Projekti i Liqenit të Ohrit (i përfunduar në Janar 2005) i financuar nga Banka Botërore, kishte për qëllim fuqizimin e mbrojtjes dhe menaxhimit ndërkufitar të liqenit të Ohrit dhe shpenzoi vetëm për palën shqiptare 2 milion USD; Projekti  MedWet Coast (Ruajtja e Ligatinave dhe Ekosistemeve Bregdetare në Rajonin e Mesdheut) i financuar nga GEF/UNDP me qëllim përmirësimin e menaxhimit të Peizazhit të Mbrojtur të Vjosës-Nartës dhe Parkut Kombëtar të Llogorait ku u shpenzuan rreth 2 milion USD gjatë periudhës 1998-2006; Projekti i Pastrimit të Zonës Bregdetare dhe Administrimit të Integruar, i financuar fillimisht nga Banka Botërore dhe që shpenzoi përafërsisht 750’000 USD gjatë periudhës 2004-2008 për përmirësimin e menaxhimit dhe mbrojtjen e Rezervatit Natyror të Menaxhuar Kune-Vain; UNDP/GEF ka shpenzuar 4.1 milion USD për përmirësimin e menaxhimit të Parkut të Prespës (një zonë ndërkufitare e mbrojtur) në Shqipëri dhe në Republikën e Maqedonisë; BB/GEF ka shpenzuar rreth 1 milion USD për përmirësimin e kapaciteteve për menaxhimin e Parkut Kombëtar të Butrintit, BB/GEF ka shpenzuar afërsisht 10 milion USD për administrimin e integruar të Liqenit të Shkodrës në Shqipëri dhe Mal të Zi. Të gjithë këta shembuj tregojnë një rol të rëndësishëm që ka luajtur financimi ndërkombëtar në përmirësimin e menaxhimit të burimeve natyrore dhe ndërtimit të kapaciteteve të nevojshme për ruajtjen e biodiversitetit. 

Ka agjenci të ndryshme zhvillimi të cilat ofrojnë mbështetje thelbësore financiare në mbrojtjen e mjedisit dhe përpjekjet e qeverisë dhe institucioneve jo-qeveritare për ruajtjen e biodiversitetit. Agjencia Suedeze e Zhvillimit Ndërkombëtar (SIDA), Bashkëpunimi Italian, Agjencia Hollandeze e Zhvillimit Ndërkombëtar (SNV), Zyra Gjermane e Bashkëpunimit Teknik (GTZ), Agjencia Amerikane për Zhvillimin Ndërkombëtar (USAID) dhe ambasada të tjera, ofrojnë një mbështetje financiare të vazhdueshme. Banka Gjermane për Rindërtim (KfW) financon deri në vitin 2015 rreth 3,5 milion Euro për përmirësimin e menaxhimit të burimeve pyjore në Parkun Kombëtar të Prespës. Qeveria Italiane financon rreth 2 milion USD në bashkëpunim me IUCN për përmirësimin e menaxhimit të zonave të mbrojtura në Shqipëri.
Rritja e shpejtë e kohëve të fundit në numrin e zonave të mbrojtura ka kufizuar kapacitetin e autoriteteve të administrimit të zonave të mbrojtura për të rritur buxhetet e tyre siç duhet. Për më tepër, të qenit një vend në zhvillim, liberalizimi progresiv ekonomik, proceset e decentralizimit kanë çuar në shpenzime publike më të kufizuara. Në Shqipëri, zonat e mbrojtura, të para për një kohë të gjatë si një prioritet i ulët për shpenzimet publike, nuk janë kursyer nga kufizimet buxhetore. Shpenzimet në ndihmën për zhvillim, në përgjithësi, kanë qenë stanjative dhe në rënie. 
Ligjin për Zonat e mbrojtura dhe amendimet në vitin 2008, nuk parashikuan mekanizma për financimin e menaxhimit të zonave të mbrojtura. Nuk ka alokim buxhetor për zonën e mbrojtur detare Karaburun-Sazan. Menaxhimi i zonës është i kufizuar duke përdorur administratën ekzistuese në Parkun Kombëtar të Llogorasë me kosto të mbuluara të patrullimit dhe rojeve të mbuluara në afatshkurtër nga Projekti ZMDB.

Mekanizmi financiar në mbështetje të zonave të mbrojtura ligatinore është i lidhur me punimet hidroteknike dhe hidraulike, mirëmbajtjen e grykave të komunikimit dhe kanaleve ndërmjet detit dhe lagunës. Deri bë vitin 2005, fondet caktoheshin nga buxheti i Drejtorisë së Peshkimit për këtë qëllim. Në 2005, sasia e buxhetit ishte rreth US$ 600,000 për punimet hidraulike dhe janë përdorur për lagunën e Nartës, Karavastasë, Vainit, nartës dhe kanali furnizues me ujë të rrjedhshëm i Lagunës së Butrintit. Pas vitit 2005, ky fond nuk u përfshi më duke qenë se licenca e vlefshmërisë u shty deri në 10 vjet duke mos kontribuuar më në fond. Në vitin 2009-2010, MMPAU financoi punimet hidraulike për hapjen e kanalit të lagunës së Butrintit për në det, me një vlerë prej rreth US$ 300,000.

Nuk kemi ende asnjë iniciativë private apo publike-private që mund të merret si model për të gjeneruar finacime të qëndrueshme për çdo lloj zone të mbrojtur dhe aq më pak për rrjetin e zonave të mbrojtura, si dhe nuk ka asnjë mekanizëm për të mbështetur këtë financim. Edhe për të ardhmen, parashikohet që financimi për zonat e mbrojtura do të vijnë nga ndihmat e huaja për zhvillim.
II.6 Analiza e grupeve të interesit
Sektori Publik 
Institucioni kryesor që merret me çështjet e mjedisit dhe mbrojtjen e natyrës në Shqipëri është Ministria e Mjedisit, Pyjeve dhe Menaxhimit të Ujërave (MMPAU), dhe pas vitit 2005 u përfshi në strukturën e vet edhe menaxhimi i pyjeve dhe zonave të mbrojtura, aktivitetet e peshkimit dhe administrimi i burimeve ujore. Të gjitha këto struktura do të shtjellohen më tej në pjesën për analizën e sektorëve. Në nivel rajonal Agjencitë Rajonale të Mjedisit (ARM), në varësi të MMPAU, janë përgjegjëse për zbatimin e legjislacionit mjedisor. Ka 12 ARM, një për secilin qark, me një zyrë më vete në nivel rajonal (të gjitha bashkitë e rëndësishme) për një total prej 36 zyrash. Gjithashtu, Agjencia e Mjedisit dhe Pyjeve, si organ teknik i Ministrisë, është i parashikuar të veprojë si pikë kryesore e monitorimit mjedisor dhe të ofrojë referenca me cilësi të lartë dhe shërbime të përgjithshme laboratorike. 
Në Shqipëri çështjet e menaxhimit të ujërave mbulohen nga ministri dhe institucione të ndryshme. Këshilli i Ministrave është organi më i lartë në sistemin menaxhues të Shqipërisë përgjegjës për miratimin e planeve dhe strategjive kombëtare. Ministria me kompetenca të përgjithshme mbi menaxhimin e burimeve ujore është Ministria e Mjedisit, Pyjeve dhe Menaxhimit të Ujërava (MMPAU). Drejtoritë kryesore të MMPAU janë: Drejtoria e Përgjithshme e Administrimit të Ujërave që përfshin Drejtorinë e Politikave të Ujërave, Drejtoria e Peshkimit dhe Drejtoria Teknike; dhe Drejtoria e Përgjithshme e Politikave që përfshin përveç Drejtorisë së Biodiversitetit edhe Drejtorinë e Mbrojtjes së Mjedisit dhe Drejtorinë e Pyjeve dhe Kullotave. Këto drejtori merren me menaxhimin e ujërave, përdorimin, popullatat, monitorimin e cilësisë së ujit, etj., si dhe me përgatitjen e lejeve për aktivitetet që kanë ndikime në mjedis.
Në vazhdim të planifikimit hapësinor organizimet që janë bërë në nivel kombëtar dhe lokal (qarqet dhe bashkitë), organet shumë-institucionale të vendimmarrjes janë ngritur në këto dy nivele: 1) Këshilli i Rregullimit të Territorit që në rastin e qarkut ose/dhe qyteteve marrin emrin  korrespondues të qarkut/qytetit, dhe 2) në nivel kombëtar është Këshilli Kombëtar i Territorit (KKT). Ky është i rëndësishëm pasi ofron mundësinë që autoritetet lokale të marrin vendime në lindje me planifikimin hapësinor të zonës. Me ligjin e ri mbi planifikimin urban (Nr. 10119, dt. 23.4.2009), kjo ishte pikënisja për funksionimin e Agjencisë Kombëtare për Planifikimin e Territorit si organi kryesor teknik për planifikimin hapësinor në vend. 

Bazuar në legjislacion, përgjegjësia e menaxhimit dhe mbikëqyrjes së burimeve të peshkimit kryesisht bie mbi MMPAU, dhe njësive përkatëse. Drejtoria e Peshkimit është përgjegjëse për politikat e peshkimit dhe zbatimin e tyre, ndërsa Inspektorati i Peshkimit detyron zbatimin e ligjit mbi peshkimin dhe aktet nënligjore që rrjedhin prej tij. Që nga viti 2009, ky inspektorat është pjesë e Drejtorisë së Kontrollit Mjedisor, si një sektor pa shumë lidhje me procesin e vendimmarrjes së peshkimit. Duke qenë se janë nën të njëjtën drejtori me Inspektoratin e Policisë Pyjore dhe Mjedisit (të dyja me më shumë personel) roli i tyre është dobësuar për sa i përket kapaciteteve detyruese. Por në të njëjtën kohë ajo nuk varet nga e njëjta drejtori që merret me administrimin e peshkimit siç varej më parë. Inspektorati ka një numër degësh lokale në të gjithë vendin me qëllim që të garantojë efiçencë operative. 
MMPAU gjithashtu mbështetet nga një Komision Këshillues mbi Peshkimin dhe Akuakulturën, bazuar në Ligjin e Peshkimit. Komisioni ka një rol këshillues në përcaktimin e normave të shfrytëzimit, dhe është përgjegjës për hartimin e planeve të menaxhimit dhe zhvillimit, që i nënshtrohen rishikimit periodik. Në 5 vitet e fundit, kjo njësi nuk ka qenë shumë aktive për shkak të mungesës së mbledhjeve dhe procesit të konsultimeve. Së bashku me Komisionin Këshillues bazuar në Ligjin e Peshkimit, një njësi e re është krijuar e quajtur Organizata për Menaxhimin e Peshkimit
, e cila është një organ i ri privat që pritet të luajë një rol të rëndësishëm në menaxhimin e sektorit të peshkimit në të gjithë Shqipërinë. Sipas ligjit, OMP përfshihet direkt në menaxhimin e burimeve të peshkimit. çdo OMP është përgjegjëse për hartimin e planit të menaxhimit të peshkimit duke përfshirë përcaktimin e numrit të licencave të peshkimit, dhe kontrollin dhe ndalimin e peshkimit në kohën dhe zonën e hedhjes së vezëve. 

Institucione të tjera ndajnë kompetenca mbi çështjet e peshkimit, të tilla janë Ministria e Brendshme, Ministria e Mbrojtjes dhe Ministria e Ekonomisë, Tregtisë dhe Energjetikës. Ministria e Mbrojtjes, Drejtoria e Përgjithshme e Policisë, vendos gjoba kur gjatë inspektimit evidentohen raste të shkeljes së ligjit. Gjithashtu, Drejtoria e Përgjithshme e Emergjencave Civile është një organ thelbësor që parandalon dhe menaxhon rastet e emergjencave civile nga katastrofat natyrore dhe njerëzore. Ministria e Mbrojtjes përmes sistemit të vet të kontrollit është përgjegjëse për ndotjen e shkaktuar nga aktivitetet e ushtrisë, shkatërrimin, dhe rreziqet e mbetjeve të ushtrisë. Ministria e Ekonomisë, Tregtisë dhe Energjetikës përmes sektorit të energjisë kontrollon dhe liçenson aktivitetet që lidhen me prodhimin e energjisë (energji nga hidrocentralet)

Menaxhimi i Pyjeve është në varësi të Ministrisë së Mjedisit, Pyjeve dhe Menaxhimit të Ujit, përmes Drejtorive të Pyjeve dhe Kullotave e cila ushtron detyrat e planifikimit dhe menaxhimit të trashëgimisë natyrore. Kompetenca të tjera të drejtorisë përfshijnë qeverisjen e pyjeve kombëtare, kullotave, mjedisit natyror, bimëve medicinale, dhe burimeve të tjera të pyjeve dhe jo të pyjeve, bashkë me rrugët që të çojnë për tek këto burime. Në nivel rrethesh 36 Drejtoritë e Shërbimeve Pyjore mbulojnë të gjitha detyrat që lidhen me menaxhimin dhe kontrollin e pyjeve dhe kullotave në zonat e tyre të juridiksionit. Nga viti 2009, drejtoria është e organizuar në dy sektorë: Sektori i Ekstensionit dhe Pyjeve Komunale, dhe Sektori i Mbarështimit të Pyjeve. 
Aktiviteti i gjuetisë është në varësi të Drejtorisë së Biodiversitetit (Seksioni i Florës, Faunës dhe Tokës) por ka shumë pak kontroll, monitorim dhe detyrim për zbatimin e ligjit. Shumica e punës bëhet nga Policia Pyjore e rrethit por zbatimi i ligjit është shumë i dobët.
Pala kryesore e interesuar qeveritare është Ministria e Turizmit, Kulturës, Rinisë dhe Sporteve (MTKRS) e cila është përgjegjëse për planifikimin dhe miratimin e dokumentit kryesor të politikave për turizmin. Pas miratimit të strategjisë së re sektoriale në vitin 2008 Organi Kombëtar i Turizmit (i krijuar në vitin 2005) u transformua në Agjencinë Kombëtare për Turizmin (AKT) duke zgjeruar kompetencat dhe detyrat si përgatitës i programeve për mbështetje financiare në ndihmë të investitorëve dhe industrisë së turizmit, zhvillimit të një plani të qëndrueshëm turizmi, etj. Agjencia është organi zbatues për politikat qeveritare në degën e turizmit. Përmes pjesëmarrjes në aktivitete të ndryshme promocionale, brenda dhe jashtë Shqipërisë, AKT mundëson promovimin e turizmit shqiptar. 
Qeverisja në nivel vendor
Siç përmendëm më parë ka dy nivele të autoriteteve vendore, bashkitë dhe komunat. Ato janë aktorë shumë të rëndësishëm për sa i përket procesit të vendimmarrjes, veçanërisht për përdorimin e burimeve natyrore. Ka dy institucione të tjera në nivel vendor që marrin pjesë në procesin e kontrollit dhe zbatimit te vendimmarrjes, Këshilli i Qarkut dhe Prefektura. 
Sektori privat
Sektori privat është i pranishëm në zonat bregdetare me grupin e shërbimeve të biznesit (hotele/ restorante) në zonën e plazhit. Prezenca në rritje e turizmit ka forcuar rolin e sektorit privat në menaxhimin e rregullimit të zonave bregdetare në plazh. Veçanërisht, ato janë të rëndësishme për çështje që lidhen me menaxhimin e mbetjeve inerte dhe menaxhimin e ujërave të zeza. Një tjetër “grup”, që vepron si palë e interesuar e rëndësishme janë njerëzit, kryesisht nga qytetet e mëdha, që kanë shtëpi të dyta në zonën e plazhit. 
Organizatat e peshkatarëve janë një tjetër palë e interesuar e sektorit privat. Roli i tyre është akoma i dobët dhe jo i mirë përcaktuar, por pritet që të përforcohet në të ardhmen e afërt.  
Sektori i shoqërisë civile
Prezenca e OJF-ve mjedisore dhe organizatave të shoqërisë civile është nën një proces zhvillimi në Shqipëri. Ka shumë vështirësi dhe probleme të identifikuara për këtë sektor; gjithsesi, përfshirja e tyre në procesin e konsultimit dhe vendimmarrjes, bashkë me kapacitetet e tyre dhe njerëzore dhe financiare po rriten. 
Organizatat Ndërkombëtare
Në fushën e biodiversitetit dhe mbrojtjes së natyrës ka pak programe që mbështesin aktivitetet dhe veprimet në këtë fushë: (i) Programi IPA i BE-së dhe (ii) Programi i Granteve të Vogla GEF. BE-ja po përpiqet të koordinojë mbështetjen financiare ndaj Shqipërisë, dhe vende të ndryshme si Gjermania, Italia, Suedia, Zvicra, Austria, Hollanda, etj., kanë programet e tyre të mbështetjes përmes agjencive të bashkëpunimit dhe zhvillimit ashtu edhe si REC, IUCN, etj. Në nivel kombëtar janë duke u zbatuar, projekte të ndryshme në lidhje me zonat e mbrojtur, dhe ato janë të listuara më poshtë:
· KfW (Banka Gjermane) – “Biosfera Ndërkufitare e Rezervatit të Prespës- mbështetje ndaj Parkut Kombëtar të Prespës në Shqipëri”, që merret me menaxhimin dhe zhvillimin e zonës së liqenit të Prespës; 
· GEF/UNDP – “Identifikimi dhe Zbatimi i Masave reaguese të Përshtatjes në deltat të lumit Drin – Mat”, që mbulon zonat e mbrojtura të Kune-Vainit në grykën e lumit Drin-Mat;

· GEF/UNDP – “Përmirësimi i mbulimit dhe menaxhimit të efektshëm të zonave të mbrojtura detare dhe bregdetare”, i fokusuar në biodiversitetin detar dhe zonat e mbrojtura detare;
· Italian Cooperation /IUCN - Projekti “Mbështetja institucionale për zonat e mbrojtura në Shqipëri” është një projekt dy-vjeçar i financuar nga Italian Cooperation dhe i zbatuar nga IUCN. Ai synon mundësimin e mbështetjes për Ministrinë e Mjedisit, Pyjeve dhe Administrimit të Ujërave duke ndërtuar kapacitetet e zyrtarëve qeveritarë në lidhje me menaxhimin e zonave të mbrojtura, përkatësisht “forcimin e zyrave qendrore dhe vendore në Ministrinë e Mjedisit, Pyjeve dhe Menaxhimit të Ujit në zhvillimin e kapaciteteve teknike, planifikuese dhe zbatuese për të planifikuar sistematikisht dhe administruar zonat e mbrojtura”. 
· Projektet SELEA që zbatohet nga MMPAU dhe struktura e Delegacionit Evropian ne Tirana, si pjesë e Programit IPA për mjedisin, me anë të të cilit po hartohen disa plane menaxhimi për ZM;

· Projekti për hartimin e planit të menaxhimit për PK te Divjakë-Karavastasë, i mbështetur nga agjencia japoneze JICA e cila bashkë me Planin e Menaxhimit do te zbatoj disa aktivitete menaxhuese
Ka gjithashtu disa projekte që kanë përfunduar tashmë por rezultatet e tyre mund të jenë të dobishme, si:

· BB/SIDA – “Projekti i Zhvillimit të Burimeve Natyrore”, që mbështet reformat institucionale dhe të politikave të sektorit të pyjeve dhe kullotave të Shqipërisë dhe ofrojnë burime për investim. 
· Programi CARDSi BE-së 2004-2006 ELPA; Projekti “Legjislacioni Planifikimi Mjedisor në Shqipëri (ELPA)”. Objektivi i përgjithshëm ishte mbështetja e objektivave të qeverisë për përmbushjen e parimeve të zhvillimit të qëndrueshëm të Shqipërisë në përputhje me kërkesat mjedisore të BE-së, duke u përgatitur kështu për bisedimet e pranimit në BE. Në këtë kuadër, u përgatit një studim për Komponentin e Planifikimit Pilot Fizik (Plani i rregullimit të Gjirit të Drinit, përfshirë Velipojën), Plani Rajonal Mjedisor i Veprimit për Shkodrën dhe Lezhën, LEAP për Velipojën. 
· Këshilli Evropian 2001-2008 “Rrjeti Emerald në Shqipëri”. Projekti kishte etapa të ndryshme dhe shihej si një përgatitje për Natura 2000. Së fundmi ETC/BD kishte filluar rishikimin e projektit me synimin e përgatitjes së vendit me kapacitetet për qasjen e Natura 2000.

· CARDS i BE-së (WWF MedPO & INCA) 2009-2010 “Projekti i biodiversitetit-fuqizimi i OJQ-ve shqiptare për promovimin e Natura 2000. Ky ishte projekti i parë i zbatuar në Shqipëri për Natura 2000. 
II.7 Mangësi në informacion 

Mungesë informacioni me të cilin të zhvillohet një mekanizëm financimi i qëndrueshëm:

Siç është përmendur më lart që ka mangësi të theksuara në financimin e menaxhimit të zonave të mbrojtura dhe ndonjë si model për aftësimin e financimit të qëndrueshëm. Qeveria nuk është në gjendje të japë mbështetje financiare të qëndrueshme dhe kriza ekonomike botërore ka sjellë zvogëlimin e mbështetjes financiare nga donatorët. E vetmja mundësi është kërkimi i opsioneve të reja për të drejtuar menaxhimin e mbrojtjes nëpërmjet një mekanizmi të qëndrueshëm mbështetës për përdorimin në  natyrë  (in kind) dhe përdoruesi paguan. 
Autoritetet vendore dhe komunitetet duhet të jenë të përfshirë më efektivisht në zonat e mbrojtura, dhe veçanërisht të drejtat e tyre duhet të përcaktohen dhe respektohen më mirë. Përfshirja e komuniteteve vendore në menaxhimin e zonave të mbrojtura është rritur gjatë dekadës së fundit, por ka edhe shumë rrugë për të bërë. Kjo është e rëndësishme sidomos për komunitetet që jetojnë në rajonet me biodiversitet të lartë. Njihet roli i tyre thelbësor në garantimin e zhvillimit të qëndrueshëm dhe gjithashtu njihet si një element i rëndësishëm për njohuritë e komunitete lokale në administrimin e peizazheve natyrore dhe burimeve, zonave të veçanta, specieve, vlerave kulturore dhe tradicionale. 
Mungesë informacioni për gjëndjen dhe shpërndarjen e habitateve dhe specieve me interes:

Edhe pse në Shqipëri ekziston një rrjet përfaqësues i zonave të mbrojtura, dhe po zbatohen projekte të ndryshme, Shqipëria ende nuk ka krijuar një inventar të të dhënave të biodiversitetit që të mund të përdoret për planifikime të tjera të zonave të mbrojtura. Përveç ndihmës së donatorëve (GEF) që kanë mbështetur zhvillimin e një strategjie kombëtare dhe plani veprimi për ruajtjen e diversitetit biologjik dhe të peizazhit, si dhe në përgatitjen e Projektit të Administrimit të Zonës Bregdetare, Shqipëria ka përfituar pak ndihmë ndërkombëtare për të mbrojtur biodiversitetin në mjedisin detar dhe bregdetar. 
Në Shqipëri ka pak informacion në lidhje me inventarin dhe shpërndarjen e specieve dhe habitateve përgjatë bregdetit në mjedisin detar. Ka disa studime të përgjithshme të kohëve të fundit nga GEF/UNDP, RAC/SPA, dhe Instituti i Ruajtjes së Natyrës në Shqipëri, të cilat dëshmojnë për praninë e specieve të ndryshme dhe hapësirës së shpërndarjes së tyre (më harta) (rasti i P. oceanica). Mungesa e informacionit është e lidhur edhe me mungesën një institucioni të përhershëm për studimet bregdetare dhe detare. Shqipëria merr ekspertizë nga një grup ekspertësh nga universiteti dhe nga organizatat jo-fitimprurëse, mbështetje financiare më shumë nga projektet e donatorëve. Ka një nevojë për ngritjen e një institucioni kërkimi për mjedisin detar dhe si një bazë e mirë mund të merret rezultati i projektit CISM në kuadër të programit INTERREG (2008).
Përveç Parkut Kombëtar të Karaburun-Sazanit që është caktuar kohët e fundit, në Shqipëri nuk ka zona të tjera detare ndryshe, Zonat e Mbrojtura Detare (ZMD). Ndërkohë që numri i zonave të mbrojtura është trefishuar gjatë 10 viteve të fundit, ka mangësi serioze në mbulimin e shume specieve dhe habitateve të rëndësishme në ekosistemet detare. Adresimi i këtyre mungesave kërkon krijimin strategjik të zonave të reja të mbrojtura detare duke garantuar lidhjen e habitateve të përshtatshme me njëri-tjetrin. 

Ka një nevojë për të konsideruar dhe aplikuar disa modele të zonave të mbrojtura, si dhe ato të krijuara dhe menaxhuara nga sektori privat. Zonat e mbrojtura po konsiderohen në kontekstin e një peizazhi më të gjerë, rrjeteve ekologjike dhe zonave të mbrojtura ndërkufitare. Qasje të tilla janë të rëndësishme duke qenë se shume zona të mbrojtura janë përjashtuar nga aktivitetet ekonomike dhe sociale të detit apo tokës përreth. Lëvizja e specieve, lënda ushqyese dhe prurje të tjera mjedisore nuk janë të kufizuara nga kufijtë e zonave të mbrojtura, dhe aktivitetet socio-ekonomike realizohen në nivelin e gjerë të ekosistemit. Prandaj, do të ketë një rritje të nevojës për të aplikuar këto modele në të ardhmen. Këto iniciativa ofrojnë gjithashtu të dhëna praktike të rëndësishme se si të aplikohet qasja e administrimit të ekosistemit e nxitur edhe nga Konventa për Diversitetin Biologjik.

Mungesë sistemeve efektivë të menaxhimit:
Mungesa e administrimit efikas të zonave ekzistuese të mbrojtura është një tjetër mangësi e identifikuar nga ZMDB. Ligatinat bregdetare (lagunat) dhe zonat rreth tyre janë bashkërisht prezent në zonën bregdetare të Shqipërisë dhe paraqesin një problematike të veçantë, veçanërisht për shkak të aluvioneve. Në 3% të territorit që mbulon ligatinat bregdetare është e pranishme më shumë se 70% e vlerës së biodiversitetit të vendit. Këto ligatina shërbejnë si parajsë për më shumë se 6% të individëve të popullatës Evropiane të pelikanit kaçurrel (Pelicanus crispus) që dimërojnë në to. Një popullatë e rëndësishme e breshkës së detit (Carreta carreta) gjendet në Shqipëri kryesisht në lagunën e Patokut, me një popullsi mesatare prej 300 individë në vit. Foka e Mesdheut (Monachus monachus), një specie e kërcënuar nga zhdukja është gjithashtu shumë e rrallë, një vizitor rastësor i ujërave bregdetare shqiptare. Të gjitha këto burime kanë nevojë për një menaxhim më të mirë dhe një staf më të mirë-trajnuar. Kjo ka një lidhje të drejtpërdrejtë me rritjen e mbështetjes financiare nga institucionet qeveritare dhe nga donatorët. 
III KRITERET PËR PËRZGJEDHJEN E ZMDB
III.1 Kriteret ndërkombëtare për përzgjedhjen e ZMDB 

Sipas përkufizimit, një rrjet me përfaqësim ekologjik të ZMDB duhet të përfshijë të gjithë larminë ekologjike dhe të sigurojë paprekshmërinë e ekosistemit dhe funksionin e zonës në fjalë. Qëllimi parësor i një sistemi të zonave të mbrojtura është të rritë efektshmërinë e ruajtjes së biodiversitetit in-situ. IUCN ka sugjeruar se për të pasur një sukses afatgjatë të ruajtjes in-situ, duhet që sistemi gjithëpërfshirës i zonave të mbrojtura të përfshijë nga një kampion përfaqësues të secilit prej ekosistemeve të ndryshme (Davey 1998). Komisioni Botëror për Zonat e Mbrojtura i IUCN e cilëson sistemin e zonës së mbrojtur atë që ka pesë elemente përbërëse (Davey 1998 me shtesa):

· Përfaqësim, gjithë përfshirje dhe ekuilibër: përfshin shembujt më të mirë cilësorë të të gjitha llojeve të mjediseve brenda një vendi; përfshin shtrirjen përgjatë së cilës zonat e mbrojtura sigurojnë kampionë të ekuilibruar të llojeve që pretendohet se përfaqësojnë. Rrjeti i propozuar ZMDB në Shqipëri do të përfshijë shembuj përfaqësues të 80-100% të habitateve detare dhe bregdetare dhe/ose proceset ekologjike brenda ujërave territoriale afër bregut (pra, 80-100% e të gjitha eko-rajoneve të njohura gjenden brenda zonës së rrjetit).

· Përshtatshmëri: integritet, shtrirje të mjaftueshme në hapësirë dhe rregullim të njësive kontribuuese, së bashku me menaxhimin e efektshëm, në mënyrë që të realizohen proceset mjedisore dhe/ose specieve, popullatat dhe komunitetet që përbëjnë biodiversitetin e vendit. Rrjeti i propozuar ZMDB në Shqipëri do të ketë mbështetjen e instrumenteve legjislative (p.sh. statuteve, ligjeve, rregulloreve) dhe instrumenteve administrative (p.sh. politikave) në të gjitha nivelet (vendor/shtetëror/kombëtar), të cilat së bashku garantojnë mbrojtjen e rrjetit ZMDB në Shqipëri dhe sigurojnë realizimin e tij. Rrjeti ZMDB në Shqipëri do të mbështetet edhe nga disa instrumente legjislative që mund të shtrihen jashtë sferës hapësinore të rrjetit nëse duhen trajtuar edhe kërcënuesit e jashtëm. 
· Koherencë dhe komplementaritet: kontribut pozitiv i secilës zone të mbrojtur në të gjitha objektivat e zhvillimit të qëndrueshëm të përkufizuara për vendin.  
· Qëndrueshmëri: zbatimi i objektivave të menaxhimit, politikave dhe klasifikimeve në kushte të krahasueshme, në mënyra të standardizuara, në mënyrë që qëllimi i secilës zone të mbrojtur brenda sistemit të jetë i qartë për të gjithë dhe të rriten në maksimum shanset që objektivat të mbështeten gjatë menaxhimit dhe përdorimit. 
· Efektiviteti i kostos, eficenca dhe barazia: ekuilibër i përshtatshëm ndërmjet kostove dhe përfitimeve, dhe barazi në shpërndarjen e tyre. Për sa i përket eficencës: numri dhe sipërfaqja minimale e zonave të mbrojtura që duhen për të realizuar objektivat e sistemit. Përcaktimi dhe realizimi i rrjetit të propozuar ZMDB në Shqipëri do të marrë parasysh kontekstin ekonomik, shoqëror dhe kulturor përgjatë të gjitha Zonave të Mbrojtura detare dhe bregdetare në rrjet.
Kriteret e KDB 

Në vitin 2004, në objektivin e përgjithshëm të Programit të Punës për Zonat e Mbrojtura të KDB u përcaktuan disa kritere të sistemeve të Zonave të Mbrojtura me qëllim që të krijohej dhe të mirëmbahej “një sistem kombëtar dhe rajonal i Zonave të Mbrojtura, integrues, i administruar me efektshmëri dhe me përfaqësim ekologjik”. Tani këto pasqyrohen në vendimin X/2 të KDB X/2 ku përfshihen edhe synimet sasiore dhe gjysmë-sasiore të përshkruara në Kreun I. Disa prej kritereve më të përdorura (nga UNEP/CBD/AHTEG-MCPA/1/2) për përzgjedhjen e ZMDB renditen më poshtë:
Diversiteti Biologjik 
(i) Zonë e pasur me diversitet biologjik tokësor, detar apo të llojit tjetër ujor, 

(ii) Zonë e pasur me diversitet brenda species, ndërmjet specieve dhe ekosistemeve

(iii) Zonë me diversitet tjetër e përcaktuar si me rëndësi ekonomike, shoqërore, shkencore ose kulturore,
(iv) Zonë me madhësi të mjaftueshme për të ruajtur dinamikat e ekosistemit. 
Përfaqësimi Biologjik 
· Zonë që përfaqëson një grup të caktuar karakteristikash të habitatit apo ekosistemit 

· Zonë që kontribuon në përfaqësimin e përgjithshëm të llojeve të habitateve apo ekosistemeve  

Jetë e egër e paprekur
· Zonë me aspak ndikim ose me ndikim të papërfillshëm të ndërhyrjes apo shkatërrimit nga njeriu.  
Specie në gjendje Kritike 
· Zonë që përmban një numër të madh të specieve endemike;
· Zonë që përmban një numër të madh të specieve të rralla, të kërcënuara apo të rrezikuara;
· Zonë që përmban specie që mendohet të jenë thelbësore për mbijetesën e specieve në gjendje kritike ose drejtpërdrejt ose nëpërmjet mirëmbajtjes së funksionit të ekosistemit; 
· Zonë që përmban specie me rëndësi ekonomike, shoqërore, shkencore ose kulturore. 
Habitat në gjendje Kritike
· Zonë që konsiderohet vendimtare për ciklin jetësor të specieve shtegtare tokësore apo ujore si zonat e rritjes, lindjes, rritjes, ushqyerjes apo pushimit. 
· Zonë që lidhet me proceset kryesore të evolucionit 
· Zonë që lidhet me proceset kryesore biologjike/ekologjike
Rëndësia ekonomike
· Zonë që përmban “kushërinj” të egër të specieve të zbutura apo të kultivuara;
· Zonë që konsiderohet vendimtare për ciklin jetësor të specieve të zbutura apo të kultivuara; 
· Zonë që përmban specie për përdorim mjekësor apo për përdorim të mundshëm mjekësor; 
· Zonë që përmban specie për përdorim gjenetik apo për përdorim të mundshëm gjenetik; 
· Zonë që përdoret apo ndodhet afër zonave çlodhëse;
· Zonë që përdoret apo ndodhet afër zonave që përdoren për turizëm; 
· Zonë që përdoret apo ndodhet afër zonave që kanë përdorim të qëndrueshëm. 
Rëndësia Shoqërore 
· Zonë që përdoret apo ndodhet afër zonave që përdoren për qëllime edukimi 
· Zonë e pranuar nga komuniteti për ruajtje dhe përdorim të qëndrueshëm 
· Zonë e pranuar nga politika për ruajtje dhe përdorim të qëndrueshëm 
· Zonë me mundësi për integrimin e ruajtjes dhe përdorimit të qëndrueshëm 
Rëndësia Shkencore 
· Zonë që përdoret apo mund të përdoret si qendër kërkimore për ruajtjen dhe përdorimin e qëndrueshëm, siç janë speciet indikatorë 
· Zonë që përdoret apo mund të përdoret si qendër monitorimi e ndryshimit të shkaktuar nga natyra dhe ndërhyrja e njeriut 
Rëndësia Kulturore
· Zonë me përdorim të qëndrueshëm tradicional prej banorëve vendas apo autoktonë;
· Zonë me vlera të njohura estetike; 
· Zonë e trashëgimisë natyrore.
Kriteret IUCN 

IUCN e përkufizon Zonën e Mbrojtur, tokësore dhe detare si “Një hapësirë gjeografike e përkufizuar qartë, e njohur, e përdorur dhe e administruar sipas mjeteve ligjore apo mjeteve të tjera në fuqi, për të arritur ruajtjen afatgjatë të natyrës së bashku me shërbimet e ekosistemit që e shoqërojnë atë dhe vlerat kulturore” (IUCN, 2008). IUCN thekson se Zonat e Mbrojtura nuk duhen parë si njësi të izoluara, por si pjesë të peizazheve më të gjera tokësore e ujore në ruajtje. Në to përfshihen sistemet e Zonave të Mbrojtura dhe metodat e ruajtjes së ekosistemeve që zbatohen në peizazhet tokësore ose detare.
Parimet (IUCN) për krijimin e rrjetit të ZM-ve:

· Zona të Mbrojtura mund të konsiderohen vetëm ato zona në të cilat objektivi kryesor është ruajtja e natyrës. Këtu mund të përfshihen edhe shumë zona për qëllime të tjera, të të njëjtit nivel, por në rast konflikti, ruajtja e natyrës do të jetë prioritare; 

· Zonat e Mbrojtura duhet të parandalojnë ose shmangin, kur është e nevojshme, çfarëdo shfrytëzimi apo praktike të menaxhimit që mund të dëmtojë objektivin e krijimit të tyre;

· Zgjedhja e kategorisë duhet të mbështetet në objektivin (objektivat) parësor të përmendura për secilën Zonë të Mbrojtur;

· Sistemi nuk ka për qëllim të jetë hierarkik;

· Që të gjitha kategoritë kontribuojnë në ruajtje, por objektivat duhet të caktohen në përputhje me situatën në fjalë; jo të gjitha kategoritë janë njësoj të dobishme për çdo situatë;

· Çdo kategori mund të ekzistojë nën një qeverisje të caktuar dhe anasjelltas;

· Parapëlqehen dhe duhen inkurajuar metodat e ndryshme të menaxhimit, sepse ato pasqyrojnë mënyrat e shumta me anë të cilave komunitetet në mbarë botën kanë shprehur vlerat universale të konceptit Zonë e Mbrojtur;

· Kategoria duhet ndryshuar nëse gjatë vlerësimit evidentohet se objektivat e shprehura të menaxhimit afatgjatë nuk përputhen me kategorinë e shënuar; 
· Megjithatë, kategoria nuk është pasqyrim i efektshmërisë së menaxhimit;
· Zonat e Mbrojtura zakonisht duhet të ruajnë, ose në mënyrë ideale, të rritin shkallën e natyrshmërisë së ekosistemeve që po mbrohen; 

· Përkufizimi dhe kategoritë e Zonave të Mbrojtura nuk duhen përdorur si justifikim për t’i shpronësuar njerëzit nga toka e tyre. 
IUCN evidenton faktorët ose kriteret e mëposhtme që mund të përdoren për të vendosur nëse një zonë duhet të përfshihet në Zonat e Mbrojtura Detare (ZMD) dhe për të caktuar kufijtë e një ZMD:

· Natyrshmëria: deri në çfarë shkalle zona është mbrojtur ose nuk është bërë objekt i ndryshimeve prej ndërhyrjes së njeriut
· Rëndësia Biogjeografike: ose përmban cilësi biogjeografike, ose është përfaqësuese e një “lloji” apo llojeve biogjeografike. Përmban tipare unike ose të pazakonta gjeologjike. 
· Rëndësia Ekologjike: kontribuon në mirëmbajtjen e proceseve thelbësore ekologjike apo të sistemeve mbështetëse jetësore, p.sh. burimi i larvave për integritetin e zonave në vazhdim të rrjedhjes. Shkalla, në të cilën zona, ose vetë, ose së bashku me Zonat e tjera të Mbrojtura, përfshin një ekosistem të plotë. Përmban disa habitate, përmban habitate të specieve të rralla apo të rrezikuara, përmban zona për folezim apo të vegjël, përmban zona të ushqyerjes, rritjes apo pushimit, përmban habitate unik për çdo specie, ruan diversitetin gjenetik, që do të thotë se ka larmi ose sasi të specieve. 
· Rëndësia Ekonomike: kontributi aktual apo i mundshëm në vlera ekonomike për shkak të mbrojtjes së tij, p.sh. mbrojtja e një zone që përdoret për çlodhje, banim, përdoret nga banorët tradicionalë, vlerësohet nga turistët dhe të tjerët, shërben si strehë për folezim, ose është burim furnizimi për speciet me rëndësi ekonomike.
· Rëndësia Shoqërore: vlera aktuale ose e mundshme për komunitetet vendase, kombëtare ose ndërkombëtare, për shkak të trashëgimisë, vlerave historike, kulturore, tradicionale, estetike, edukative ose çlodhëse. 
· Rëndësia Shkencore: vlera për kërkime dhe monitorim 
· Rëndësia Ndërkombëtare ose Kombëtare: është ose ka mundësi të renditet në Listën Botërore ose në një Listë të Trashëgimisë kombëtare, ose të shpallet si Rezervë Biosfere, ose të përfshihet në një listë të zonave me rëndësi kombëtare a ndërkombëtare, ose është objekt i një marrëveshjeve kombëtare a ndërkombëtare për ruajtjen. 
· Mundësia e realizimit: shkalla e veçimit nga ndikimet e jashtme shkatërruese, pranimi shoqëror dhe politik, shkalla e mbështetjes nga komuniteti, mundësia për shkollim, turizëm, çlodhje; përputhja me përdorimet ekzistuese, veçanërisht nga banorët vendas; lehtësia e menaxhimit; përputhja me procedurat e menaxhimit. 
Kriteret e BE-së
Rrjeti Natura 2000 është rrjeti i BE-së për zonat e mbrojtura natyrore me objektivin për të siguruar mbijetesën afatgjatë të specieve dhe habitateve më të vlefshme dhe të kërcënuara. Fokusi i tij është krijimi i një rrjeti koherent të Zonave të Mbrojtura, i cili përfshin Zonat e Mbrojtjes së Veçantë (ZMV) sipas Direktivës për Shpendët të vitit 1979, dhe Zonat e Veçanta të Ruajtjes (ZVR) sipas Direktivës për Habitatet të vitit 1992.   

Objektivat kryesore të Direktivës së BE-së për Habitatet janë:

· Të kontribuohet drejt sigurimit të biodiversitetit nëpërmjet ruajtjes së habitateve natyrore të faunës dhe florës së egër dhe 
· Të ruhen ose të përtëriten në një gjendje të pëlqyeshme ruajtjeje habitatet natyrore dhe speciet e faunës dhe florës së egër me interes për komunitetin. 
Masat e marra sipas EU HD duhet të kenë parasysh kërkesat ekonomike, shoqërore dhe kulturore dhe veçoritë rajonale dhe vendore.
Në varësi të objektivave specifike të ruajtjes së ZMV-ve dhe ZVR-së detare, Shtetet Anëtare mund të parashikojnë zbatimin e disa masave të menaxhimit dhe kontrollit të peshkimit (EU, 2007). Zonat detare në rrjetin Natura 2000 nuk është nevoja të quhen “zona ku nuk peshkohet“ (no take zones). Ato duhet të jenë zona të caktuara në bazë të përdorimit të qëndrueshëm të burimeve në një mënyrë miqësore me mjedisin. Për këtë arsye, ato mund të kenë nevojë për masa specifike të menaxhimit të peshkimit me qëllim ruajtjen e këtyre specieve dhe habitateve për të cilën është krijuar zona. Masat e menaxhimit të peshkimit në këto zona duhet të vendosen në kontekstin e Politikave të Përbashkëta të Peshkimit duke marrë parasysh parimet e proporcionalitetit dhe mos-diskriminimit. 
Kriteret e përcaktuara nga direktivat evropiane mund të përmblidhen si më poshtë: 
1. Kriteret e vlerësimit të zonës (Shtojca I habitatet)

i.) Përfaqësimi 
ii.) Sipërfaqja e përafërt e habitatit
iii.) Ruajtja e strukturës dhe funksionit
iv.) Vlerësimi i përgjithshëm
2. Kriteret e vlerësimit të zonës: Shtojca II speciet
i.) Raporti i popullatës së vendit
ii.) Ruajtja e tipareve të rëndësishme për mbijetesën e specieve
iii.) Izolimi i popullatave të specieve 
iv.) Vlerësimi i përgjithshëm
3. Parime të tjera
i.) Statusi prioritar/jo-prioritar 
ii.) Shtrirja gjeografike 
iii.) Përgjegjësitë e veçanta të vendit 
iv.) Interesat e shumta
v.) Speciet e pakta/rralla
Konventa për Mbrojtjen e Mjedisit Detar të Atlantikut Veri-Lindor ("Konventa OSPAR
 ") u ofron palëve të konventës një mekanizëm që të marrin vendime detyruese ligjore, të hartojnë rekomandime, të përpilojnë plane veprimi, të raportojnë vënien në zbatim dhe të vlerësojnë e monitorojnë statusin e Atlantikut Veri-Lindor. OSPAR përdor kriteret më poshtë për përzgjedhjen e ZMDB:

Kriteret/konsideratat ekologjike 

1. Speciet dhe habitatet/biotopet e kërcënuara ose të pakësuara Zona është e rëndësishme për speciet, habitatet/biotopet dhe proceset ekologjike që duket se janë të kërcënuara drejtpërdrejt apo janë objekt i pakësimit të shpejtë sikurse evidentohet nga procesi vazhdues i përzgjedhjes së OSPAR (Texel-Faial). 
2. Speciet dhe habitatet/biotopet e rëndësishme Zona është e rëndësishme për speciet, habitatet/biotopet sikurse evidentohet nga procesi vazhdues i përzgjedhjes së OSPAR.
3. Rëndësia ekologjike Një pjesë e madhe e llojeve të habitateve/biotopeve ose popullatave biogjeografike të një specieje në cilëndo fazë të ciklit të vet jetësor; zona të rëndësishme për ushqyerjen, rritjen, ndërrimin e puplave, dimërimin apo pushimin; zona të rëndësishme për foljezimin, zona për lëshimin e të vegjëlve; ose një prodhimtari e lartë biologjike e specieve apo tipareve që ata përfaqësojnë. 
4. Diversiteti i lartë biologjik natyror. Zona ka një larmi natyrale të lartë të specieve (në krahasim me tiparet e habitateve/biotopeve të ngjashme në vende të tjera), ose përfshin një larmi të gjerë  të habitateve/biotopeve (në krahasim me komplekset e habitateve/biotopeve të ngjashme në vende të tjera). 
5. Përfaqësimi Zona përmban disa lloje të habitateve/biotopeve, komplekseve të habitateve/ biotopeve, specieve, proceseve ekologjike ose veçorive të tjera natyrore që përfaqësojnë zonën detare OSPAR si një të tërë ose përfaqësojnë rajonet apo nën-rajonet biogjeografike.
6. Ndjeshmëria Zona përmban një pjesë të madhe të habitateve/biotopeve ose specieve shumë të ndjeshme ose të ndjeshme. 
7. Natyrshmëria Zona ka nivel të lartë të natyrshmërisë, me specie dhe habitate/biotope që janë ende në gjendje shumë natyrore si rezultat i mungesës së ndërhyrjes apo shkatërrimit nga njeriu. 
Kritere/konsiderata praktike 
1. Madhësia Madhësia e zonës duhet të jetë e përshtatshme me qëllim përcaktimin e zonës dhe ruajtjen e paprekshmërisë së saj dhe duhet të mundësojë menaxhimin e efektshëm të asaj zone. 
2. Potenciali për t’u përtëritur Zona ka potencial të lartë për t’u rikthyer në një gjendje më natyrore me një menaxhim të përshtatshëm. 
3. Shkalla e pranimit Krijimi i një ZMD ka një nivel krahasueshmërisht të lartë të mbështetjes nga aktorët dhe të pranimit nga politika. 
4. Potenciali për suksesin e masave të menaxhimit Gjasat janë të shumta që masat e menaxhimit dhe aftësia për t’i zbatuar (si legjislacioni, autoritetet përkatëse, financimi dhe njohuritë shkencore) do të plotësojnë synimet e krijimit. 
5. Dëmi i mundshëm në zonë prej aktiviteteve të njeriut Është një zonë ku brenda një kohe të shkurtër mund të shkaktohen dëme të konsiderueshme.
6. Vlera shkencore Zona ka vlera të mëdha për kërkimet shkencore dhe monitorim. 
Kriteret e Konventës së Barcelonës 

Protokolli i Konventës së Barcelonës për Zonat me Mbrojtje të Veçantë dhe diversitetin biologjik në Mesdhe thekson se për të promovuar bashkëpunimin në menaxhim dhe ruajtje të zonave natyrore, si edhe në mbrojtjen e specieve të kërcënuara dhe habitateve të tyre, Palët duhet të përpilojnë një “Listë të Zonave me Mbrojtje të Veçantë me Rëndësi për Mesdheun”, që më poshtë quhet “Lista ZMVRM". Lista ZMVRM mund të përfshijë zona të cilat: 
· Janë të rëndësishme për ruajtjen e përbërësve të diversitetit biologjik në Mesdhe;
· Përmbajnë ekosisteme specifike për zonën e Mesdheut ose habitate të specieve të rrezikuara,
· Janë me interes të veçantë në nivel shkencor, estetik, kulturor ose edukativ.
Palët Kontraktuese bien dakord që parimet e përgjithshme të mëposhtme do të jenë udhëzues në punën e tyre për hartimin e Listës ZMVRM.

· Ruajtja e trashëgimisë natyrore është synimi kryesor që duhet të karakterizojë një ZMVRM. Ndjekja e synimeve të tjera si ruajtja e trashëgimisë kulturore, dhe promovimi i kërkimit shkencor, edukimi, pjesëmarrja, bashkëpunimi është shumë i dëshirueshëm në ZMVRM-të dhe përbën një faktor pozitiv për një zonë që përfshihet në listë, deri në masën që ajo përputhet me synimet e ruajtjes. 

· Nuk ka kufizime lidhur me numrin e përgjithshëm të zonave që përfshihen në listë apo për numrin e zonave që një Palë e vetme mund të propozojë për t’i përfshirë. Megjithatë, palët bien dakord që zonat do të përzgjidhen mbi baza shkencore dhe do të futen në listë sipas cilësive të tyre; kështu që ato duhet të plotësojnë kushtet e përcaktuara nga Protokolli dhe kriteret ekzistuese. 

· ZMVRM-të e renditura dhe shpërndarja e tyre gjeografike duhet të përfaqësojë rajonin mesdhetar dhe biodiversitetin e tij. Për këtë qëllim, lista duhet të përfaqësojë numrin më të madh të mundshëm të llojeve të habitateve dhe ekosistemeve. 
· ZMVRM-të duhet të përbëjnë thelbin e rrjetit me synim ruajtjen e efektshme të trashëgimisë mesdhetare. Për ta arritur këtë objektiv, Palët do të zhvillojnë bashkëpunimin mbi baza dypalëshe dhe shumëpalëshe në fushën e ruajtjes dhe menaxhimit të zonave natyrore dhe më së shumti nëpërmjet krijimit të ZMVRM-ve ndërkufitare. 
· Zonat e përfshira në Listën ZMVRM kanë për synim të shërbejnë si shembull dhe model i mbrojtjes së trashëgimisë natyrore të rajonit. Për këtë qëllim, Palët garantojnë që zonat e përfshira në listë të kenë statusin e përshtatshëm ligjor, masat mbrojtëse dhe metodat dhe mjetet e menaxhimit. 
Për t’i kualifikuar si e zonë e përfshirë në Listën ZMVRM, një zonë duhet të plotësojë të paktën një prej kritereve të përgjithshme të përcaktuara në Nenin 8(2) të Protokollit. Disa prej këtyre kritereve të përgjithshme, në raste të caktuara mund t’i plotësojë e njëjta zonë, dhe rrethana të tilla vetëm sa e përforcojnë përfshirjen e zonës në listë. Vlera rajonale është kërkesa bazë për ta përfshirë një zonë në listën ZMVRM. Kriteret e mëposhtme duhen përdorur për të vlerësuar interesin e zonës për Mesdheun. 
a) Veçantia: Zona përmban ekosisteme unike ose të rralla ose specie endemike. 
b) Përfaqësimi natyror: Zona ka përfaqësues të mirë të proceseve ekologjike, ose komuniteteve, ose llojeve të habitateve, ose karakteristika të tjera natyrore. Përfaqësimi është niveli në të cilin një zonë përfaqëson një lloj habitati, një proces ekologjik, komunitetin biologjik, tiparet fiziografike ose karakteristika të tjera natyrore. 
c) Diversiteti: Zona ka diversitet të lartë të specieve, komuniteteve, habitateve ose ekosistemeve. 
d) Natyrshmëria: Zona ka nivel të lartë të natyrshmërisë si rrjedhojë e mungesës ose nivelit të ulët të ndërhyrjes dhe shkatërrimit nga njeriu.

e) Prania e habitateve që janë vendimtare për speciet e rrezikuara, të kërcënuara ose endemike. 
f) Përfaqësimi kulturor: Zona ka një vlerë të lartë përfaqësimi të trashëgimisë kulturore, për shkak të ekzistencës së aktiviteteve të forta tradicionale mjedisore të ndërthurura me natyrën që mbështetin mirëqenien e popullsisë vendase.
Që të përfshihet në Listën ZMVRM, një zonë me interes shkencor, edukativ ose estetik duhet të paraqesë përkatësisht një vlerë të caktuar për kërkime në fushën e shkencave natyrore ose vlerë për aktivitete të edukimit apo ndërgjegjësimit mjedisor, ose të përmbajë tipare të spikatura natyrore, peizazhe tokësore dhe peizazhe detare. Përveç kritereve thelbësore të specifikuara në Nenin 8(2) të Protokollit, duhet konsideruar edhe një numër i caktuar i karakteristikave dhe faktorëve të tjerë si të favorshëm për ta përfshirë një zonë në listë. Ato përfshijnë: 
(a) Ekzistencën e kërcënimeve që mund të dëmtojnë vlerat ekologjike, biologjike, estetike ose kulturore të zonës;
(b) Përfshirjen dhe pjesëmarrjen aktive të publikut në përgjithësi, dhe komuniteteve vendore në veçanti, në procesin e planifikimit dhe menaxhimit të zonës; 
(c) Ekzistencën e një autoriteti që të përfaqësojë sektorin publik, profesional dhe jo-qeveritar dhe komunitetin shkencor në zonë; 
(d) Ekzistencën e mundësive në zonë për zhvillim të qëndrueshëm; 
(e) Ekzistencën e një plani të integruar të menaxhimit të bregdetit sipas kuptimit të Nenit 4(3)(e) të Konventës. 
III.2 Kriteret kombëtare për përzgjedhjen e ZMDB
Kriteret kombëtare për krijimin e ZMDB parashikohen në Ligjin 8906 për Zonat e Mbrojtura të ndryshuar me Ligjin 9868 të vitit 2008 dhe përfshijnë sa më poshtë: 
· Të ketë diversitet të lartë të specieve dhe/ose habitateve;
· Të ketë dendësi të ulët të specieve dhe/ose habitateve;

· Të ketë përfaqësim;

· Të ketë të paktën minimumin e masës së ekosistemit;

· Të ketë natyrshmëri, trashëgimi dhe paprekshmëri;
· Të ketë vlerë shkencore;

· Të ketë specie të ndjeshme/të cënueshme ekologjikisht 
· Të karakterizohet nga specie endemike/ të veçanta;

· Të mos jetë prishur nga ndërhyrja e aktiviteteve të njeriut;

· Të ketë mundësinë e ruajtjes së botës së egër. 
Këto kritere pasqyrojnë ato të specifikuara në ligjin ndërkombëtar të trajtuar më lart. 

III.3 RRJETI ZMDB NË SHQIPËRI
Objektivat e Planit Strategjik (PS) të rrjetit ZMDB 
Qëllimi i Planit Strategjik të rrjetit ZMDB sikurse paraqitet në këtë dokument është:

“Të ndiqet një metodë e menaxhimit të mbështetur në ekosistem për mbrojtjen e  biodiversitetit, peizazhit, burimeve natyrore, historike, kulturore dhe arkeologjike të mjedisit detar dhe bregdetar shqiptar për të siguruar ruajtjen e vlera natyrore, ekonomike dhe estetike për tani dhe për brezat e ardhshëm”. 

Objektivat e Planit Strategjik janë: 
1. Krijimi i një rrjeti të fortë ekologjik të ZMDB në Shqipëri i cili të jetë përfaqësues dhe i ndërlidhur, dhe që do të sigurojë ruajtjen e përshtatshme dhe plotësuese të diversitetit biologjik. Ai do ta realizojë këtë duke bashkuar hendeqet që ekzistojnë në rrjetin ZMDB në vend. 
2. Krijimi i një strukture të efektshme, eficente dhe të qëndrueshme të menaxhimit për secilën ZMDB në rrjet.
3. Krijimi i një kuadri qeverisës për të mbështetur ZMDB, i integruar në nivel territorial me sektorët e tjerë, që promovon dhe bën shkëmbimin e përfitimeve mjedisore dhe social-ekonomike. 
4. Shtimi i shpërndarjes së burimeve financiare dhe ruajtja e një rrjeti ekologjik të menaxhimit të efektshëm të ZMDB. 
Kriteret për përzgjedhjen e zonës për rrjetin ZMDB 
Qëllimi kryesor i PSZMDB është krijimi i një rrjeti përfaqësues të Zonave të Mbrojtura detare në Shqipëri, brenda rrjetit ekzistues. Lista e kritereve të përmendura më lart ofron një kuadër të qëndrueshëm konceptua, i cili mund të zbatohet në Shqipëri. Kjo metodë kërkon një identifikim sistematik të llojeve të habitateve detare dhe demarkimit të kufijve sipas një klasifikimi të qëndrueshëm. Përfaqësimi, i mbështetur në shkencën e saktë dhe planifikimin e kujdesshëm është thelbi i rrjetit të një Zone të Mbrojtur që plotëson kërkesat e KDB. 
Sistemi i përfaqësimit të ZMD-ve është ai që:

· Krahason gamën e plotë të gradientëve mjedisorë ose llojeve të habitateve në një shkallë të dhënë 
· Mbështetet në një kuadër sistematik, shkencor për përzgjedhjen e zonave dhe monitorimin vijues. 
ZMD-të duhet të ekzistojnë në kontekstin e zonave të mëdha menaxhim dhe përdorim të qëndrueshëm, dhe jo si territore të veçuara dhe shumë të mbrojtura brenda zonave të pa administruara. Vetë ZMD mund të kenë shumë përdorime dhe sipërfaqe me nivele të ndryshme mbrojtjeje. ZMD mund të ndihmojnë në zhvillimin dhe mirëmbajtjen afatgjatë të ekosistemeve detare, në qoftë se kanë një madhësi dhe korridore të përshtatshme dhe në qoftë se janë pjesë e një sistemi të administrimit të integruar detar ose bregdetar. 
Kriteret e përzgjedhjes së specieve dhe habitateve 
Sipas procedurave të përshkruara më poshtë konsiderohet që përzgjedhja duhet të nisë me analizën e të gjitha habitateve dhe specieve të zonës, që mundësojnë vlerësimin e kritereve si ndjeshmëria dhe rëndësia ekologjike. Kriteret e përzgjedhjes së specieve janë: 
1. Rëndësia globale, kur një pjesë e madhe (>75% kur njihen) e specieve, në një fazë të ciklit të jetës, gjenden në Shqipëri. 
2. Rëndësia vendore, kur një pjesë e madhe e popullatës kufizohet në një numër të vogël vendesh në Shqipëri. 
3. Speciet e rralla, nëse specia gjenden në një numër të kufizuar vendesh në Shqipëri dhe në numër të pakët. 
4. Ndjeshmëria, nëse specia preket shumë lehtë nga aktiviteti i njeriut dhe nëse i duhet një periudhë e gjatë (>25 vite) për ta marrë veten, ose nuk përkëmbet kurrë. 
5. Rëndësi e dorës së parë, nëse specia kontrollon komunitetin me ndikimin e vet
6. Pakësim në numër, shtrirje apo cilësi (parametrat e ciklit jetësor).

Po kështu janë përkufizuar edhe kriteret e përzgjedhjes së habitateve: 

1. Rëndësia globale, kur një pjesë e madhe (>75% kur njihen) e habitateve gjenden në Shqipëri. 
2. Rëndësia rajonale, kur një pjesë e madhe (>75% kur njihen) e habitateve gjenden në një rajon të caktuar biogjeografik në Shqipëri. 
3. Habitatet e rralla, nëse habitati është i kufizuar në vendndodhje të pakta, të vogla, apo të shpërndara në Shqipëri. 
4. Ndjeshmëria: shumë i ndjeshëm - nëse habitati preket shumë lehtë nga aktiviteti i njeriut dhe nëse i duhet një periudhë e gjatë (>25 vite) për t’u përtëritur; i ndjeshëm – nëse preket lehtë negativisht dhe i duhen 5-25 vitet për t’u rimëkëmbur. 
5. Rëndësia ekologjike, nëse habitati është shumë i rëndësishëm për proceset ekologjike, funksionet dhe speciet që mban (p.sh. vend depozitimin e vezëve, rritja, riprodhimi, ushqyerja, zonat e pushimit; prodhimtaria apo diversiteti i lartë natyror; speciet endemike; rrugët e shtegtimit, etj.)
6. Pakësim në shtrirje apo cilësi.

Kriteri i fundit (pakësimi) tregon prioritetin për veprim dhe ndahet në katër kategori për speciet dhe habitatet: 
· Të zhdukura 
· Të rrezikuara ku mbetet ≤25%
· Të kërcënuara ku mbetet 25-75% 
· Të rralla me premisa për t’u pakësuar nëse nuk merren masa për t’i mbrojtur apo administruar. 
Por, për shkak të mungesës së hartave të detajuara të shpërndarjes dhe mungesës së të dhënave për statusin e ruajtjes së habitateve dhe specieve detare dhe bregdetare, në këtë fazë, për të siguruar përfaqësues, përzgjedhja e zonave kandidate për ZMDB kryhet duke marrë në konsideratë vetë ato habitate dhe specie që tashmë konsiderohen të kërcënuara ose të (NATURA 2000, Listat e kuqe kombëtare).

Kriteret e përzgjedhjes së ZMD-ve
Së fundmi, procesi i identifikimit dhe përzgjedhjes së Zonave të Mbrojtura Detare në Shqipëri përfshin një proces me tri faza dhe kriteret për secilën fazë janë si më poshtë: 
1. Identifikimi i zonave sipas kritereve ekologjike
· Diversiteti i lartë biologjik, natyror
· Përfaqësimi
· Prodhimtaria 
· Rëndësia për një specie
2. Renditja sipas prioriteteve e zonave që do të caktohen
· Speciet ose habitatet e rrezikuara, të pakësuara ose të kërcënuara për t’u zhdukur
· Rëndësia për një habitat/biotop sipas listës së habitateve Natura 2000 

· Rëndësia për një specie sipas listës së specieve me interes ruajtjeje të Natura 2000 

· Ndjeshmëria 
· Natyrshmëria 
3. Parametra praktike 
· Madhësia
· Vlera kulturore/rekreative (vende zhytje, shpella, zona historike/arkeologjike, etj)
· Potenciali për përtëritje apo masa menaxhimi të suksesshme
· Shkalla e pranimit
Për vlerësimin do të përdoret një shkallë e thjeshtë e përbërë prej tri nivelesh (i lartë=3, mesatar=1 i ulët=0). Vlerësimi i detajuar do të përdoret për të përcaktuar pikëzimin e vlerës për fazën e përzgjedhjes. Vetëm ato zona që do të kenë pikëzim të lartë në nivelin e parë të vlerësimit do të vlerësohen për nivelin e dytë, dhe po kështu për nivelin e radhës.
Të tria objektivat: përfaqësimi, tiparet e veçanta dhe përtëritja mund të integrohen në një Zonë të vetme të Mbrojtur detare, të madhe dhe me përdorime të shumta, e cila është caktuar si e tillë. Procedurat e menaxhimit të mbrojtjes së rreptë apo përdorimit të qëndrueshëm mund të gjejnë zbatim për më shumë se një lloj ZMDB-je. Rekomandohet gjithashtu që ZMDB duhet të përcaktohen para së gjithash mbi bazën e kritereve të pastra ekologjike, që do të thotë mbi një bazë shkencore që përcakton listën paraprake të zonave. Parametrat praktike duhen marrë në konsideratë vetëm si parametra modifikuese të listës paraprake të zonave. Procesi i përzgjedhjes duhet të jetë i thjeshtë, sepse prioriteti qendror është shpallja e disa ZMDB.

	
	Kriteret e përzgjedhjes
	Zona 1
	Zona 2
	Zona 3
	Zona n

	1
	Identifikimi i zonave sipas kritereve ekologjike
	
	
	
	

	1,1
	Diversiteti i lartë biologjik, natyror
	
	
	
	

	1,2
	Përfaqësimi
	
	
	
	

	1,3
	Prodhimtaria 
	
	
	
	

	1,4
	Rëndësia për një specie
	
	
	
	

	2
	Renditja sipas prioriteteve e zonave që do të caktohen
	
	
	
	

	2,1
	Speciet ose habitatet e rrezikuara, të pakësuara ose të kërcënuara për t’u zhdukur
	
	
	
	

	2,2
	Rëndësia për një habitat/biotop 
	
	
	
	

	2,2
	Rëndësia për një specie 
	
	
	
	

	2,2
	Ndjeshmëria 
	
	
	
	

	2,2
	Natyrshmëria 
	
	
	
	

	3
	Parametra praktike 
	
	
	
	

	3,1
	Madhësia
	
	
	
	

	3,2
	Vlera kulturore/rekreative
	
	
	
	

	3,3
	Shkalla e pranimit
	
	
	
	

	3,4
	Potenciali për përtëritje/masa menaxhimi
	
	
	
	

	
	Total
	
	
	
	


III.4 PËRZGJEDHJA E ZONAVE TË PSZMDB 

Burimet e synuara për mbrojtje (Habitatet problematike)
Përzgjedhja e burimeve të synuara për mbrojtje mbështetet në habitatet e përzgjedhura me interes për komunitetin dhe në speciet me interes ruajtjeje që ndodhen në Shqipëri. Tabelat më poshtë ofrojnë një ekspoze të përgjithshme të shpërndarjes dhe statusit të ruajtjes të këtyre habitateve dhe specieve në Shqipëri. Meqenëse ne kemi për synim vetëm habitatet e rëndësishme detare dhe bregdetare, ato të gjitha ndodhen brenda rajonit biogjeografik mesdhetar shqiptar (RBGj= rajoni biogjeografik mesdhetar).
Lista e habitateve me interes për komunitetin
	Nr
	Emri i habitatit
	Kodi EU HD
	Sipërfaqja në Shqipëri
	% në pjesën shqiptare të RBGj
	% e sipërfaqes së vendit
	Sipërfaqja në ZM
	% në ZM
	Statusi

	1
	Livadhet me Posidonia 
	1120
	53,3
	0,90%
	0,19%
	1.3
	2,38
	Mangësi e madhe

	2
	Lagunat bregdetare 
	1152
	108.9
	0,53%
	0,41%
	108.9
	100,0
	E përshtatshme

	3
	Shkëmbinjtë 
	1172
	9.4
	0,16%
	0,04%
	2.4
	25.53
	Mangësi e madhe

	4
	Dunat e rërës
	
	10,0
	0,05%
	0,04%
	9,0
	90,0
	E përshtatshme


Informacioni për shpërndarjen e livadheve të Posidonia-s përgjatë bregut shqiptar është marrë nga projekti “Inventari dhe menaxhimi i qëndrueshëm i livadheve Posidonia në Shqipëri”, zbatuar nga INCA dhe GAO. Informacioni për shpërndarjen e lagunave është marrë nga projekti “Legjislacioni dhe Planifikimi i Mjedisit në Shqipëri”, financuar nga Komisioni Evropian nën programin CARDS, ndërsa vendndodhja e dunave të rërës është përcaktuar sipas gjykimit të ekspertëve që kanë përdorur ortofoto të territorit shqiptar në vitin 2008. 

	Harta  1: Habitate të rëndësishme përgjatë bregut shqiptar;
	Harta  2: Pasuria me specie të rëndësishme përgjatë bregut


Ka shumë pak njohuri lidhur me shtrirjen dhe statusin e ruajtjes së llojeve të ndryshme të habitateve shkëmborë përgjatë bregut shqiptar. Shkëmbinjtë janë përcaktuar sipas gjykimit të ekspertëve që kanë përdorur hartën fizike të Shqipërisë. Prandaj, zona e paraqitur këtu vetëm tregon vendndodhjen e habitateve kryesore të shkëmbinjve. Harta 1 më poshtë paraqet një panoramë të përgjithshme të vendndodhjes së këtyre katër habitateve përgjatë bregut shqiptar. 
Tabela tregon se habitatet bregdetare si “lagunat bregdetare” dhe “dunat e rërës” përfaqësohen shumë mirë brenda Zonave Mbrojtura ekzistuese në Shqipëri. Për këtë arsye, ruajtja e këtyre habitateve të rëndësishme do të kërkojë përmirësimin dhe forcimin e menaxhimit të Zonave të Mbrojtura ekzistuese nëpërmjet burimeve njerëzore (në numër dhe kapacitete) dhe burimeve financiare (kostot operative dhe punimet për investim dhe rehabilitim) dhe zbatimin më të mirë të ligjit. Megjithatë, mungon informacioni i përshtatshëm dhe i detajuar lidhur me shtrirjen dhe statusin e ruajtjes së llojeve të ndryshme të dunave të rërës. 
Situata është krejt tjetër me habitatet detare. Parku Kombëtar Detar Sazan-Karaburun mbulohet nga 25.53% shkëmbinj nënujorë dhe vetëm nga 2.38% shtretër Posidonia. Të gjitha vendndodhjet e tjera të këtyre habitateve nuk janë përfshirë në ndonjë Zonë të Mbrojtur (ndonëse disa prej tyre janë përfshirë brenda zonave ku është i ndaluar peshkimi sipas ligjeve për peshkimin). Kapacitetet e dobëta të zbatimit të ligjit e vështirësojnë kontrollin e aktiviteteve që zhvillohen në këto zona. 
Burimet e synuara për mbrojtje (Speciet problematike)

Treguesi
 i rëndësisë rajonale krahason zonën aktuale të përhapjes së një lloji me zonën e pritshme për po këtë lloj duke pasur parasysh pjesën e territorit kombëtar në rajonin biogjeografik mesdhetar. Analiza e shpërndarjes së specieve me interes për komunitetin të përzgjedhura për analizë tregon se zonat detare dhe bregdetare të Shqipërisë kanë rëndësi rajonale për shumë specie, sepse treguesi i rëndësisë rajonale për to është më i madh se 1. Kjo ua shton vështirësitë institucioneve shqiptare që merren me menaxhimin e këtyre zonave dhe me ruajtjen e këtyre specieve. 
	Emri
	Sipërfaqja në RBGj
	% në gjithë sipërfaqen RBGj
	Sipërfaqja e pritshme në vend (A)
	Sipërfaqja në Shqipëri (B)
	Treguesi i Rëndësisë Rajonale (B/A)

	Blini i bardhë 
	82675,00
	3,31%
	196,90
	9458.00
	48,04

	Blini turigjatë
	790330,00
	31,61%
	1.882,25
	9353,30
	4,97

	Breshka e Mesdheut
	Asnjë informacion
	Asnjë informacion
	Asnjë informacion
	Asnjë informacion
	Asnjë informacion

	Breshka e gjelbër
	2’577’035,30
	103,08%
	6.137,47
	297,09
	0.05

	Breshka e lëkurtë
	Asnjë informacion
	Asnjë informacion
	Asnjë informacion
	Asnjë informacion
	Asnjë informacion

	Breshka e zakonshme
	Asnjë informacion
	Asnjë informacion
	Asnjë informacion
	Asnjë informacion
	Asnjë informacion

	Breshkujca
	Asnjë informacion
	Asnjë informacion
	Asnjë informacion
	Asnjë informacion
	Asnjë informacion

	Delfini
	2’579’395,80
	103,18%
	6.143,09
	5.944,50
	0,97

	Lundërza
	1’255’375,50
	105,23%
	2.989,80
	20.325,00
	6,8

	Foka mesdhetare
	346’478,00
	13,86%
	825,17
	597,90
	0,72

	Delfini turi shkurtër
	2’579’362,90
	103,17%
	6.143,01
	5.943,80
	0,97

	Pelikani kaçurrel
	339’196,70
	28,43%
	807,83
	18.844,50
	23,32

	Karabullaku me çafkë
	73’200,00
	6,14%
	174,33
	3.944,40
	22,62

	Karabullaku i vogël
	102’720,40
	8,61%
	244,64
	5.723,00
	23,39

	Flamengo
	65’438,30
	5,49%
	155,85
	0,00
	0,00


Ekziston një hendek apo mungesë e madhe informacioni lidhur me shpërndarjen dhe statusin e ruajtjes së specieve të rëndësishme të përzgjedhura përgjatë bregut shqiptar, veçanërisht për peshqit dhe zvarranikët. Për shpërndarjen e gjitarëve dhe pshqve kemi përdorur Të dhënat Hapësinore të Listës së Kuqe të IUCN. Për shpendët kemi përdorur Hartat e shpërndarjes nëpër botë të specieve të shpendëve nga BirdLife International and NatureServe.
Nga ana tjetër, analiza e të dhënave për shpërndarjen e specieve që janë përfshirë në Zonat e Mbrojtura ekzistuese tregon se për të gjitha speciet, për të cilat ka të dhëna, ekziston një hendek apo mungesë e madhe apo e plotë përfaqësimi të tyre brenda Zonave të Mbrojtura ekzistuese. Kjo do të thotë që duhet të krijohen Zona të reja të Mbrojtura, ose sipërfaqja e Zonave të Mbrojtura ekzistuese duhet zgjeruar për të përfshirë sa më shumë habitate që janë të rëndësishme për këto specie. 
	Nr.
	Emri
	Kodi
	Rendi
	Sipërfaqja në Shqipëri
	% në pjesën shqiptare të RBGj
	Sipërfaqja në ZM
	% në ZM
	Statusi

	1
	Blini i bardhë 
	CR
	Peshk
	 
	0,00%
	 
	
	

	2
	Blini turigjatë
	CR
	Peshk
	5.870,30
	98,59%
	134,5
	2,29
	Mangësi e madhe

	3
	Breshka e detit
	EN
	Zvarranik
	Asnjë informacion

	4
	Breshka e gjelbër
	EN
	Zvarranik
	297,09
	4,99%
	0
	0,00
	Mangësi e plotë

	5
	Breshka e gjelbër
	CR
	Zvarranik
	Asnjë informacion

	6
	Breshka e zakon.
	NT
	Zvarranik
	Asnjë informacion

	7
	Breshkujca
	LR/NT
	Zvarranik
	Asnjë informacion

	8
	Delfini zakonsh.
	LC
	Gjitar
	5.944,50
	99,84%
	220,5
	3,71
	Mangësi e madh

	9
	Lundërza
	NT
	Gjitar
	20.325,00
	98,92%
	1136,5
	5,59
	Mangësi e madh

	10
	Foka Mesdhetare
	CR
	Gjitar
	597,90
	10,04%
	0
	0,00
	Mangësi e plotë

	11
	Delfini turi shkurtër
	LC
	Gjitar
	5.943,80
	99,83%
	220,5
	3,71
	Mangësi e madh

	12
	Pelikani kaçurrel
	V
	Shpend
	18.844,50
	91,72%
	1145,9
	6,08
	Mangësi e madh

	13
	Karabullaku me çafkë
	
	Shpend
	3.944,40
	66,25%
	811
	20,56
	Mangësi e madh

	14
	Karabullaku i vogël
	LC
	Shpend
	5.723,00
	96,12%
	499,3
	8,72
	Mangësi e madh

	15
	Flamengo
	LC
	Shpend
	0,00
	0,00%
	Nuk është i pranishëm


* sipas listës së Kuqe të IUCN
Përzgjedhja e zonës
Jemi të ndërgjegjshëm që saktësia e këtij informacioni është shumë e vogël dhe formati nuk është i përshtatshëm për një analizë të tillë. Por, duke ditur që nuk ekzistojnë informacione të tjera, dhe duke ditur nivelin (kombëtar) dhe qëllimin e kësaj analize (propozime strategjike), jemi të sigurt që i gjithë ky informacion ndihmon për të evidentuar zonat më të rëndësishme për t’u mbrojtur. Sigurisht, që në të ardhmen e afërt nevojiten më shumë studime dhe vëzhgime të detajuara, jo vetëm për të mbështetur këto propozime, por edhe për të rregulluar kufijtë e tyre dhe për të zhvilluar plane të përshtatshme të menaxhimit. Harta 2 tregon se pothuajse i gjithë bregdeti shqiptar është i rëndësishëm për të mbrojtur edhe më shumë se tri specie me interes për komunitetin.
Mbështetur në informacionin dhe analizën më sipër, ne propozojmë që zonat e mëposhtme të vlerësohen sipas kritereve të përzgjedhjes caktuar më sipër: 
1. Zona bregdetare nga gryka e lumit Bunë deri në lagunën e Vilunit;
2. Zona bregdetare përpara lagunës së Kune-Vainit;
3. Zona nga Kepi i Rodonit deri në lagunën e Patokut;
4. Gjiri i Drinit dhe Matit (kjo zonë përfshin të tria zonat e mëparshme);
5. Zona në veri të Durrësit (Currila) deri në Bishtpallë;
6. Zona nga Kalaja e Turrës deri në Spille;
7. Zona nga gryka e lumit Vjosës deri në Sazan dhe Karaburun (i gjithë Gjiri i Vlorës);
8. Zona përpara Himarë-Porto-Palermo-Borsh;
9. Gjiri i Porto-Palermos;
10. Gjiri verior i Sarandës;
11. Gjiri jugor i Sarandës-Butrint;
Rezultatet e vlerësimit janë si më poshtë: (numri i zonave është sipas listës më sipër)
	 
	Kriteret e përzgjedhjes
	Zona 1
	Zona 2
	Zona 3
	Zona 4
	Zona 5
	Zona 6
	Zona 7
	Zona 8
	Zona 9
	Zona 10
	Zona 11

	1
	Identifikimi i zonave sipas kritereve ekologjike
	2,0
	1,0
	2,5
	2,0
	1,5
	2,0
	3,0
	2,0
	2,5
	1,5
	2,0

	1,1
	Diversiteti i lartë biologjik, natyror
	1
	1
	3
	1
	1
	1
	3
	1
	3
	1
	3

	1,2
	Përfaqësimi
	1
	1
	3
	1
	3
	3
	3
	3
	1
	1
	1

	1,3
	Prodhimtaria 
	3
	1
	1
	3
	1
	1
	3
	3
	3
	1
	1

	1,4
	Rëndësia për një specie
	3
	1
	3
	3
	1
	3
	3
	1
	3
	3
	3

	2
	Renditja sipas prioriteteve 
	1,6
	0,0
	2,2
	2,6
	2,2
	2,2
	2,0
	2,2
	2,6
	0,8
	1,2

	2,1
	Speciet ose habitatet e rrezikuara, të kërcënuara 
	3
	
	3
	3
	3
	3
	3
	1
	3
	1
	1

	2,2
	Rëndësia për një habitat/biotop 
	1
	
	3
	3
	3
	1
	3
	3
	3
	1
	1

	2,3
	Rëndësia për një specie 
	3
	
	1
	3
	1
	3
	1
	3
	3
	1
	3

	2,4
	Ndjeshmëria 
	1
	
	3
	3
	3
	3
	3
	1
	3
	0
	0

	2,5
	Natyrshmëria 
	0
	
	1
	1
	1
	1
	0
	3
	1
	1
	1

	3
	Parametra praktike 
	2,5
	0,0
	1,5
	1,3
	1,5
	1,5
	1,8
	1,3
	2,0
	0,0
	1,8

	3,1
	Madhësia
	1
	
	1
	3
	1
	1
	3
	3
	1
	
	0

	3,2
	Vlera kulturore/rekreative
	3
	
	3
	1
	3
	3
	1
	1
	3
	
	3

	3,3
	Shkalla e pranimit
	3
	
	1
	0
	1
	1
	0
	0
	3
	
	3

	3,4
	Potenciali për ripërtëritje/masa menaxhimi
	3
	
	1
	1
	1
	1
	3
	1
	1
	
	1

	 
	Totali
	2,0
	0,3
	2,1
	2,0
	1,7
	1,9
	2,3
	1,8
	2,4
	0,8
	1,7


Renditja 
	Nr.
	Renditja 
	Pikët 
	Zona e propozuar (km2)
	% ujerave territoriale

	
	
	
	Tokësore
	Detare
	Totali
	

	1
	9. Gjiri i Porto-Palermos
	2,3667
	11
	50
	61
	0,84%

	2
	7. Zona nga gryka e lumit Vjosës deri në Sazan dhe Karaburun
	2,25
	98
	768
	866
	12,90%

	3
	3. Zona nga Kepi i Rodonit deri në lagunën e Patokut
	2,0667
	42
	233
	275
	3,91%

	4
	1. Zona bregdetare nga gryka e lumit Bunë deri në lagunën e Vilunit
	2,0333
	0
	42
	42
	0,71%

	5
	4. Gjiri i Drinit dhe Matit 
	1,95
	42
	822
	864
	13,81%

	6
	6. Zona nga Kalaja e Turrës deri në Spille
	1,9
	7
	81
	88
	1,36%

	7
	8. Zona përpara Himarë-Porto-Palermo-Borsh
	1,8167
	11
	253
	264
	4,25%

	8
	5. Zona në veri të Durrësit (Currila) deri në Bishtpallë
	1,7333
	7
	179
	186
	3,01%

	9
	11. Gjiri jugor Sarandë-Butrint
	1,65
	0
	28
	28
	0,47%

	10
	10. Gjiri verior i Sarandës
	0,7667
	0
	35
	35
	0,59%

	11
	2. Zona bregdetare përpara lagunës së Kune-Vainit
	0,3333
	0
	124
	124
	2,08%


IV Plani Strategjik i Propozuar 
IV.1 HYRJE
Plani Strategjik i Propozuar për krijimin e rrjetit të Zonave të Mbrojtura Detare dhe Bregdetare mbështetet në analizën e situatës paraqitur në Kreun II, dhe në kriteret për përzgjedhjen e ZMDB dhe për përzgjedhjen e ZMDB në Kreu III.

Plani Strategjik i Propozuar për krijimin e rrjetit të Zonave të Mbrojtura Detare dhe Bregdetare përfshin shtatë rezultatet kryesore të mëposhtme dhe veprimet përkatëse të detajuara sipas seksionit më poshtë. Rezultatet kryesore, preventivi i buxhetit dhe kohëzgjatja janë: 
	Rezultati 
	Preventivi i buxhetit
	Kohëzgjatja

	1
	Plotësimi me informacionin kryesor që mungon
	USD 750’000
	2 vjet

	2
	Përpilimi i kuadrit ligjor kryesor ndihmës
	USD 190’000
	2 vjet

	3
	Njësia e koordinimit të Rrjetit ZMDB
	USD 430’000
	3 vjet

	4
	Shpallja e rrjetit ZMDB
	USD 200’000
	4 vjet

	5
	Planet e menaxhimit të Rrjetit ZMDB
	USD 600’000
	6 vjet

	6
	Planet e veprimit për speciet e rrjetit
	USD 470’000
	2 vjet

	7
	Autorizimi i PSZMDB
	USD 80’000
	0.5 vjet

	
	
	
	

	Totali
	USD 2’720’000
	8 vjet


Rezultati 8: Monitorimi dhe Vlerësimi është detajuar më poshtë por nuk është kostuar për momentin.

Një numër i këtyre rezultateve mund të realizohet së bashku, disa prej tyre realizohen në rend kronologjik. Për shembull, niveli i buxheteve periodike për veprimet e rrjetit do të përcaktojë se sa mund të administrohen rrjetet. Shpallja e ZMDB-ve do të përcaktojë se cilat zona duhen administruar. 
IV.2 REZULTATI 1: PLOTËSIMI ME INFORMACIONIN KRYESOR QË MUNGON
Parimi i parandalimit thekson zhvillimin e këtij PSZMDB, por kjo nuk do të thotë se nuk duhen bërë përpjekje për të mbushur hendeqet apo mungesat e informacionit në mënyrë që të përmirësohen veprimet e menaxhimit në të ardhmen. Analiza në Kreun III e tregon qartë mungesën e madhe të informacionit dhe të dhënave lidhur me shpërndarjen dhe statusin e ruajtjes së habitateve të rëndësishme dhe specieve me interes. Nga ana tjetër nuk mungojnë mundësitë e një financimit të qëndrueshëm të veprimeve për ZMDB si edhe praktikat më të mira për menaxhimin e ZMDB-ve.

Veprimi 1.1: Përcaktimi i statusit të shkëmbinjve nënujorë 

Habitatet shkëmbor identifikohen si habitate problematike në Kreun II. Në këtë kapitull, tregohet se ka pak ose aspak informacion për shpërndarjen dhe statusin e tyre me të cilin të identifikohen zonat prioritare për ruajtje. 
Kështu që rekomandohet një vëzhgim gjithëpërfshirës i shpërndarjes dhe statusit të llojeve të ndryshme të këtyre shkëmbinjve në Shqipëri, siç është përcaktimi në hartë (prania/mungesa) deri në thellësinë 30 m me rezolucion +/-100m. Vëzhgimet e shkëmbinjve nënujorë të formuar mirë duhet të përfshijnë rezolucionin +/- 10m dhe të përcaktojnë kushtet dhe praninë/mungesën e treguesve kyçë. 
Afati kohor i parashikuar për këtë aktivitet është 1 vit dhe preventivi i buxhetit është $US 100,000.

Veprimi 1.2: Përcaktimin i statusit të dunave të rërës
Dunat e rërës identifikohen si habitate problematike në Kreun II. Analiza në Kreun III tregon se ka pak informacion për shpërndarjen e dunave të rërës, por se nuk ka aspak informacion për llojet e ndryshme të dunave të rërës dhe statusit të tyre të ruajtjes.
Kështu që rekomandohet një vëzhgim integruar i shpërndarjes dhe statusit dunave të rërës në Shqipëri, siç është përcaktimi në hartë (prania/mungesa) deri në rezolucionin +/-100m. Vëzhgimet e dunave të rërës të formuar mirë duhet të përfshijnë studime të detajuara për të përcaktuar kushtet dhe praninë/mungesën e treguesve kyçë. 
Afati kohor i parashikuar për këtë aktivitet është 1 vit dhe preventivi i buxhetit është $US 80’000.

Veprimi 1.3: Përcaktimi i statusit të specieve të ndryshme me interes për komunitetin 
Analiza në Kreun III tregon se ka pak ose aspak informacion për shpërndarjen dhe statusin e pjesës më të madhe të specieve me interes për komunitetin. Kështu që është e nevojshme një listë gjithëpërfshirëse e studimeve dhe kërkimeve të tjera për të përcaktuar statusin e specieve kryesore të mëposhtme të cilat varen nga rrjeti ZMDB dhe/ose korridoret dhe/ose zonat e ndërhyrjes në mënyrë që të hartohet një plan i realizueshëm veprimi. 
· Blini i bardhë, 
· Foka mesdhetare,
· Delfini turi shkurtër,
· Pelikani kaçurrel,
· Karabullaku i vogël.
Afati kohor i parashikuar për këtë aktivitet është 2 vjet dhe preventivi i buxhetit është $US 200’000.

Veprimi 1.4: Analiza e shtrirjes dhe impaktit të specieve të huaja invasive/ekzotike
Speciet e huaja, të futura me dashje a pa dashje, mund të ndikojnë dhe të kërcënojnë statusin ekologjik dhe shpërndarjen e specieve të tjera me interes. Njohja e shtrirjes dhe impaktit të tyre mbi ekosistemet natyrore do të ndihmojë që të identifikohen masat e duhura për ta trajtuar këtë çështje. 
Afati kohor i parashikuar për këtë aktivitet është 1 vit dhe preventivi i buxhetit është $US 20’000.

Veprimi 1.5: Vlerësimi i ndikimit te projekteve dhe ndërhyrjeve te ndryshme hidro teknike ne ekosistemet bregdetare
Ndërhyrjet e ndryshme të kryera në vite në zonat bregdetare apo përgjatë lumenjve kryesore të Shqipërisë kanë ndikuar ndjeshëm në reduktimin apo mos funksionimin e disa ekosistemeve të rëndësishme bregdetare. Njohuritë ekzistuese dhe analiza e këtyre aktiviteteve, shtrirja dhe impakti i tyre mbi burimet natyrore nuk mjaftojnë për të kërkuar një plan masash që të minimizohen dhe/ose të shmangen këto impakte negative. Ndaj është e nevojshme kryerja e këtij studimi për të evidentuar masat që duhen ndërmarrë për adresimin e këtyre impakteve.
Afati kohor i parashikuar për këtë aktivitet është 2 vite dhe preventivi i buxhetit është $US 200’000.

Veprimi 1.6: Analiza e aspekteve socio-ekonomike që ndikojnë menaxhimin e burimeve natyrore detare dhe bregdetare 
Zhvillimi nga dora e njeriut po ushtron një trysni të vazhdueshme në zonat detare dhe bregdetare, sikurse përshkruhet në Kreun II. Megjithatë, njohuritë ekzistuese dhe analiza e këtyre aktiviteteve, shtrirja dhe impakti i tyre mbi burimet natyrore mjaftojnë për të kërkuar një plan masash që të minimizohen dhe/ose të shmangen këto impakte negative. 
Afati kohor i parashikuar për këtë aktivitet është 1 vit dhe preventivi i buxhetit është $US 70’000.

Veprimi 1.7: Vlerësimi i mundësive për financim
Zhvillimi i mekanizmave financuese për menaxhimin e ZMDB-ve është shumë i rëndësishëm në kontekstin e krizës aktuale ekonomike, ku buxhetet janë reduktuar, sidomos për Ministritë e Mjedisit dhe organet e mëdha financuese. Është thelbësore që të mbështeten apo zhvillohen nismat vendore ose kombëtare dhe që të zhvillohen apo administrohen mekanizmat vendore financuese për të siguruar menaxhimin e efektshëm të ZMDB-ve. 

Përveç financimit publik, duhen kërkuar dhe vlerësuar edhe alternativa të tjera. Në këtë kontekst, aplikimi i parimit “ndotës/pagues”, dhe përdorimi i koncepteve “përdorues/kontribuues” dhe “pagesë për shërbimet e ekosistemit” mund t’u sigurojnë ZMDB-ve burime të konsiderueshme. Gjenerimi i burimeve financiare të ndryshme dhe plotësuese për ZMDB në nivel vendor dhe kombëtar njihet si një prej mënyrave më të mira për të pakësuar rrezikun e financimit të papërshtatshëm dhe për të përmirësuar efektshmërinë e menaxhimit të ZMD-ve nëpërmjet: 
· Kontributeve private dhe sponsorizimeve të korporatave
· Shpërndarjes së buxhetit nga qeveria
· Taksave të veçanta që janë të destinuara me ligj të mbështetin Zonat e Mbrojtura,  

· Tarifave dhe gjobave për përdoruesit e detit që janë të destinuara të mbështetin drejtpërdrejt Zonat e Mbrojtura, një pjesë e rëndësishme e të cilat i kthehet territorit vendor. 
· Masave “borxhi ndaj natyrës” në shkëmbim të veprimeve në ndihmë të natyrës. 

Politikat e ndryshme kombëtare dhe mekanizmat e financimit për Zonat e Mbrojtura janë zhvilluar në mbarë botën (të tilla si krijimi i fondacioneve ligjërisht të pavarura dhe fondeve të besimit për Zonat e Mbrojtura) dhe kanë hapur mundësi të shumta për të zhvilluar mekanizma të ngjashme në Shqipëri.
Ky aktivitet duhet të përfshijë një vlerësim të mundësive për financimin e qëndrueshëm (dhe në natyrë) të rrjetit ZMDB dhe mekanizmat ligjore dhe të tjera që mund të përdoren për t’i vënë në zbatim këto mundësi. Rekomandimet nga këto aktivitete duhet të mbështetin aktivitetet e rezultateve të tjera. 
Afati kohor i parashikuar për këtë aktivitet është 0.5 vjet dhe preventivi i buxhetit është $US 50’000.

Veprimi 1.8: Shembujt dhe praktikat më të mira të menaxhimit të ZMDB 

Meqenëse koncepti i ZMDB-ve në Shqipëri është një koncept i ri, do të jetë e nevojshme të paraqiten informacione dhe shembuj plotësues të praktikave më të mira të menaxhimit të ZMDB. Në këtë drejtim, ndihmesë shkencore mund të japë hartimi i një manuali trajnimi. Ai duhet të ketë të përcaktuara qartë të dhënat për ekspertët e menaxhimit të Zonave të Mbrojtura, dhe për institucionet që luajnë rol në drejtimin e aktiviteteve që prekin menaxhimin e ZMDB-ve. 

Afati kohor i parashikuar për këtë aktivitet është 0.5 vjet dhe preventivi i buxhetit është $US 30’000.

IV.3 REZULTATI 2: HARTIMI I KUADRIT LIGJOR PLOTËSUES
Legjislacioni i lidhur ngushtë me ligjin për ZM përmban terma dhe instrumente të vlefshme që mund të shërbejnë për rregullimin e ZMD-ve. Përafrim i ligjit për Zonat e Mbrojtura mund të shkaktojë referime të tërthorta të dispozitave përkatëse. Me fjalë të tjera, për këtë arsye mund të hartohen rregulloret kombëtare dhe për këtë duhet përcaktuar qartë referimi në ligj. Rregulloret kombëtare duhet të jenë një instrument themelor jo vetëm për planet e menaxhimit, por edhe për sqarimin praktik të koncepteve kryesore si ZMD-të dhe ZMDB-të. Një fokus i  veçantë u duhet kushtuar Zonave Detare. 
Legjislacioni duhet të parashikojë qartë përgjegjësitë që mban administrata e ZM-ve dhe komiteti i menaxhimit. Organizimi, detyrat dhe përgjegjësitë duhen përshkruar në formë më të plotë dhe të detajuar. 
Veprimi 2.1: Ndryshimi/rishkrimi i ligjit për Zonat e Mbrojtura 

Ligji nr. 8906, datë 6.6.2002 “Për Zonat e Mbrojtura” i ndryshuar me Ligjin nr. 9868 datë 4.2.2008 duhet korrigjuar në mënyrë që ai të pasqyrojë çështjet më poshtë: 
· Përshkrimi i kategorive dhe aktiviteteve të ndaluara parashikohet vetëm në aspektin tokësor në të cilin pak ose aspak përfshihen ZM detare. Dispozitat, për më tepër, paraqesin lista të pashteruara të aktiviteteve ndaluese, çka shkaktojnë hendeqe. Riformulimi i këtyre aktiviteteve mund të bëjë që të përfshihen aktivitete më të përgjithshme që nuk lejojnë përjashtime apo hendeqe (si shkulja e burimeve natyrore në vend të gjuetisë apo peshkimit).

· Ligji aktual për ZM përfshin mundësi përjashtimi mbi bazën e një leje mjedisore. Nuk renditen aktivitetet që mbulon ky ligj, dhe as nuk kanë qenë objekti i ndonjë debati në parlament. Përfshirja e një game të gjerë përjashtimesh mund të jetë objekt i diskutimeve të mëtejshme gjatë hartimit apo ndryshimit të ligjit për Mbrojtjen e Zonave të Mbrojtura Detare. Kjo do të ketë një impakt të madh në hartimin dhe zbatimin e planeve të menaxhimit. 
· Neni 13(1) i ligjit të ZM-ve tregon pozicionin e rëndësishëm të grupeve të interesit në procesin e krijimit të një Zone të Mbrojtur detare. Korrigjimi i ligjit mund të mundësojë përfshirjen e shumë grupeve të interesit  specifikë, si në procesin e krijimit edhe të menaxhimit të ZMDB-ve.  

· Dispozita që parashikon detyrimin për monitorim jep informacion minimal. Dispozita ku formulohet detyra për monitorim mund të përfshijë më shumë informacion për procesin e monitorimit, siç janë treguesit ose objektivat specifike të planit të menaxhimit. Megjithatë, ky element duhet të sqarohet më tej bashkë me projektet që po zbatohen në Shqipëri dhe që janë përgjegjëse për sistemin e monitorimit në Republikën e Shqipërisë. 

· Ligji mund të parashikojë edhe VKM të tjera lidhur me zbatimin e planeve të menaxhimit. Një dispozitë e vetme nuk mjafton për të përshkruar mënyrën si duhen zbatuar planet e menaxhimit. Në vend të VKM-ve, rregulloret janë instrumente më të dobishme. 
Çështja e zbatimit të ligjit duhet të përfshihet qartë në ligjin e korrigjuar për ZM. Nga ligji aktual për ZM nuk është e qartë se kush e zbaton legjislacionin. Në rastin e zbatimit të rregulloreve ZMDB, ligji nuk duhet të përfshijë vetëm inspektoratet mjedisore, por edhe inspektoratet e peshkimit dhe Rojën Bregdetare. 
Afati kohor i parashikuar për këtë aktivitet është 0.5 vjet dhe preventivi i buxhetit është $US 20’000.

Veprimi 2.2: Rihartimi i akteve nënligjore për zbatimin e ligjit për ZM
Rishkrimi i Ligjit për Zonat e Mbrojtura do të kërkojë hartimin dhe/ose rihartimin e disa akteve nënligjore që sigurojnë zbatimin e tij, sidomos për çështjet detare dhe bregdetare. Këto akte nënligjore do të përcaktojnë përgjegjësitë dhe strukturat që duhen ngritur për menaxhimin e ZMDB.

Afati kohor i parashikuar për këtë aktivitet është 1 vit dhe preventivi i buxhetit është $US 40’000.

Veprimi 2.3: Rihartimi i rregulloreve për zhvillimin e peshkimit dhe akuakulturës 
Duke pasur parasysh ligjin e ri për peshkimin, Ligji 64/2012 datë 31.05.2012 “Për peshkimin”, dhe krijimin dhe menaxhimin e një rrjeti të zonave të mbrojtura detare dhe bregdetare, lind nevoja që të rihartohet Rregullorja Nr. 1, datë 29.03.2005 Neni “Për zbatimin e legjislacionit për peshkimin dhe akuakulturën”, si dhe hartimi/rishikimi i rregulloreve të tjera që mundësojnë zbatimin e ligjit për peshkimin. Është e nevojshme të hatohet një rregullore e re në zbatim të VKM “Për masat e menaxhimit për një shfrytëzim të qëndrueshëm të peshkimit dhe akuakulturës” (në fazën finale të procesit të miratimit dhe zëvendëson Rregulloren Nr. 8).
Afati kohor i parashikuar për këtë aktivitet është 0.5 vjet dhe preventivi i buxhetit është $US 20’000.

Veprimi 2.4: Hartimi i ligjit të propozuar”Për ZM detare”.
Realiteti i ri i zonave të mbrojtura detare dhe bregdetare kërkon një kuadër të përshtatshëm ligjor që këto zona të menaxhohen siç duhet. Ky ligj duhet të adresojë të gjitha çështjet e identifikuara që lidhen ose pengojnë menaxhimin e qëndrueshëm të ZMDB. Ai gjithashtu duhet të adresojë sa më qartë mbivendosjen e mundshme të përgjegjësive për menaxhimin e territoreve detare dhe burimeve të tyre natyrore dhe aktivitetet përkatëse. 
Afati kohor i parashikuar për këtë aktivitet është 1 vit dhe preventivi i buxhetit është $US 40’000.

Veprimi 2.5: Legjislacioni për financimin e Zonave të Mbrojtura 

Mbështetur në rezultatet dhe rekomandimet e paraqitura në Veprimin 1.4, ky Veprim duhet të propozojë ose ofrojë legjislacionin e korrigjuar dhe/ose të shtuar që mundëson mbulimin e kostove për një menaxhim më të efektshëm të Zonave të Mbrojtura. 
Afati kohor i parashikuar për këtë aktivitet është 2 vjet dhe preventivi i buxhetit është $US 70’000.

IV.4 REZULTATI 3: NJËSIA E KOORDINIMIT TË RRJETIT ZMDB
Përveç kritereve për menaxhimin individual të ZMDB-ve brenda rrjetit ZMDB ekziston edhe nevoja për të siguruar koordinimin administrativ të rrjetit në nivel kombëtar, në të cilën ekspertiza e caktuar mund të mbulojë më shumë se një ZMDB duke siguruar shkallëzim ekonomik. 
Propozimet për një strukturë administrative dhe menaxhuese për Parkun Kombëtar Detar në Gadishullin e Karaburunit dhe  Ishullin e Sazanit dhe kuadri i trajnimeve, të dyja pjesë e projektit “Përmirësimi i Mbulimit” dhe të nënshkruara nga grupet e interesit, duhen pranuar si baza për të zhvilluar strukturën administrative dhe menaxhuese për rrjetin e ZMDB-ve si një të tërë. Njësia e koordinimit të rrjetit duhet të krijohet, të financohet, të trajnohet dhe të veprojë për ta kryer këtë funksion. 
Veprimi 3.1: Sigurimi i financimit për veprimet e rrjetit
Rekomandimet nga analiza e mungesave të financimit dhe nga aktivitetet e korrigjimeve të ligjit të specifikuara më sipër duhet të vihen në zbatim nëpërmjet këtij Veprimi në mënyrë që financimi të jetë sa më i efektshëm. 
Nëpërmjet këtij Veprimi duhet të identifikohet, të kërkohet dhe të përfitohet financimi i nevojshme dhe i vazhduar për të mbështetur: (a) Njësinë e Koordinimit të Rrjetit ZMDB që duhet të dalë si rezultat dhe; (b) funksionet e ZMDB brenda rrjetit. 
Afati kohor i parashikuar për këtë aktivitet është 1 vit dhe preventivi i buxhetit është $US 20’000.

Veprimi 3.2: Formimi i Njësisë së Koordinimit të Rrjetit ZMDB
Njësia e Koordinimit të Rrjetit ZMDB duhet të formohet brenda Strukturës së Mbrojtjes së Natyrës, pranë MMPAD. Nw bashkwpunim me MMPAU, do tw identifikohen pozicionet kryesore tw punws dhe do punwsohet personeli kryesor dhe do hartohen Termat e tyre të Referencës (përshkrimi i punës). 
Afati kohor i parashikuar për këtë aktivitet është 0.5 vjet dhe preventivi i buxhetit është $US 50’000.

Veprimi 3.3:Programi i trajnimit për Njësinë e Koordinimit të Rrjetit  

Programi dhe materialet e trajnimit të hartuara sipas projektit “Përmirësimi i Mbulimit”, duhet të ndryshohen sipas nevojës për të hartuar procedurat e funksionimit të Njësisë së Koordinimit të Rrjetit, përfshirë cilësinë e menaxhimit të rrjetit, monitorimin dhe vlerësimin. 
Afati kohor i parashikuar për këtë aktivitet është 0.5 vjet dhe preventivi i buxhetit është $US 10’000.

Veprimi 3.4: Trajnimi i Njësisë së Koordinimit të Rrjetit 
Personeli i Njësisë së Koordinimit të Rrjetit duhet të trajnohet lidhur me procedurat funksionale që janë hartuar në Veprimin 3.3.

Afati kohor i parashikuar për këtë aktivitet është 3 vjet dhe preventivi i buxhetit është $US 200’000.

Veprimi 3.5: Plani funksional për Njësinë e Koordinimit të Rrjetit 

Ky aktivitet duhet të përfshijë mbështetjen për zhvillimin dhe komunikimin me publikun, këshillimin teknik, efektshmërinë e menaxhimit të rrjetit, monitorimin dhe vlerësimin, raportimin në qeveri lidhur me efektshmërinë e menaxhimit. Në fakt, duhet të jetë një plan menaxhimi për Njësinë e Koordinimit të Rrjetit 
Afati kohor i parashikuar për këtë aktivitet është 1.5 vjet dhe preventivi i buxhetit është $US 150’000.

IV.5 REZULTATI 4: SHPALLJA E RRJETIT ZMDB 

Sistemi aktual i ZMDB-ve nuk përfaqëson habitatet dhe diversitetin e ekosistemeve detare dhe bregdetare. Në të vërtetë, pjesa më e madhe e ZMDB janë aktualisht bregdetare (ka vetëm një ZM detare) dhe një pjesë e zonave bregdetare janë ende të pambrojtura pavarësisht rolit të tyre thelbësor ekologjik dhe socio-ekonomik në nivel mesdhetar. 85% e zonave bregdetare të mbrojtura aktualisht shtrihen në bregun e Adriatikut, gjë që thekson numrin e pakët të ZMDB në bregun e Jonit. ZMDB ekzistuese në Shqipëri nuk mund të përkufizohen si pjesë e një rrjeti ekologjik, por janë sisteme fillestare, prej të cilave duhet të krijohet një rrjet i qëndrueshëm dhe koherent, ku të integrohen veçanërisht disa ZMD në det të hapur. 
Janë propozuar të shpallen zonat e mëposhtme si pjesë të rrjetit shqiptar të Zonave të Mbrojtura Detare dhe Bregdetare (zonat renditen sipas prioritetit dhe shpjegimi i zgjedhjes së tyre jepet në Kreun III). 
· Gjiri i Porto-Palermos,
· Zona nga gryka e lumit Vjosës deri në Sazan dhe Karaburun (i gjithë Gjiri i Vlorës),
· Zona nga Kepi i Rodonit deri në lagunën e Patokut,
· Zona bregdetare nga gryka e lumit Bunë deri në lagunën e Vilunit.
Sipërfaqja e përgjithshme e propozuar për t’u mbrojtur është 1’244 km2 ose 18.36% e sipërfaqes detare dhe bregdetare të përkufizuar sipas objektivit Aichi nr. 11; mbulim prej 10% i zonave të mbrojtura detare dhe bregdetare. ZMD-të e reja të propozuara nuk janë të izoluara gjeografikisht dhe ekologjikisht. Ata duhet të ngrihen për t’i shërbyer përfaqësimit dhe pranisë së korridoreve brenda rrjetit, dhe jo si kompromise shkencore dhe/ose politike. 
Objektivat e çdo ZMDB duhet të jenë: mbështetja e biodiversitetit dhe shëndetit të ekosistemit të zonës së specifikuar; kontributi në biodiversitet dhe shëndetin e ekosistemit të rrjetit; kontributi në biodiversitet dhe shëndetin e ekosistemit në nivel kombëtar dhe ndërkombëtar. 
Vendimi i shpalljes së çdo zone duhet të përfshijë në emër termin Zonë e Mbrojtur Detare dhe Bregdetare, të specifikojë kategorinë IUCN, arsyet ligjore dhe të tjera për krijimin e saj, koordinatat e kufijve dhe hartën. Aktet ligjore të vendimmarrjes duhet të kërkojë që të hartohet dhe të zbatohet një plan menaxhimi për një periudhë të specifikuar kohore, i cili të realizojë objektivat e specifikuara.  
Veprimi 4.1: Krijimi i ZMDB në Porto Palermo 
Kufijtë dhe koordinatat e kufijve të Zonës së Mbrojtur Detare dhe Bregdetare në Porto Palermo specifikohen në Shtojcën 5, për të garantuar peizazhin bregdetar, biodiversitetin (shtretërit Posidonia, shkëmbinjtë nënujorë, speciet e tjera), proceset e ekosistemit dhe mallrat e shërbimet e ekosistemit (ripërtëritjen e peshqve, turizmit) në të mirë të brezave të sotëm dhe të ardhshëm të shqiptarëve. 
Zona duhet emërtuar Zona e Mbrojtur Detare dhe Bregdetare, Porto Palermo. Objektivat e zonës janë së pari, kontributi në paprekshmërinë e biodiversitetit dhe ekosistemit të rrjetit të ZMDB-ve në përgjithësi, dhe së dyti, mirëmbajtja e biodiversitetit natyror, ekosistemeve, mallrave e shërbimeve të ekosistemit brenda zonës së specifikuar. 
Zona duhet shpallur si kategoria IV e IUCN. Kufijtë e saktë të Zonave të Mbrojtura do të përcaktohen pas një procesi të rregullt konsultimesh me të gjithë grupet e interesit. Kufijtë propozohen në hartë.
Duhet të përgatitet një plan i menaxhimit për realizimin e objektivave më sipër brenda 1 viti nga hyrja në fuqi e vendimit të qeverisë për krijimin e ZM-ve.
Afati kohor i parashikuar për këtë aktivitet është 1 vit dhe preventivi i buxhetit është $US 50’000.
Veprimi 4.2: Krijimi i ZMDB në Gadishullin e Karaburunit dhe në Ishullin e Sazanit
Kufijtë e Parkut Kombëtar Detar të Karaburunit dhe Ishullit të Sazanit duhet të zgjerohen në drejtim të bregdetit, nga gryka e lumit Vjosës deri në Orikum (i gjithë Gjiri i Vlorës) (shih hartën në Shtojcën 5) për të garantuar mbrojtjen e elementeve të rëndësishme të biodiversitetit të tilla si shtretërit Posidonia, peizazhet e bregdetit në Gadishullin e Karaburunit, proceset e ekosistemit (prodhimin e materialit bimor, qarkullimin e lëndëve ushqyesve dhe flukset e ushqyesve dhe energjisë) dhe mallrat e shërbimet e ekosistemit (ripërtëritjen e peshqve, turizmin) në të mirë të brezave të sotëm dhe të ardhshëm të shqiptarëve. 
Zona duhet emërtuar Zona e Mbrojtur Detare dhe Bregdetare në Karaburun dhe Ishullin e Sazanit. 

Objektivat e zonës janë së pari, kontributi në paprekshmërinë e biodiversitetit dhe ekosistemit të rrjetit të ZMDB-ve në përgjithësi, dhe së dyti, mirëmbajtja e biodiversitetit natyror, ekosistemeve, mallrave e shërbimeve të ekosistemit brenda zonës së specifikuar. Zona duhet shpallur si kategoria V e IUCN. Kufijtë e saktë të Zonave të Mbrojtura do të përcaktohen pas një procesi të rregullt konsultimesh me të gjithë grupet e interesit. Kufijtë propozohen në hartë. Duhet të përgatitet një plan i menaxhimit për realizimin e objektivave më sipër brenda 1 viti nga hyrja në fuqi e vendimit të qeverisë për krijimin e ZM.
Afati kohor i parashikuar për këtë aktivitet është 1 vit dhe preventivi i buxhetit është $US 50’000.

Veprimi 4.3: Krijimi i ZMDB në Kepi i Rodonit-Patok 
Kufijtë dhe koordinatat e kufijve të Zonës së Mbrojtur Detare dhe Bregdetare në Kepi i Rodonit-Patok specifikohen në Shtojcën 5, për të garantuar peizazhin bregdetar, biodiversitetin (livadhet e Posidonia-s, breshka e detit), proceset e ekosistemit dhe mallrat e shërbimet e ekosistemit (ripërtëritjen e peshqve, qarkullimin e lëndëve ushqyese) në të mirë të brezave të sotëm dhe të ardhshëm të shqiptarëve.
Zona duhet emërtuar si Zona e Mbrojtur Detare dhe Bregdetare, Kepi i Rodonit-Patok. Objektivat e zonës janë së pari, kontributi në paprekshmërinë e biodiversitetit dhe ekosistemit të rrjetit të ZMDB-ve në përgjithësi, dhe së dyti, mirëmbajtja e biodiversitetit natyror, ekosistemeve, mallrave e shërbimeve të ekosistemit brenda zonës së specifikuar.

Zona duhet shpallur si kategoria II e IUCN. Kufijtë e saktë të Zonave të Mbrojtura do të përcaktohen pas një procesi të rregullt konsultimesh me të gjithë grupet e interesit. Kufijtë propozohen në hartë. 

Duhet të përgatitet një plan i menaxhimit për realizimin e objektivave më sipër brenda 1 viti nga hyrja në fuqi e vendimit të qeverisë për krijimin e ZM-ve.
Afati kohor i parashikuar për këtë aktivitet është 1 vit dhe preventivi i buxhetit është $US 50’000.

Veprimi 4.4: Krijimi i ZMDB në Lumi i Bunës –laguna e Vilunit
Kufijtë dhe koordinatat e kufijve të Zonës së Mbrojtur Detare dhe Bregdetare në Lumi i Bunës –laguna e Vilunit specifikohen në Shtojcën 5, për të garantuar peizazhin bregdetar, biodiversitetin (Blinin), proceset e ekosistemit dhe mallrat e shërbimet e ekosistemit (ripërtëritjen e peshqve, qarkullimin e lëndëve ushqyese, turizmin) në të mirë të brezave të sotëm dhe të ardhshëm të shqiptarëve.
Zona duhet emërtuar Zona e Mbrojtur Detare dhe Bregdetare, Lumi i Bunës –laguna e Vilunit. Objektivat e zonës janë së pari, kontributi në paprekshmërinë e biodiversitetit dhe ekosistemit të rrjetit të ZMDB-ve në përgjithësi, dhe së dyti, mirëmbajtja e biodiversitetit natyror, ekosistemeve, mallrave e shërbimeve të ekosistemit brenda zonës së specifikuar.

Zona duhet shpallur si kategoria IV e IUCN. Kufijtë e saktë të Zonave të Mbrojtura do të përcaktohen pas një procesi të rregullt konsultimesh me të gjithë grupet e interesit. Kufijtë propozohen në hartë.
Duhet të përgatitet një plan i menaxhimit për realizimin e objektivave më sipër brenda 1 viti nga hyrja në fuqi e vendimit të qeverisë për krijimin e ZM-ve.

Afati kohor i parashikuar për këtë aktivitet është 1 vit dhe preventivi i buxhetit është $US 50’000.

IV.6 REZULTATI 5: PLANET E MENAXHIMIT TË RRJETIT ZMDB
Planet e Menaxhimit duhet të përpilohen për secilën prej ZMDB-ve të propozuara dhe të shfrytëzohen plotësisht burimet dhe ekonomitë e shkallës nga Njësia e Koordinimit të Rrjetit ZMDB. Duhet trajtuar edhe nevoja për të siguruar aftësinë përtëritëse dhe përshtatjen me ndryshimet e klimës. Planet e menaxhimit duhet të ndjekin udhëzuesit e IUCN veçanërisht tabelën I-1, faqe 42
. Elementet kyçe të planit duhet të mundësojnë zbatimin e rregulloreve të shpalljes së zonave dhe duhet të përfshijnë: 
1. Qëllimet dhe objektivat
2. Taktikat e menaxhimit përfshirë ndarjen në zona, dhe interpretimin e planit
3. Administrimin: personelin, trajnimet, ambientet dhe pajisjet, buxhetin dhe planin e biznesit dhe burimet financiare
4. Mbikëqyrja dhe zbatimi 
5. Monitorimi dhe vlerësimi i efektshmërisë së planit
Këtu do të merret parasysh struktura standarde e miratuar për hartimin e planit të menaxhimit të zonave të mbrojtura, për të cilën ndër të tjera ka dhënë kontribut dhe IUCN
Veprimi 5.1: Plani i Menaxhimit për ZMDB në Gadishullin e Karaburunit dhe në Ishullin e Sazanit
Afati kohor i parashikuar për këtë aktivitet është 2 vjet dhe preventivi i buxhetit është $US 200’000
Veprimi 5.2: Plani i Menaxhimit për ZMDB në Porto Palermo
Afati kohor i parashikuar për këtë aktivitet është 2 vjet dhe preventivi i buxhetit është $US 150’000.

Veprimi 5.3: Plani i Menaxhimit për ZMDB në Kepi i Rodonit-Patok
Afati kohor i parashikuar për këtë aktivitet është 2 vjet dhe preventivi i buxhetit është $US 200’000.
Veprimi 5.4: Plani i Menaxhimit për ZMDB në Lumi i Bunës –laguna e Vilunit
Afati kohor i parashikuar për këtë aktivitet është 2 vjet dhe preventivi i buxhetit është $US 200’000.

IV.7 REZULTATI 6: PLANET E VEPRIMIT TË PROPOZUARA PËR SPECIET E RRJETIT
Duhen hartuar dhe zbatuar disa plane veprimi për speciet kryesore që varen nga rrjeti koherent i ZMDB, dhe/ose nga korridoret që lidhin këto ZMDB, dhe/ose nga zonat e tjera të lidhura ekologjikisht. Speciet që mund të përfshihen në planet e veprimit janë speciet ekzotike/të huaja dhe speciet rezidente/endemike të rrezikuara. Duhet trajtuar edhe nevoja për të siguruar aftësinë përtëritëse dhe përshtatjen me ndryshimet e klimës
Lista e saktë e specieve për të cilat do të hartohet një plan veprimi do të finalizohet pas përfundimit të studimeve dhe kërkimeve të specieve më të rëndësishme me interes për komunitetin (Veprimi 1.3) dhe specieve ekzotike/të huaja (Veprimi 1.4).

Veprimi 6.1: Plani i veprimit për blinin e bardhë (Accipenser  sturio)
Për blinin e bardhë duhet hartuar një plan veprimi për të njohur kërcënuesit e tij (prej natyrës dhe prej njeriut si peshkimi i paligjshëm) dhe duhen evidentuar masat e duhura për t’i trajtuar këta kërcënues në mënyrë që kjo specie me rëndësi ndërkombëtare të përtërihet. 
Afati kohor i parashikuar për këtë aktivitet është 1 vit dhe preventivi i buxhetit është $US 70’000.

Veprimi 6.2: Plani i veprimit për fokën mesdhetare (Monachus monachus)
Për fokën mesdhetare duhet hartuar një plan veprimi për të njohur kërcënuesit e tij (prej natyrës dhe prej njeriut si peshkimi i paligjshëm) dhe duhen evidentuar masat e duhura për t’i trajtuar këta kërcënues në mënyrë që kjo specie me rëndësi ndërkombëtare të përtërihet.
Afati kohor i parashikuar për këtë aktivitet është 1 vit dhe preventivi i buxhetit është $US 150’000.

Veprimi 6.3: Plani i veprimit për Delfinin turi shkurtër (Tursiops truncatus) 

Për këtë lloj delfini duhet hartuar një plan veprimi për të njohur kërcënuesit e tij (prej natyrës dhe prej njeriut si peshkimi i paligjshëm) dhe duhen evidentuar masat e duhura për t’i trajtuar këta kërcënues në mënyrë që kjo specie me rëndësi ndërkombëtare të përtërihet.

Afati kohor i parashikuar për këtë aktivitet është 1 vit dhe preventivi i buxhetit është $US 150’000.

Veprimi 6.4: Plani i veprimit për Karabullakun e vogël (Phalacrocorax pygmeus) 

Për Karabullakun e vogël duhet hartuar një plan veprimi për të njohur kërcënuesit e tij (prej natyrës dhe prej njeriut si peshkimi i paligjshëm) dhe duhen evidentuar masat e duhura për t’i trajtuar këta kërcënues në mënyrë që kjo specie me rëndësi ndërkombëtare të përtërihet. Duhet mare parasysh plani ekzistues.
Afati kohor i parashikuar për këtë aktivitet është 1 vit dhe preventivi i buxhetit është $US 100’000.

IV.8 REZULTATI 7: AUTORIZIMI I PSZMDB
Veprimi 7.1: Drafti PSZMDB i miratuar nga MMPAU
PSZMDB duhet të konsiderohet si një pikë e programit nga ekspertët dhe donatorët, dhe t’i rekomandohet MMPAU-t për të marrë miratimin zyrtar. Megjithatë, duhet zhvilluar një proces i plotë konsultimesh ku të përfshihen të gjithë grupet e interesit për të diskutuar këtë plan veprimi strategjik. Përveç seminareve të ndryshme dhe diskutimeve me grupe të fokusuara me aktorë të veçantë, është e rëndësishme që të organizohen katër seminare zyrtare të shpërndara gjeografikisht (Lezhe, Durrës, Vlorë, Sarandë) ku të mblidhen të gjithë aktorët. 
Afati kohor i parashikuar për këtë aktivitet është 0.5 vjet dhe preventivi i buxhetit është $US 40’000.

Veprimi 7.2: PSZMDB të miratuara nëpërmjet shpalljes nga qeveria 
Rekomandimi për miratim duhet t’i përçohet MMPAU-së për njohjen zyrtare dhe të përfshijë nevojën e  hartimit të legjislacionit, dorëzimin në parlament dhe shpalljen. 
Afati kohor i parashikuar për këtë aktivitet është 0.5 vjet dhe preventivi i buxhetit është $US 20’000.

Veprimi 7.3: PSZMDB i përfshirë në SKPVB
Elementet kyçe të PSZMDB të miratuar duhet të përfshihen në SKPVB.
Afati kohor i parashikuar për këtë aktivitet është 0.5 vjet dhe preventivi i buxhetit është $US 20’000.

IV.9
REZULTATI 8: MONITORIMI DHE VLERËSIMI 
‘Menaxhimi i efektshëm’ është një gjykim shumë-disiplinor i cili përfshin çështje të biofizikës, gjendjes socio-ekonomike dhe qeverisjes. Në përgjithësi, nevojiten disa tregues të ndryshëm për të përcaktuar nëse po plotësohen qëllimet dhe objektivat. Programet afatgjata të monitorimit, që përdorin tregues të përshtatshëm janë të nevojshme për të përcaktuar nëse veprimet zbatuese janë duke u zbatuar sikurse përshkruhet në planin e menaxhimit dhe nëse po realizohen qëllimet (rezultatet e ruajtjes). Duhet monitoruar gjithashtu edhe shëndeti i ekosistemeve dhe biodiversitetit dhe mirëqenia e komuniteteve vendase. 
Veprimi 8.1: Shqyrtimi, vlerësimi dhe përcaktimi i modeleve të duhura të efektshmërisë së menaxhimit, monitorimit dhe vlerësimit që duhen zbatuar në rrjetin ZMD 

Duhen shqyrtuar llojet dhe qëllimet e modeleve ekzistuese të programeve për efektshmërinë e menaxhimit të ZMD-ve. Këtu përfshihet edhe vlerësimi i aftësive të personelit (standardet e aftësive të personelit për ZMD-të), zbatimi i strukturës së menaxhimit (zbatimi me sukses i planeve të menaxhimit të ZMD-ve) dhe modelet e mbështetura në rezultate (realizimi i objektivave të menaxhimit). Duhet vendosur se cilat janë modelet më të përshtatshme që mund të aplikohen/përshtaten në zonën dhe rrjetin në fjalë. 
Veprimi 8.2: Përcaktimi se çfarë duhet monitoruar 
Pas përcaktimit të qëllimit të përgjithshëm të programit të Monitorim-Vlerësimit, duhen identifikuar qëllimet dhe objektivat, duhet përcaktuar niveli dhe gama e të dhënave bazë, duhen zgjedhur treguesit për çdo qëllim dhe/ose objektiv, duhen rishikuar dhe renditur treguesit sipas prioritetit. 
Veprimi 8.3: Hartimi dhe planifikimi i programit të monitorimit dhe vlerësimit 
Duhen identifikuar dhe/ose hartuar metodat e monitorimit, duhen vlerësuar nevojat për burime për të zbatuar programin e monitorimit, duhet përcaktuar një plan i përgjithshëm dhe afatet kohore të monitorimit dhe vlerësimit. 
Veprimi 8.4: Krijimi i një modeli të përshtatur të menaxhimit 
Duhet përcaktuar procesi për vlerësimin dhe përgjigjen ndaj rezultateve të programit të monitorimit. Protokollet apo përgjigjet e përshtatura të menaxhimit janë një mjet për të korrigjuar strategjitë apo veprimet specifike të menaxhimit që janë gjetur jo të efektshme. Në këtë mënyrë do të realizohen objektivat e menaxhimit.  
Veprimi 8.5: Hartimi i një plani të komunikimit 
Gjatë hartimit të një programi të monitorimit dhe vlerësimit duhet pasur parasysh se cilave qëllime u shërben programi i monitorimit dhe vlerësimit. Këto qëllime mund të jenë: nevoja për  qenë më transparentë me aktorët dhe autoritetin e menaxhimit në drejtim të efektshmërisë së menaxhimit të ZMD-ve; renditja sipas prioriteteve të veprimeve të menaxhimit në mënyrë që ato të japin rezultate; dhe informimi i financuesve që ata të dinë se ç’po përfitojnë. Komunikimi i vazhdueshëm i rezultateve nga programi i efektshmërisë së menaxhimit kërkon një plan komunikimi të vazhdueshëm dhe të koordinuar të rrjetit ZMD. 

1. Harta Fizike e Shqipërisë, ku tregohen qendrat kryesore urbane, rrugët kryesore, lumenjtë, qytetet, ujërat territoriale dhe linjat e trafikut (tragetet), ZM ekzistuese (tokësore dhe detare)
Hartat e habitateve 

5. Harta e habitateve shkëmbore (ku tregohen kufijtë e ZM-së ekzistuese, përfshirë ato detare)

Hartat e specieve (ku tregohen kufijtë e ZM-së ekzistuese, përfshirë ato detare)
6. Harta e Acipenser nacarii, polygon dhe pikat, 

7. Harta e Acipenser sturio, polygon dhe pikat, 

8. Harta e Caretta caretta, polygon dhe pikat, 

9. Harta e Chelonia mydas, polygon dhe pikat,

10. Harta e Dermochelys coriacea , polygon dhe pikat,
11. Harta e Testudo hermanni, polygon dhe pikat, 

12. Harta e Emys orbicularis, polygon dhe pikat, 

13. Harta e Delphinus delphis, polygon dhe pikat, 

14. Harta e Lutra lutra, polygon dhe pikat, 

15. Harta e Monachus monachus, polygon dhe pikat
16. Harta e Tursiops truncatus, polygon dhe pikat, 

17. Harta e Pelecanus crispus, polygon dhe pikat, 

18. Harta e Phalacrocorax aristotelis desmarestii, polygon dhe pikat, 

19. Harta e Phalacrocorax pygmeus, polygon dhe pikat,

20. Harta e Phoenicopterus roseus, polygon dhe pikat
21. Harta e zonave të mbrojtura ekzistuese

Hartat e peshkimit 
22. Harta e zonave të rëndësishme të peshkimit 
23. Harta e zonave ku është i ndaluar peshkimi 
Hartat e zhvillimit urban dhe turizmit 
24. Harta e zhvillimit urban dhe turizmit (TBC)

Hartat zonave të përzgjedhura 
25. Harta e zonave të përzgjedhura për t’u propozuar si ZMDB në bazë të prioriteteve 
26. Harta e Zonës së Porto Palermos 

27. Harta e Zonës së Gjirit të Vlorës 
28. Harta e Zonës së Jugut të Sarandës 
29. Harta e Zonës lumi i Bunë-Vilun 
Shtojca 1: Objektivat kryesore Aichi, të cilat Qeveria Shqiptare ka detyrimin t’i konsiderojë prioritet, janë si më poshtë: 
Objektivi strategjik A: Adresimi i shkaqeve të pashprehura të humbjes së biodiversitetit duke e integruar biodiversitetin në qeveri dhe shoqëri
· Objektivi 1 - Deri në vitin 2020, së shumti, njerëzit të jenë më të ndërgjegjësuar për vlerat e biodiversitetit dhe hapat që duhen marrë për ta ruajtur atë dhe për ta përdorur në mënyrë të qëndrueshme. 

· Objektivi 2 - Deri në vitin 2020, së shumti, vlerat e biodiversitetit të jenë integruar në strategjitë kombëtare dhe ndërkombëtare të zhvillimit dhe uljes së varfërisë dhe në proceset e planifikimit; si edhe të jenë përfshirë si duhet në sistemet përgjegjëse dhe raportuese. 
· Objektivi 4 - Deri në vitin 2020, së shumti, qeveria, biznesi dhe grupet e interesit në të gjitha nivelet të kenë hedhur hapa për të realizuar ose t’i kenë realizuar planet për një prodhim dhe konsum të qëndrueshëm dhe t’i kenë ruajtur impaktet e përdorimit të burimeve natyrore brenda kufijve të sigurt ekologjikë. 
Objektivi strategjik B: Pakësimi i trysnive të drejtpërdrejta mbi biodiversitetin dhe nxitja e përdorimit të qëndrueshëm 
· Objektivi 5 - Deri në vitin 2020, përqindja e humbjes së të gjithë habitateve natyrore, përfshirë pyjet, të paktën të jetë përgjysmuar, dhe aty ku është e mundur, të jetë bërë pothuajse zero; dhe të jetë pakësuar degradimi dhe copëzimi. 
· Objektivi 6 - Deri në vitin 2020 të gjitha rezervat e peshkut dhe jo-vertebrorëve dhe bimëve të ujit të menaxhohen dhe t’u merret prodhimi në mënyrë të qëndrueshme, të ligjshme dhe sipas metodave të mbështetura në ekosistem, që të shmanget peshkimi mbi kapacitet. Planet e përtëritjes dhe masat të jenë gati për të gjitha speciet e pakësuara dhe ekosistemet e cënueshme; impaktet e peshkimit mbi rezervat e peshkut, mbi speciet dhe mbi ekosistemet të jenë brenda kufijve të sigurt ekologjikë.
· Objektivi 7 - Deri në vitin 2020 zonat nën varësinë e bujqësisë, akuakulturës dhe pylltarisë të menaxhohen në mënyrë të qëndrueshme, për të siguruar ruajtjen e biodiversitetit. 
Objektivi strategjik C: Përmirësimi i statusit të biodiversitetit duke ruajtur ekosistemet, speciet dhe diversitetin gjenetik 
· Objektivi 11 - Deri në vitin 2020, të paktën 17 për qind e ujërave tokësore dhe të brendshme, dhe 10 për qind e zonave detare dhe bregdetare, veçanërisht e zonave me rëndësi të veçantë për shërbimet e biodiversitetit dhe ekosistemeve të jenë ruajtur nëpërmjet sistemeve të Zonave të Mbrojtura. Këto sisteme duhet të jenë të menaxhuara në mënyrë efektive dhe të barabartë, të jenë përfaqësime ekologjike dhe të jenë të lidhura mirë. Zonat e rëndësishme të jenë mbrojtur edhe nëpërmjet masave të tjera të efektshme të ruajtjes dhe të jenë integruar në peizazhe tokësore dhe detare më të gjera. 
· Objektivi 12 - Deri në vitin 2020 të jetë parandaluar zhdukja e specieve të njohura si të kërcënuara dhe statusi i tyre, sidomos atyre që po pakësohen, të jetë përmirësuar. 
Objektivi strategjik D: Përmirësimi i përfitimeve për të gjithë nga shërbimet e biodiversitetit dhe ekosistemeve 
· Objektivi 14 - Deri në vitin 2020, ekosistemet që ofrojnë shërbimet themelore, duke përfshirë edhe shërbimet e ujit, dhe kontribuojnë në shëndet, jetesë dhe mirëqenie të jenë përtërirë dhe të jenë ruajtur. Këtu duhet të merren parasysh nevojat e grave, komuniteteve vendase dhe autoktone, të të varfërve dhe shtresave më të cënueshme. 
Objektivi strategjik E: Përmirësimi i zbatimit nëpërmjet planifikimit me pjesëmarrjen e komunitetit, menaxhimin e njohurive dhe ngritjes së kapaciteteve. 
· Objektivi 17 - Deri në vitin 2015 secila Palë të ketë miratuar instrumentin e politikave dhe të ketë filluar zbatimin e Strategjisë Kombëtare dhe Planit të Veprimit për Biodiversitetin. Dokumentet duhet të jenë të efektshme, të përditësuar dhe të pasqyrojnë pjesëmarrjen e komunitetit. 
Objektivi 20 - Deri në vitin 2020, së shumti, mobilizimi i burimeve financiare nga të gjitha burimet, për zbatimin e efektshëm të Planit Strategjik për Biodiversitetin 2011-2020, dhe në përputhje me procesin e pranuar dhe të konsoliduar në Strategjinë për Mobilizimin e Burimeve, duhet të rritet ndjeshëm nga nivelet aktuale. Ky objektiv do të ndryshohet në varësi të vlerësimit të nevojave për burime që do të zhvillohen dhe raportohen prej Palëve. 

· Shtojca 2: Kuadri Ndërkombëtar Institucional
1. Në nivel  ndërkombëtar, i aplikueshëm për të gjitha vendet e Mesdheut 
Në kuadër të Konventës për Diversitetin Biologjik (KDB), vendet i janë angazhuar zbatimit të "Objektivave Aichi" të cilat kanë për qëllim të sigurojnë një mbrojtje më të mirë të biodiversitetit nëpërmjet një plani strategji për periudhën 2011-2020. 

Nëpërmjet Objektivit Aichi nr. 11 të Planit Strategjik për Biodiversitetin 2011-2020, vendet janë zotuar të përmirësojnë gjendjen e biodiversitetit duke mbrojtur ekosistemet, speciet dhe diversitetin gjenetik. Për më tepër, ZMD-të, nëpërmjet funksioneve të tyre të shumta janë instrumente të rëndësishme për të realizuar Objektivin Aichi nr. 14 ku theksohen përfitimet nga shërbimet e biodiversitetit dhe ekosistemeve. 
Përveç Objektivave Aichi, angazhimet e marra në Konferencën e 11-të të Palëve të KDB-së në Hiderabad (8-19 tetor 2012) konfirmuan rëndësinë e qasjeve ekonomike, theksimit të shërbimeve të ekosistemeve dhe forcimit të mekanizmave kombëtare dhe ndërkombëtare financuese të biodiversitetit. U mor vendimi që të dyfishohen fondet për biodiversitetin në vendet në zhvillim deri në vitin 2015 dhe të ruhet ai nivel deri në vitin 2020, si edhe të forcohen politikat dhe planet për biodiversitetin. 
Një prej elementeve në Konferencën e KDB-së në Hiderabad ishte gjithashtu njohja e rëndësisë së komuniteteve në mbështetje të politikave që integrojnë biodiversitetin. Për më tepër, duhet adoptuar puna e inventareve shtetërore të Zonave me Rëndësi Ekologjike ose Biologjike (ZREB) dhe duhet evidentuar rëndësia e informacionit cilësor për ZREB mesdhetare në mënyrë që të krijohet inventari shkencor i plotë i këtyre zonave.  
Objektivat për Zhvillim të Mijëvjeçarit (OZHM-të) janë angazhime të forta ndërkombëtare që formësojnë politikat e zhvillimit në vendet e Mesdheut Jugor dhe Lindor. Objektivat dhe treguesit e Qëllimit 7 "Sigurimi i qëndrueshmërisë mjedisore" do të ndryshohen në periudhën 2014 dhe 2015 për t’i përfshirë OZHM-të, Objektivat e KDB-së dhe treguesit në një kuadër të qëndrueshëm të treguesve të zhvillimit. Këto ndryshime, pa dyshim që do të kenë impakt mbi ndryshimin e këtyre angazhimeve në nivel rajonal, veçanërisht në Mesdhe. 
Konventa e Gjirit të Montegos (1982) mbi Ligjin për Detin (UNCLOS) deklaron se burimet detare janë një e mirë e përbashkët i bën Shtetet të zotohen se do ta mbrojnë dhe do ta ruajnë mjedisin detar dhe do të bashkëpunojnë për këtë qëllim. Megjithatë, hartimi i qasjeve të mbështetura në ekosistem,  dhe justifikimi me hendeqet ligjore tregon vështirësinë e zbatimit të marrëveshjeve rajonale dhe rreziqet sidomos tani që është theksuar apeli për ruajtjen e burimeve të thella detare. 
Rregulloret ndërkombëtare të peshkimit, nëpërmjet ORMP, si KPPM në Mesdhe planifikojnë dhe bëjnë zbatimin e rregullave të shfrytëzimit të zonave në det të hapur, dhe vlerësojnë nëse Shtetet pajtohen me rregulloret (ndalimi i gjuetisë në thellësi më shumë se 1000 m, mbyllja e sezonit për peshkun ton, ....) Masa të tilla nuk ekzistojnë për biodiversitetin apo ZMD-të. 

Vështirësitë dhe sfidat e krijimit të ZMD-ve në det të hapur janë të rëndësishme dhe kanë mbi të gjitha një natyrë institucionale, politike dhe regullatore. Pozicionet e Shteteve ndryshojnë nga njëri-tjetri, dhe po zhvillohen diskutime për të ndryshuar masat ose për të provuar alternativa në nën-rajone të caktuara. Krerët e Shteteve dhe qeverive janë zotuar në “Deklaratën e Rios +20” (paragrafi 162) që të zbatojnë instrumentin e duhur ndërkombëtar në zbatim të Konventës së Kombeve të Bashkuara mbi Ligjin për Detin. 

2. Në nivel mesdhetar
Është e qartë se njëra prej sfidave të Shteteve të Mesdheut në vitet e ardhshme është ndërthurja e përpjekjeve për të frenuar prirjen e degradimit në mjediset detare dhe bregdetare dhe për të siguruar ruajtjen afatgjatë të biodiversitetit. Kjo ka nevojë për një qasje qeverisjeje shumë-sektoriale ku të përdoren instrumentet më të përshtatshme, në përputhje me Objektivat globale dhe rajonale për ruajtjen dhe përdorimin e qëndrueshëm të burimeve natyrore. 
Në këtë kuadër, vendet e Mesdheut, që nga viti 1975, nëpërmjet Konventës së Barcelonës dhe Protokolleve të saj, kanë inicuar një sërë proceset të përbashkëta të bashkëpunimit dhe bashkërendimit. Ato kanë për synim të mbrojnë Mesdheun, të ruajnë biodiversitetin biologjik dhe të luftojnë ndotjen. 
Vendet e Mesdheut i kanë kushtuar njërin prej Protokolleve të Konventës ruajtjes së biodiversitetit, nëpërmjet krijimit të ZMD-ve. Ky protokoll (ZMV/DB) mundëson krijimin e Zonave me Mbrojtje të Veçantë me Rëndësi për Mesdheun, ku përfshihen zona përtej juridiksionit kombëtar.  

Të vendosur për të rigjallëruar përpjekjen e tyre të përbashkët, Palët e Konventës së Barcelonës filluan në vitin 2008 një proces, i cili në vitin 2012 bëri që të shtohej angazhimi i Shteteve bregdetare, që në menaxhimin e mjedisit detar të Mesdheut të zbatonin një qasje të mbështetur në ekosistem. Paralelisht me këtë proces, është edhe hartimi i një strategjia që ka nisur në vitin 2008 për promovimin e Zonave të Mbrojtura, ku përfshihen zona përtej juridiksionit kombëtar. Shtetet e Mesdheut janë përpjekur të harmonizojnë ligjet e tyre me Direktivën e Kuadrit të Strategjisë Detare të Bashkimit Europian (MSFD).

Gjatë takimit të fundit mbajtur në Paris (shkurt 2012), Palët Kontraktuese të Konventës së Barcelonës e rinovuan zotimin për forcimin e bashkëpunimit në mbrojtje të mjedisit detar. Ato u zotuan të marrin të gjitha masat e nevojshme për ta bërë Mesdheun të pastër, të shëndetshëm dhe prodhimtar, me ekosisteme dhe biodiversitet të ruajtur. Ato miratuan 11 Objektivat Ekologjike që duhen realizuar deri në vitin 2020 si pjesë e zbatimit të Qasjes ndaj Ekosistemit (Vendimi IG 20/4). Ato theksuan në veçanti: 
· Nevojën për të zbatuar rekomandimet e KDB-së lidhur me caktimin e ZREB-ve dhe përdorimin e ZMD-ve si instrument për mbrojtjen e mjedisit detar, përfshirë detin e hapur. 
· Rëndësinë për të marrë në konsideratë alternativat inovative të qeverisjes, që promovojnë konceptet e “Ekonomisë Blu” dhe “Shërbimeve të Mbështetura në Ekosistem”. Shumë prej ZMD-ve mesdhetare mund të shërbejnë si raste studimore për aplikimin e këtyre koncepteve. 
Ka edhe marrëveshje të tjera që zbatohen për Detin Mesdhe dhe promovojnë ZMD-të mes instrumenteve të tjera që duhen për të realizuar këto objektiva. 
Marrëveshja ACCOBAMS parashikon krijimin e ZM-ve në zonat që shërbejnë si habitat i balenave dhe/ose që sigurojnë burime të rëndësishme ushqimi për to. Komisioni i Përgjithshëm i Peshkimit për Mesdheun (KPPM), një prej Organizatave Rajonale të Menaxhimit të Peshkimit (ORMP) krijuar nën patronazhin e FAO-s, rekomandon krijimin e rezervuarëve të peshkimit dhe Zonave ku është i Ndaluar Peshkimi (ZNP) si instrumente për menaxhimin e peshkimit dhe ruajtjen e mjedisit detar, përfshirë zonat përtej juridiksionit të Shteteve. Deri më sot janë krijuar katër ZNP nga KPPM. ICCAT (një tjetër ORMP për menaxhimin e peshkut ton) ka përcaktuar disa kufizime me qëllim përtëritjen e rezervave të tonit blu. Gjatë diskutimeve mes anëtarëve flitet rregullisht nëse është me vend të përdoren "ZMD-të" si instrumente për menaxhimin e specieve të mëdha pelagjike. 

Konventa për Ligatinat, e njohur zakonisht si Konventa e Ramsarit është një traktat ndërkombëtar, i cili është miratuar në vitin 1971 dhe ka hyrë në fuqi më 1975. Qëllimi i tij është ruajtja dhe përdorimi i qëndrueshëm i ligatinave dhe pengimi i degradimit apo zhdukjes së tyre duke u njohur funksionet ekologjike dhe vlerat ekonomike, kulturore, shkencore dhe çlodhëse. Nisma mesdhetare në drejtim të këtyre ligatinave, e quajtur "MedWet" filloi më 1991 dhe synon, në kuadër të Konventës së Ramsarit, të ndalojë erozionin dhe degradimin e ligatinave mesdhetare dhe të promovojë përdorimin e qëndrueshëm të tyre. Të gjitha vendet e Mesdheut, Bashkimi Evropian, UNDP, OJQ-të dhe shkencëtarët nga e gjithë bota janë të përfshirë në objektivin e ruajtjes dhe menaxhimit të këtyre zonave, shumë prej të cilave janë sipërfaqet kyçe ndërmjet tokës dhe detit. 
Marrëveshja për Ruajtjen e Balenave në Detin e Zi, Detin Mesdhe dhe Zonën në Afërsi të Atlantikut.  

CIESM është një komision shkencor i ngritur me nismën e Shteteve dhe që është zgjeruar nga tetë shtete fillestare themeluese në 22 Shtete Anëtare sot. Ato mbështetin një rrjet prej disa mijëra kërkuesish detarë, që zbatojnë instrumentet e fundit shkencore për të kuptuar më mirë, për të monitoruar dhe për të mbrojtur Detin Mesdhe që ndryshon shpejt dhe që ndikohet shumë. Qëllimi i komisionit është të përmirësojë njohuritë, të promovojë shkëmbimet mes shkencëtarëve, të përmirësojë cilësinë e rezultateve shkencore në rajon dhe të japë këshilla të paanshme për temat që lidhen me zonën detare mesdhetare. 
3. Në nivel Evropian 

Si anëtarë të Bashkimit Evropian, 7 vendet e Mesdheut janë të detyruara të ndjekin Direktivat Europiane që zbatojnë ruajtjen dhe përdorimin e qëndrueshëm të mjedisit detar. Direktiva e Kuadrit të Strategjisë Detare (MSFD) është direktiva më e fundit. Deri në vitin 2020 ajo synon, që duke ndjekur një proces të integruar, të arrihet një Status i Mirë Ekologjik për mjedisin detar në ujërat evropiane. Ky proces përfshin vlerësimin fillestar, përshkruesit, treguesit, masat, programet e monitorimit në nivel kombëtar. Ai përfshin hapat për krijimin e rrjetit të ZM-ve, të cilat do të harmonizojnë mbrojtjen e mjedisit me praktikat e qëndrueshme të peshkimit. Kjo direktivë u shtohet masave të ndërmarra në Direktivën e Kuadrit të Ujit (WFD). 

Në vitet e ardhshme do të jetë e nevojshme të krijohen sinergji ndërmjet dy direktivave vijuese. 
Dy Direktivat Evropiane “Shpendët” (EC 79/409) dhe "Habitatet" (92/43).  Përballë erozionit të madh të biodiversitet detar, Bashkimi Evropian ka vendosur të krijojë një rrjet të shkëlqyer dhe koherent, i cili mbështetet në dy Direktivat Evropiane “Shpendët” (EC 79/409) dhe "Habitatet" (92/43): Rrjeti Natura 2000. Është një rrjet me zona të cilat janë me interes për Evropën, dhe menaxhimi i të cilave do të ekuilibrojë biodiversitetin dhe do të ruajë aktivitetet e njeriut nëpërmjet një forumi vendor të përbërë prej të gjitha grupeve të interesit në secilën zonë. Ky rrjet do të plotësojë rrjetet e tjera të rezervuarëve ose Parqeve Kombëtare. 
Strategjia e Biodiversitetit të Bashkimit Evropian për vitin 2020 tregon rëndësinë e mbrojtjes së biodiversitetit, krijimit të rrjeteve të ZM-ve dhe krijimit të zonave Natura 2000 (Objektivi 1). Ajo pasqyron gjithashtu edhe dëshirën për t’i integruar biodiversitetin dhe politikat e instrumentet e tjera duke theksuar në njërin prej objektivave (p.sh. Objektivi 4) rëndësinë e përcaktimit të objektivave ambicioze dhe të qëndrueshme të peshkimit, menaxhimit të rezervave “nëpërmjet menaxhimit të peshkimit pa efekte negative në rezervat e tjera, në specie dhe në ekosisteme, për të arritur një status të mirë ekologjik deri në vitin 2020, në përputhje me direktivën e kuadrit të strategjisë detare". 

Politika e Përbashkëta e Peshkimit (CFP) është një tjetër instrument që përfshin masat dhe rregullat detyruese për menaxhimin e qëndrueshëm të peshkimit për vendet anëtare të Bashkimit Evropian.  Përpiluar në vitin 1983, CFP është ndryshuar për të frenuar reduktimin e rezervave të peshkut në Evropë dhe për të pakësuar impaktin negativ të peshkimit në mjedisin detar. CFP e re do të hyjë në fuqi në vitin 2013, janë finalizuar edhe masat specifike. Ato do të përcaktojë shumë vendime teknike dhe politike. 
Shtojca 3: Udhëzues për legjislacionin për ZMDB

Udhëzuesit më poshtë (mbështetur kryesisht në Kelleher dhe Lausche, 1982) ndjekin njërin prej shumë progresioneve logjike për hartimin e legjislacionit për Zonat e Mbrojtura Bregdetare dhe Detare. Secili vend ka mënyrën dhe traditën e tij ligjore të veçantë, që mund të kërkojë ndryshime apo shtesa në bazë të këtyre udhëzuesve.  
Qasja e zonës bregdetare. Aty ku është e mundur, menaxhimi i përbashkët i zonave të mbrojtura tokësore dhe atyre të afërta detare duhet të përcaktohet me legjislacion në një program të zonave bregdetare. Nën këtë ombrellë, elementet tokësore dhe ujore të Zonave të Mbrojtura detare mund të bashkohen duke i shtrirë sipërfaqet detare në drejtim të tokës ose sipërfaqet tokësore në drejtim të mjedisit detar. Nëse është mundur, kufijtë detarë të një zone të kombinuar tokësore dhe një zone të mbrojtur detare duhet të shtrihen sa më larg bregut në mënyrë që tiparet thelbësore të zonës detare të mbrohen nga kërcënimet, të tilla si ndotja, që prodhohet jashtë Zonës së Mbrojtur.

Interesi i publikut. Interesi aktiv i qytetarëve në planifikimin, krijimin, menaxhimin dhe monitorimin e vazhduar të zonave të mbrojtura detare është thelbësor për suksesin e përgjithshëm të programit. Publiku duhet të përfshihet sa më parë dhe të evitohet publiciteti i parakohshëm që do të nxiste spekulimet me tokën apo veprime të tjera që do të kërcënonin propozimin për ZMD. Një mënyrë për ta përfshirë publikun në të gjitha nivelet është që ai të jetë i përcaktuar qartë në ligj dhe, kur është e mundur, të specifikohen fazat në program se kur dhe si merr pjesë publiku. Legjislacioni gjithashtu duhet të parashikojë programet për edukimin e publikut. Dy elemente të pjesëmarrjes së publikut janë ofrimi i përfitimeve lokale nëpërmjet përdorimit të zonave të mbrojtura dhe përgjigja ndaj nevojave lokale dhe vlerave kulturore. 
Barazia. Interesat e përdoruesve dhe grupeve të komunitetit duhet të merren parasysh kur kjo lehtëson realizimin e objektivave të legjislacionit për zonat e mbrojtura. Kur është e mundur, legjislacioni duhet të parashikojë burimet alternative të të ardhurave të njerëzve, aktivitetet ekonomike të të cilëve zhvendosen ose reduktohen për shkak të krijimit të një Zone të Mbrojtur Detare. Bashkëpunimi i përfituesve të zakonshëm ose tradicionalë mund dhe duhet të inkurajohet duke parashikuar përgjegjësitë e zbatimit dhe përfitimet e nevojshme materiale, të tilla si ulja e konkurrentëve të peshkimit ose pjesëmarrja në aktivitetet ekonomike të lidhura me zonën e mbrojtur. 
Të drejtat ekzistuese në zonë. Statusi ligjor, zotërimi, dhe të drejtat e përdorimit të zonës që do të caktohet si Zonë e Mbrojtur janë konsideratat parësore që mund të kërkojnë qasje të ndryshme në vende të ndryshme. Mund të përfshihen të drejtat publike dhe private. Impakti i ligjeve ekzistuese, traditave dhe të drejtave duhet të njihet, dhe ku është e nevojshme, të adresohet nëpërmjet masave specifike në legjislacion, të tilla si procedurat e përshtatshme të blerjes apo kompensimit. Njohja e të drejtave tradicionale (p.sh. për peshkimin dhe “zotërimin”) mund të ketë nevojë të mbështetet nga dispozita të veçanta të legjislacionit vendas, por duhet të jetë i lidhur me përgjegjësitë e menaxhimit të përdoruesve. 
Përdorimet e shumta. Lejimi i shumëllojshmërisë së përdorimeve që respektojnë ruajtjen është një objektiv i rëndësishëm në legjislacionin e zonave të mbrojtura, sidomos kur zonat e mëdha do të jenë objekt i legjislacionit, të tilla si Parku i Madh Detar i Barrierës së Shkëmbinjve Nënujorë.
Pasojat ekologjike. Legjislacioni për krijimin dhe menaxhimin e zonave të mbrojtura detare duhet të shprehë qartë lidhjen ndërmjet përdorimit të qëndrueshëm të burimeve të jetesës dhe proceset e mbrojtjes ekologjike dhe modeleve të historikut të jetës, të tilla si transferimi me anë të ujit i larvave, lëndëve ushqyese dhe ndotësve dhe aspektet kritike të ciklit jetësor të kafshëve të detit. 
Formulimi i qëllimeve. Qëllimet dhe objektivat duhet të përcaktohen qartë në politikat dhe në legjislacionin për çdo program të Zonave të Mbrojtura Detare. Kjo i udhëzon mirë ata të cilët duhet të përzgjedhin, të planifikojnë, të menaxhojnë dhe të administrojnë një zonë. Të gjitha aktivitetet në një zonë duhen gjykuar për të parë nëse ato i çojnë përpara apo i frenojnë objektivat e programit dhe zonës. Procedurat specifike ligjore për një zonë duhen përcaktuar në mënyrë që të mbështeten dhe të realizohen këto objektiva. 
Planet e menaxhimit. Legjislacioni për zonat e mbrojtura detare duhet të kërkojë që për çdo zonë të përgatiten plane të menaxhimit dhe të specifikojë elementet përbërëse dhe idetë themelorë të planit. Legjislacioni duhet të kërkojë korrigjimin e planeve të ndarjes së zonave dhe menaxhimit; vëzhgime shkencore; punë kërkimore; monitorimin e kushteve përkatëse ekologjike dhe socio-ekonomike dhe të proceseve të krijimit të zonave të mbrojtura. Këto duhen marrë parasysh gjatë hartimit, zbatimit dhe korrigjimit periodik të ndarjes së zonave dhe planeve të menaxhimit. 
Autoriteti i përbashkët. Sa herë që autoritete të ndryshme kanë juridiksion mbi pjesë të ndryshme të një Zone të Mbrojtur Detare, ose mbi aktivitete të ndryshme brenda një Zone të Mbrojtur, legjislacioni i ri  duhet të evidentojë qartë marrëdhënien e tij me legjislacionin ekzistues. Në të tilla raste, legjislacioni duhet të caktojë një agjenci drejtuese, përgjegjësia kryesore e së cilës të jetë realizimi i objektivave të legjislacionit për zonat e mbrojtura. Për programet afatgjata të mëdha, parapëlqehet krijimi i një agjencie të re, si një autoritet i përbashkët, me kusht që ajo të ketë mbështetjen e qeverisë, kompetenca dhe burime të mjaftueshme për të kryer funksionin e saj. Në raste të tjera, agjenci drejtuese mund të caktohet një agjenci ekzistuese, me kusht që ajo të jetë e motivuar të bëjë menaxhimin e ruajtjes, të ketë objektiva të qarta në përputhje me objektivat e legjislacionit, dhe të ketë përgjegjësitë e nevojshme, kompetencat dhe burimet administrative dhe teknike. Në secilin rast, marrëdhënia ndërmjet agjencisë drejtuese dhe agjencive të tjera përkatëse të shprehet qartë në ligj, veçanërisht lidhur me mosmarrëveshjet e ndryshme apo mbivendosjet në pjesë të ndryshme të legjislacionit. Proceset për zgjidhen e mosmarrëveshjeve dhe për konsultimet ndërmjet agjencive përkatëse duhet të shprehen në legjislacion, ku duhet të specifikohet ndër të tjera, se agjencia drejtuese ka autoritetin përfundimtar mbi ruajtjen detare dhe mbrojtjen e zonës.
Rregulloret. Legjislacioni duhet të parashikojë autoritetin e rregulloreve të caktuara që kontrollojnë aktivitetet, ose, nëse është e nevojshme, që i ndalojnë ato. Ekzistojnë tri tipe rregulloresh: 1) ato për bregdetin, ose ZMD-të (me shkallë të ndryshme të mbrojtjes që aplikohet në zona të ndryshme sipas nevojës); 2) ato që janë të përkohshme, që ruajnë status quo-n derisa të miratohen rregulloret e plota; dhe 3) ato që kërkohen jashtë zonës së mbrojtur për aktivitetet që mund të kenë efekte negative mbi të. 
Eficenca e legjislacionit. Pa devijuar nga objektivat kryesore të ruajtjes, rregullimet ligjore dhe administrative duhet të jenë fleksibël dhe me kosto të efektshme dhe duhet t’u përmbahen udhëzuesve më poshtë:

· Agjencitë e reja duhen krijuar vetëm kur agjencitë ekzistuese nuk mund të përshtaten, të motivohen ose të kryejnë siç duhet detyrën e ruajtjes.

· Agjencitë ekzistuese me juridiksion mbi aktivitetet detare duhet të përfshihen me anë të marrëveshjeve ndërmjet agjencive aq sa është e nevojshme dhe e përshtatshme për të realizuar objektivat. 
· Përdorimet ekzistuese duhet të cënohen sa më pak. 
· Vazhdimi i rregulloreve dhe mekanizmave rregullues ekzistues duhet të konsiderohet kur ato përputhen me objektivat e ruajtjes. 
· Stafi dhe burimet teknike ekzistuese duhet të përdoren kur është e mundur. 
· Përplasjet e panevojshme me legjislacionin ekzistues duhen shmangur. 
· Rregulloret, planet e ndarjes së zonave dhe planet e menaxhimit duhet të jenë sa më të thjeshta. 
Efektshmëria legjislative. Legjislacioni për krijimin e një Zone të veçantë të Mbrojtur Detare duhet të identifikojë, dhe, kur është e nevojshme, të krijojë mekanizmat institucionalë me autoritetin dhe përgjegjësinë e duhur për ta menaxhuar dhe administruar zonën. Përgjegjshmëria, llogaridhënia dhe kapaciteti duhet të jetë specifik dhe i përshtatshëm për të garantuar realizimin e qëllimeve bazë dhe përfitimeve nga një zonë. Mbështetja institucionale përfshin jo vetëm agjencitë qeveritare, por edhe organet këshilluese, organizatat e peshkimit, interesat e turizmit, institucionet vendore dhe qytetarët individualisht, grupet e ruajtjes dhe organizata të ngjashme jo-qeveritare.
Legjislacioni për zona specifike. Secila zonë e mbrojtur duhet të përcaktohet me ligj. Duhet miratuar çdo ndryshim i mundshëm, me miratim të organit më të lartë përgjegjës për çështjet ligjore në vend ose rajon, ku është e mundshme. Krijimi i zonës kërkon që legjislacioni të përmbajë detajet e mjaftueshme për zbatimin e duhur, vendosjen e kufijve, autoritetin përkatës, burimet për të mbështetur infrastrukturën që duhet për realizimin e detyrave. Për të siguruar qëndrueshmërinë e zonave të mbrojtura bregdetare dhe detare, dhe si rrjedhojë, qëndrueshmërinë e ruajtjes së specieve dhe ekosistemeve, është e nevojshme të bëhet një hetim i plotë i zonave të mundshme dhe koordinim  maksimal i planifikimit dhe përcaktimit të zonave me mbështetjen e niveleve të larta të qeverisë.
Zbatimi. Kushti për një legjislacion të efektshëm është zbatimi i duhur i detyrave dhe kompetencave. Duhen përfshirë sa më shumë stimuj që t’i zbatojnë rregullat dhe rregulloret banorët vendas, të cilët e përdorin dhe përfitojnë nga kjo zonë. Vëmendje e veçantë i duhet kushtuar zbatimit të ligjit në zonat larg bregut, përfshirë EEZ-të. Ligji duhet të parashikojë gjoba të rrepta për shkeljen e rregulloreve, përfshirë humbjen e të drejtave të aksesit për shkeljet nga grupet e përdoruesve të autorizuar ta menaxhojnë.
Gjithëpërfshirja. Duhet të konsiderohet seriozisht një legjislacion gjithëpërfshirës (pra, që u shërben disa objektivave njëherësh) i mbështetur në përdorimin e qëndrueshëm të zonave të mëdha detare. Një legjislacion i tillë ombrellë mund të justifikohet me argumentin se përvoja botërore ka treguar që mbrojtja e copëzuar e zonave të vogla detare bashkë me menaxhimin tradicional të peshkimit në zonat e pambrojtura zakonisht shkakton shfrytëzimin e skajshëm të burimeve dhe shkatërrimin, ndoshta të parikthyeshëm të rezervave të peshkut. Legjislacioni ombrellë mund të parashikojë: 
· Menaxhimin e ruajtjes të sipërfaqeve të mëdha dhe rritjen në maksimum të përdorimit ekonomik, përdorimit për qëllime çlodhëse, edukimit të publikut, punës kërkimore 
· Nivele të ndryshme të përdorimit dhe mbrojtjes në zona të ndryshme me sipërfaqe të mëdha
· Vazhdimin e marrjes së prodhimit nga burimet e gjalla në nivele të qëndrueshme, në disa zona 
· Specifikimin e përdorimeve dhe aktiviteteve që mund të zhvillohet në çdo zonë dhe kushtet që zbatohen për këto përdorime. 
Aspektet financiare. Financimi i zonave të mbrojtura bregdetare dhe detare duhet të identifikohet ose të përmendet në legjislacion në bazë të praktikës së përgjithshme. Përveç kësaj, duhen hulumtuar mundësitë për krijimin e fondeve të veçanta, përmes të cilave, të ardhurat nga këto zona, për shembull nga turizmi, të shkojnë direkt në programin e zonës së mbrojtur ose në projektet për banorët vendas pa u depozituar dhe apo u transferuar nga thesari i shtetit. 
Koordinimi ndërkombëtar. Legjislacioni dhe politikat për zonat e mbrojtura detare duhet të marrin në konsideratë çdo traktat ndërkombëtar, rajonal ose shumëpalësh në të cilën vendi është ose do të bëhet anëtar. Legjislacioni dhe programet përkatëse institucionale duhet të përputhen me angazhimet dhe detyrimet e tanishme ose të ardhshme shumëpalëshe. 
Nivelet e integrimit. Koordinimi dhe planifikimi ndërqeveritar i zonave të mbrojtura detare është i nevojshëm në katër nivele: 
(1) Niveli ndërkombëtar: kur zonat gjenden në kufirin ndërkombëtar ose pranë një hapësire ndërkombëtare, ose kur speciet e mbrojtura në një vend shtegtojnë natyrshëm në një habitat brenda kufijve të një vendi tjetër; 
(2) Niveli kombëtar: koordinim i përgjithshëm me planet dhe politikat e zhvillimit;

(3) Niveli i programit detar: kur zona të ndryshme mund të kenë nevojë të koordinohen (edhe nëse funksionojnë nëpërmjet një mekanizmi); dhe  
(4) Niveli i aktivitetit specifik: kur planet dhe aktivitetet në nivel të sektorit lokal, dhe interesat e komunitetit kërkojnë harmonizimin dhe bashkëpunim. 
Forma dhe përmbajtja e legjislacionit. Forma dhe përmbajtja e legjislacionit duhet të varet nga praktikat dhe vlerat ligjore, institucionale dhe shoqërore të kombeve dhe popujve dhe të drejtohen nga legjislacioni. 
Formulimi i politikave. Çdo vend duhet të hartojë plane të veçanta për zonat e mbrojtura detare. Kjo duhet bërë në nivel kombëtar për programin e vendit si një i tërë, në nivel rajonal dhe për çdo Zonë të Mbrojtur Detare. Në çdo nivel, politikat duhet të mbështeten në parimet ekologjike dhe në faktorët ekonomikë, shoqërorë dhe politikë. Politika të tilla duhet të jenë pjesë integrale të një politike gjithëpërfshirëse, ekonomike dhe zhvilluese. 
Shtojca 4: Masat kombëtare dhe ndërkombëtare për speciet shqiptare me rëndësi ndërkombëtare
	KODI A_ 
	Specia
	Emri bazë i peshkut 
	Emri shqip 
	Masat Kombëtare të Menaxhimit 
	Masat Ndërkombëtare të Menaxhimit

	AAA
	Acipenser naçarii
	Adriatic sturgeon 
	Blini i bardhe 
	Ndalohet peshkimi, Rregullorja 1
	

	APU
	Acipenser sturio
	Sturgeon 
	Blini turigjate 
	Ndalohet peshkimi (Neni 37 Ligji 64/2012 “Për peshkimin”) 
	

	ALV
	Alopias vulpinus
	Thresher 
	Peshkdhelper 
	
	VU

	ELE
	Anguilla anguilla
	European eel 
	Ngjala 
	
	Në zbatim të KTNSRR dhe në përputhje me Rregulloren e BE 338/97, importi pse eksporti i ngjalës në BE është i  ndaluar. Mungon plani i menaxhimit.  

	AFD
	Aphanius dispar
	 
	Celiku 
	
	EN

	AFS
	Aphanius fasciatus
	 
	Celiku 
	 
	EN 

Protokolli për zonat e mbrojtjes së veçantë dhe diversitetit biologjik në Mesdhe Shtojca II (Konventa e Barcelonës)

	AFJ
	Aphanius iberus
	Spanish toothcarp 
	Lareza vizake 
	
	EN

	FIM
	Aphia minuta
	Transparent goby 
	 Lareza 
	
	EN

	MGR
	Argyrosomus regius
	Meagre 
	Ame 
	Është krijuar sipërfaqja minimale
	EN

	BIX
	Balistes spp
	Grey triggerfish 
	Peshk derr 
	
	LR nt

	CCT
	Carcharias taurus
	Sand tiger shark 
	Peshkaqen i eger 
	
	Ndalohet peshkimi sipas rekomandimit KPPM/36/2012/3

	WSH
	Carcharodon carcharias
	Great white shark 
	Peshkaqen njeringrenes 
	Ndalohet peshkimi (Neni 37 Ligji 64/2012 “Për peshkimin”) 
	Ndalohet peshkimi sipas rekomandimit KPPM/36/2012/3

	CEO
	Centrolophus niger
	Rudderfish 
	Murroku 
	
	LR nt

	BSK
	Cetorhinus maximus
	Basking shark 
	Peshkaqen shtegtar 
	Ndalohet peshkimi (Neni 37 Ligji 64/2012 “Për peshkimin”) 
	Ndalohet peshkimi sipas rekomandimit KPPM/36/2012/3

	CMO
	Chimaera monstrosa
	Rabbit fish 
	Kokenjersorja 
	
	LR nt

	CQL
	Caelorinchus caelorhincus
	Hollowsnout grenadier 
	Granadieri bishtgjate 
	
	DD

	CSH
	Crangon crangon
	 Common shrimps 
	Karkaleci deti I kafenjte
	Është krijuar sipërfaqja minimale 
	LR lc

	DPV
	Dipturus batis
	Blue skate 
	Raje pendzeze 
	
	Ndalohet peshkimi sipas rekomandimit KPPM/36/2012/3

	 GAG
	Galeorhinus galeus
	Tope shark 
	Peshk qen 
	
	Ndalohet peshkimi sipas rekomandimit KPPM/36/2012/3

	 SHO
	Galeus melastomus
	Blackmouth catshark 
	Peshkaqen gojeziu 
	
	LR nt

	GSF
	Gambusia affinis
	Mosquitofish 
	Barkaleci 
	
	LR lc

	GSR
	Gambusia echeagarayi
	Eastern mosquitofish 
	Barkaleci pikalosh 
	
	LR lc

	SKB
	Gasterosteus spp
	 
	Gjembaçi 
	
	LR lc

	HPI
	Hippocampus guttulatus
	Long-snouted seahorse 
	Kal deti turigjate
	
	E gjithë gjinia Hippocampus renditet në Shtojcën II të KTNSRR

	HPH
	Hippocampus hippocampus
	Short snouted seahorse 
	Kal deti turishkurter
	
	E gjithë gjinia Hippocampus renditet në Shtojcën II të KTNSRR

	HIC
	Hippocampus spp
	 Seahorse 
	Kal deti 
	
	E gjithë gjinia Hippocampus renditet në Shtojcën II të KTNSRR. Konventa e Bernës renditi H.guttulatus dhe H. hippocampus në Shtojcën II.

	LAR
	Lampetra fluviatilis
	 
	kavalli 
	
	EN

	 
	Lampetra zanandreai
	Po brook lamprey 
	Kavalli i Moraçes 
	
	EN

	LEE
	Lichia amia
	Leerfish 
	Lojba 
	Është krijuar sipërfaqja minimale 
	EN

	HKZ
	Merluçiidae
	 Hakes 
	merlucet
	
	Në rastet e peshkimit mbi kapacitet; ulja e vdekshmërisë së peshkut me 10% KPPM

	HKE
	Merluçius merluçius
	European hake 
	merluci
	
	Në rastet e peshkimit mbi kapacitet; ulja e vdekshmërisë së peshkut me 10% .  KPPM

	RMM
	Mobula mobular
	Devil fish 
	Lope deti 
	Ndalohet peshkimi (Neni 37 Ligji 64/2012 “Për peshkimin”) 
	EN A4d

	MOX
	Mola mola
	Ocean sunfish 
	Hana 
	
	LRnt

	MOP
	Mola spp
	 
	Gjuhez lekurore 
	
	LRnt

	LOO
	Odontaspis ferox
	Smalltooth sand tiger 
	Peshkaqen i eger 
	
	Ndalohet peshkimi sipas rekomandimit KPPM/36/2012/3

	ODL
	Oedalechilus labeo
	Boxlip mullet 
	Buzemadhi 
	
	DD

	OXY
	Oxynotus centrina
	Angular roughshark 
	Peshkderr 
	
	Ndalohet peshkimi sipas rekomandimit KPPM/36/2012/3

	 
	Parophidion vassali
	 
	Njemjekrori 
	
	DD

	LPZ
	Patella spp
	 Limpet 
	patela
	
	VU A1c

	SJA
	Pecten jacobaeus
	 Scallop 
	pekten
	
	VU A2c

	KTZ
	Pecten spp
	 Scallop 
	pekten
	
	VU A2c

	LAU
	Petromyzon marinus
	Sea lamprey 
	Peshk kavall 
	
	VU

	FLE
	Platichthys flesus
	European flounder 
	Ushojze e zeze 
	Është krijuar sipërfaqja minimale
	VU

	OZO
	Posidonia oceanica
	 Mediterranean tapeweed
	Bar deti
	
	Protokolli për zonat e mbrojtjes së veçantë dhe diversitetit biologjik në Mesdhe 

	TUR
	Psetta maxima
	 
	rombi
	Është krijuar sipërfaqja minimale 
	VU

	RZV
	Ranzania laevis
	Slender sunfish 
	Peshk lepur 
	
	DD

	REY
	Remora brachyptera
	Spearfish remora 
	Venduza e murrme 
	
	DD

	REO
	Remora remora
	Shark sucker 
	Peshk venduze 
	
	DD

	CTG
	Ruditapes decussatus
	 Shell fish 
	vongola verace
	Është krijuar sipërfaqja minimale 
	VU A1a

	AMB
	Seriola dumerili
	Greater amberjack 
	Gofa 
	Është krijuar sipërfaqja minimale 
	EN

	SUT
	Squatina oculata
	Smoothback angelshark 
	Skadhine 
	
	Ndalohet peshkimi sipas rekomandimit KPPM/36/2012/3

	AGN
	Squatina squatina
	Angelshark 
	Skadhine 
	
	Ndalohet peshkimi sipas rekomandimit KPPM/36/2012/3

	BLB
	Stromateus fiatola
	Blue butterfish 
	Bukla 
	
	LRlc

	SHQ
	Syngnathus abaster
	Black-striped pipefish 
	Gjilpereza shiritazeze 
	
	NE

	SGQ
	Syngnathus acus
	Greater pipefish 
	Gjilperez 
	
	EN

	SGP
	Syngnathus phlegon
	 
	Gjilperez 
	
	NE

	STX
	Syngnathus tenuirostris
	Narrow-snouted pipefish 
	Gjilperez turigjate 
	
	NE

	STQ
	Syngnathus typhle
	Broadnosed pipefish 
	Gjilperez 
	
	VU

	BFT
	Thunnus thynnus
	Atlantic bluefin tuna 
	Toni 
	
	TAC nga ICCAT Është krijuar sipërfaqja minimale

	TRP
	Trachipterus spp
	 
	shiritet
	
	DD

	TRQ
	Trachipterus trachipterus
	Mediterranean dealfish 
	Peshk shirit 
	
	DD

	UUC
	Uranoscopus scaber
	Stargazer 
	Peshk çibuk 
	
	DD

	XYN
	Xyrichtys novacula
	Pearly razorfish 
	Peshk kreher 
	
	LRlc

	ZOM
	Zostera marina
	 
	Alga
	
	LC

	ZON
	Zostera noltii
	 
	Alga
	
	VU A2d

	GBO
	Zosterisessor ophiocephalus
	Grass goby 
	Burdullak 
	
	CR

	ZUC
	Zu cristatus
	Scalloped ribbonfish 
	Peshk velundrues 
	
	DD


Shtojca 5: ZMDB-të e propozuara
Gjiri i Porto Palermos 
Gjiri i Porto Palermos, i njohur si gjiri i Panormas në lashtësi, gjendet në juglindje të qytetit të Himarës, ndërmjet gadishullit të Panormës dhe gadishullit të Kavadonit, në Detin e Jonit. Brenda gjirit gjendet një gadishull shkëmbor tërheqës, që hyn rreth 300 metra në det. 
Kriteret ekologjike
Diversitet i madh natyror dhe biologjik: Përfshin habitate interesante detare dhe bregdetare me shumëllojshmëri të pasur të habitateve dhe specieve.
Përfaqësimi: Përfaqësohet nga bregdet shkëmbor dhe stad infra-bregor të Detit Jon. 
Prodhimtari: Prodhimtari e lartë në drejtim të prodhimit natyror dhe gjysëm-natyror (akuakultura e peshkut) 

Rëndësia për një specie: Foka mesdhetare
Prioritetet
Speciet apo habitatet e rrezikuara, të pakësuara ose të kërcënuara për t’u zhdukur: Posidonia, Shkëmbinjtë nënujorë
Rëndësia për një habitat/biotop: Posidonia, Shkëmbinjtë nënujorë, euforbia 
Rëndësia për specie të ndryshme: Pavarësisht të dhënave të kufizuara, shumë specie detare dhe tokësore përbëjnë shqetësim ndërkombëtar. 
Ndjeshmëria: Livadhet Posidonia preken nga aktivitetet e akuakulturës në zonë dhe nga aktivitetet e njeriut (banjat, varkat e peshkimit, etj); ato paraqesin shenja të trysnisë. Efekti negativ mund të vërehet edhe në habitatet tokësore (veçanërisht në euforbia) të dëmtuara gjatë ndërtimeve dhe zjarreve në stinën e verës. 
Natyrshmëria: Në zonë është ndërhyrë rëndë nga njeriu rreth viteve ’60, gjatë ndërtimit të tuneleve nën det. Megjithatë, duke qenë një zonë ushtarake qysh atëherë, ajo e ka përtërirë dhe e ka ruajtur natyrshmërinë e saj. 
Konsiderata praktike
Sipërfaqja: sipërfaqja e propozuar është relativisht e vogël. Megjithatë, ajo përfshin një peizazh natyror të mirë-përcaktuar, me kufij të qartë, gjë që e bën të përsosur për t’u ruajtur. Kalaja dhe kisha të ndërtuara nga Ali Pashë Tepelena në fund të shekullit të 18-të ia shtojnë vlerat kësaj zone. 
Potenciali për përtëritje: Duke qenë një zonë e mbyllur për një kohë të gjatë dhe nën kërcënimet e njeriut vetëm në 15 vitet e fundit, ajo ka potencial të lartë për t’u përtërirë. Prania e bazës ushtarake, edhe pse nuk është shumë aktive, mund të jetë një element pozitiv përkrah procesit të përtëritjes. 

Niveli i pranimit: Zona ka qenë e izoluar për vite dhe komunitetet vendase janë ambientuar me idenë e një zone të mbrojtura (pa akses). Mund të pritet kundërshtimi i krijimit të ZM-së nga investitorët e akuakulturës dhe sektori privat me interesa në zonë.
Mundësia e suksesit të masave të menaxhimit: Zona është e njohur për bukurinë natyrore, vlerat kulturore (Kështjella e Ali Pashës) dhe potencialin ekonomik (turizëm, akuakulturë). Masat e menaxhimit do të integrohen në fusha të ndryshme me synim për të përtërirë aspektet natyrore. Roli i autoriteteve vendore është shumë i rëndësishëm. 

Zona nga gryka e lumit Vjosës deri në Sazan dhe Karaburun (i gjithë Gjiri i Vlorës) 
Zona përfshin Gjirin e Vlorës nga pjesa perëndimore e grykës së lumit Vjosë. Bregu lindor i gadishullit të Karaburunit nis nga Pasha Limani deri nën Kepin e Karlovecit, kalon kepet e Kallogjerit, Raguzës, Sevasinit, Shën Vasilit, Gjatës, Dim Kushtës dhe Shëngjinit, dhe përfshin lagunën e Orikumit.
Kriteret ekologjike
Diversitet i madh natyror dhe biologjik: Përfshin habitate interesante detare dhe bregdetare me shumëllojshmëri të pasur të habitateve dhe specieve. Prania e ligatinave (laguna e Orikumit dhe zona ligatinore e Nartës) e shtojnë diversitetin.
Përfaqësimi: Përfaqësohet nga breg me shkëmbor dhe zhavorr, si pjesa e fundit e Detit Adriatik. Janë të pranishme gjithashtu edhe dunat e rërës në pjesën veriore. 
Prodhimtari: Prodhimtari e lartë si rezultat i lëndëve ushqyesve që sjell rrjedha e lumit. 
Rëndësia për një specie: gjitarët e detit, foka mesdhetare, speciet e peshkut. 
Prioritetet e përcaktimit të zonës
Speciet apo habitatet e rrezikuara, të pakësuara ose të kërcënuara për t’u zhdukur: Posidonia, speciet e peshkut
Rëndësia për një habitat/biotop: Posidonia, dunat e rërës. 

Rëndësia për specie të ndryshme: Pavarësisht të dhënave të kufizuara, shumë specie detare dhe tokësore janë të pranishme në zonë. 
Ndjeshmëria: Livadhet Posidonia preken nga aktivitetet e njeriut (banjat, peshkimi, sedimenti i lumit, etj.) si edhe nga aktivitetet e akuakulturës në zonë; ato paraqesin shenja të trysnisë. Efekti negativ mund të vërehet edhe nga ndotja e portit dhe zhvillimi kaotik i infrastrukturës së turizmit. 
Natyrshmëria: Në 10 vitet e fundit, zona bregdetare është zhvilluar fuqishëm me aktivitete të peshkimit të paligjshëm dhe zhvillimit të akuakulturës në bregun perëndimor të Karaburunit. Pavarësisht kësaj, zona ende ruan në pjesën më të madhe të saj aspektin natyror dhe ka nevojë për ndërhyrje urgjente përgjatë zhvillimit të bregut. 
Konsiderata praktike
Sipërfaqja: Është një sipërfaqe shumë e madhe e cila mund të ndahet në katër pjesë: - pjesa veriore, që është zona aftër grykës së lumit Vjosë; pjesa lindore e gjirit me 14 km vijë bregdetare me lartësi rritëse nga veriu (736 m në 2,5 km të bregut) në jug (1136 m në 5 km); seksioni jugor, 6 km i gjatë ka një rrugë bregdetare që ndan detin nga laguna e Orikumit; dhe pjesa perëndimore e gjirit që përfshin pjesën lindore të gadishullit të Karaburunit, e cila është relativisht më e ulët se pjesa perëndimore e gadishullit të Karaburunit.
Potenciali për përtëritje: Zona ka nevojë urgjente për të përtërirë pjesën bregdetare nga gryka e lumit Vjosë deri në lagunën e Orikumit. Nga ana tjetër, duhet gjetur një zgjidhje për sedimentin që sjell lumi i Vjosës në gji. 
Niveli i pranimit: Ekziston një debat i fortë lidhur me masat e mbrojtjes dhe zhvillimit të egër të pjesës bregdetare, në të cilën komuniteti ka nevojë për më shumë rregull dhe qasje të integruar të zhvillimit. Për zonën detare, pranimi i mbrojtjes lidhet me trafikun dhe me shume probleme te tjera
Mundësia e suksesit të masave të menaxhimit: Janë të qartë treguesit që masat e menaxhimit do të kenë sukses, veçanërisht për zonën e plazhit Vlorë-Orikum.

Zona nga Kepi i Rodonit deri në lagunën e Patokut 
Kepi i Rodonit është një kodër që ndan Erzenin nga lumi Ishëm; maja e lartë e kodrës është 223 m në Likmetaj. Vija bregdetare, e përfaqësuar nga brigjet Tortoniane me gurë ranorë dhe argjilë, është zonë e gërryer dhe në përgjithësi e jo pjellore. Vegjetacioni tokësor dominohet nga makia mesdhetare. Zona përfshin disa habitate të rëndësishme për HD dhe disa specie me interes për t’u ruajtur (Shihni Shtojcat për detaje). 
Kriteret ekologjike
Diversitet i madh natyror dhe biologjik: Përfshin habitate interesante detare dhe bregdetare me shumëllojshmëri të pasur të habitateve dhe specieve. Prania e ligatinave shton biodiversitetin natyror. 
Përfaqësimi: Përfaqësohet nga bregdet ranor dhe shkëmbor në Detin Adriatik. 
Prodhimtari: Prodhimtari e lartë si rezultat i prurjeve të lumit dhe pranisë së ligatinave 
Rëndësia për një specie: breshka e detit, delfini, etj.
Prioritetet e përcaktimit të zonës
Speciet apo habitatet e rrezikuara, të pakësuara ose të kërcënuara për t’u zhdukur: Posidonia speciet e peshkut, habitatet bregore, etj. 
Rëndësia për një habitat/biotop: Posidonia, dunat e rërës.

Rëndësia për specie të ndryshme: breshka e detit
Ndjeshmëria: Livadhet Posidonia preken nga aktivitetet e njeriut (peshkimi) dhe ndotja e lumit. 

Natyrshmëria: Zona përfshin livadhet veriore Posidonia për Shqipërinë dhe shërben si zonë e përhershme ushqimi për breshka e detit.

Konsiderata praktike
Sipërfaqja: Sipërfaqja është shumë e madhe dhe përfshin një zonë të ligatinave detare dhe bregdetare. Zona përfshin edhe mbetjet e Kështjellës së Rodonit (shekulli 15) dhe kishën e rindërtuar të Shën Andonit që pasurojnë vlerat historike. 
Potenciali për përtëritje: përtëritja lidhet ngushtë me zonën bregdetare dhe mbetjet e ngurta përgjatë lumit Erzen-Ishëm, që depozitohen në breg të detit. Ligatina dhe pjesa shkëmbore e Kepit të Rodonit kanë potencial të lartë për përtëritje.

Niveli i pranimit: Komuniteti dhe institucionet mbështetin zgjerimin e mbrojtjes së zonës, sikurse mbrohet aktualisht laguna e Patokut.
Mundësia e suksesit të masave të menaxhimit: Masat për mbetjet e ngurta duhet të merren larg nga zona. Ato vënë në rrezik suksesin. Masat e tjera lidhur me pjesën detare dhe bregdetare kanë mundësi të shumta suksesi. 

Zona bregdetare nga gryka e lumit Bunë deri në lagunën e Vilunit 
Gjendete në pjesën veriore të vendit dhe përfshin pjesën detare dhe bregdetare të peizazhit të zonës së mbrojtur të lumit Bunë. 
Kriteret ekologjike
Diversitet i madh natyror dhe biologjik: Përfshin habitate interesante detare dhe bregdetare me shumëllojshmëri të pasur të habitateve dhe specieve. Prania pranë e ligatinave e shton diversitetin natyror. 
Përfaqësimi: Përfaqësohet nga habitate bregdetare rënore me dinamika natyrore.
Prodhimtari: Prodhimtari e lartë si rezultat i prurjeve të lumit dhe pranisë së ligatinave 
Rëndësia për një specie: blini i bardhë 
Prioritetet e përcaktimit të zonës
Speciet apo habitatet e rrezikuara, të pakësuara ose të kërcënuara për t’u zhdukur: blini i bardhë, habitatet bregore, etj. 
Rëndësia për një habitat/biotop: Ligatina bregdetare
Rëndësia për specie të ndryshme: Specie të tjera të peshkut që tregtohet, i cili shtegton nëpërmjet lumit nga deti për në Liqenin e Shkodrës dhe anasjelltas. 
Ndjeshmëria: Specia e blinit shtrihet në afërsi të tokës dhe ligatinat po ndikohen nga aktiviteti i njeriut. 
Natyrshmëria: Është një zonë natyrore dinamike nga rrjedha e sedimentit prej grykës së lumit. Sipërfaqja në pjesën më të madhe të territorit është ende natyrore megjithëse zona e plazhit është pranë. 
Konsiderata praktike
Sipërfaqja:  Sipërfaqja është shumë e madhe dhe përfshin një zonë ligatinore detare dhe bregdetare. Sikurse u përmend më parë, ajo ndryshon vazhdimisht dhe erozioni dhe grumbullimi i një pjese të bregut janë të pranishme. 
Potenciali për përtëritje: Për shkak të aktiviteteve të njeriut në plazhin e Velipojës, ekziston nevoja për ndërhyrje urgjente për të përtërirë pjesën më të madhe të zonës bregdetare. 
Niveli i pranimit: Pjesa tokësore e zonës është e mbrojtur me Ligjin Shqiptar, si kategoria V “Mbrojtje e peizazhit”. Nga ky këndvështrim, ekziston tanimë një marrëveshje ndërmjet autoriteteve vendore dhe komuniteteve. Vitet e fundit, kërkesa e ashpër për investime në zonë, bëri që të miratoheshin ndërhyrje që nuk përputhen me parimin e zonës së mbrojtur. 
Mundësia e suksesit të masave të menaxhimit: Zona ka shumë mundësi që masat e menaxhimit të kenë sukses, përfshirë edhe kontekstin ndërkufitar të zbatimit të tyre. 

Shtojca 6: Plani Strategjik i Veprimit 
	Nr.
	Veprimet
	Afati (vite)
	Preventivi i kostos (USD)
	Agjencia përgjegjëse
	Prioriteti

	1
	REZULTATI 1: PLOTËSIMI ME INFORMACIONIN KRYESOR QË MUNGON
	 
	750.000
	 
	 

	1,1
	Action 1.1: Përcaktimi i statusit të shkëmbinjve nënujorë
	1
	100.000
	 
	2

	1,2
	Action 1.2: Përcaktimin i statusit të dunave të rërës
	1
	80.000
	 
	2

	1,3
	Action 1.3: Përcaktimi i statusit të specieve të ndryshme me interes për komunitetin (blini i bardhë, foka mesdhetare, delfini turi-shkurtër, pelikani kaçurrel, kormorani vog polygon dhe pikatl)
	2
	200.000
	 
	2

	1,4
	Action 1.4: Analiza e shtrirjes dhe impaktit të specieve të huaja invasive/ekzotike
	1
	20.000
	 
	2

	1.5
	Action 1.5: Vlerësimi i ndikimit të projekteve dhe ndërhyrjeve te ndryshme hidro teknike në ekosistemet bregdetare
	2
	200.000
	
	

	1,6
	Action 1.6: Analiza e aspekteve socio-ekonomike që ndikojnë menaxhimin e burimeve natyrore detare dhe bregdetare
	1
	70.000
	 
	2

	1,7
	Action 1.7: Vlerësimi i mundësive për financim
	0,5
	50.000
	 
	1

	1,8
	Action 1.8: Shembujt dhe praktikat më të mira të menaxhimit të ZMDB
	0,5
	30.000
	 
	2

	2
	REZULTATI 2: PËRPILIMI I LEGJISLACIONIT KRYESOR VEPRUES
	 
	190.000
	 
	 

	2,1
	Action 2.1: Ndryshimi/rishkrimi i ligjit për zonat e mbrojtura
	1
	20.000
	 
	1

	2,2
	Action 2.2: Rihartimi i akteve nënligjore për zbatimin e ligjit për zonat e mbrojtura
	1
	40.000
	 
	1

	2,3
	Action 2.3: Rihartimi i rregulloreve për zhvillimin e peshkimit dhe akuakulturës
	0,5
	20.000
	 
	1

	2,4
	Action 2.4: Hartimi i ligjit të propozuar”Për ZM detare”
	1
	40.000
	 
	1

	2,5
	Action 2.5: Legjislacioni për financimin e zonave të mbrojtura
	2
	70.000
	 
	1

	3
	REZULTATI 3: NJËSIA E KOORDINIMIT TË RRJETIT ZMDB
	 
	430.000
	 
	 

	3,1
	Action 3.1: Sigurimi i financimit për veprimet e rrjetit
	1
	20.000
	 
	1

	3,2
	Action 3.2: Formimi i Njësisë së Koordinimit të Rrjetit ZMDB
	0,5
	50.000
	 
	1

	3,3
	Action 3.3: Programi i trajnimit për Njësinë e Koordinimit të Rrjetit
	0,5
	10.000
	 
	1

	3,4
	Action 3.4: Trajnimi i Njësisë së Koordinimit të Rrjetit
	3
	200.000
	 
	2

	3,5
	Action 3.5: Plani funksional për Njësinë e Koordinimit të Rrjetit
	1,5
	150.000
	 
	1

	4
	REZULTATI 4: SHPALLJA E RRJETIT ZMDB
	 
	200.000
	 
	 

	4,1
	Action 4.1: Krijimi i ZMDB në Porto Palermo
	1
	50.000
	 
	1

	4,2
	Action 4.2: Krijimi i ZMDB në Gadishullin e Karaburunit dhe në Ishullin e Sazanit
	1
	50.000
	 
	2

	4,3
	Action 4.3: Krijimi i ZMDB në Kepi i Rodonit-Patok
	1
	50.000
	 
	2

	4,4
	Action 4.4: Krijimi i ZMDB në Lumi i Bunës –laguna e Vilunit
	1
	50.000
	 
	3

	5
	REZULTATI 5: PLANET E MENAXHIMIT TË RRJETIT ZMDB
	 
	600.000
	 
	 

	5,1
	Action 5.1: Plani i Menaxhimit për ZMDB në Gadishullin e Karaburunit dhe në Ishullin e Sazanit
	2
	200.000
	 
	1

	5,2
	Action 5.2: Plani i Menaxhimit për ZMDB në Porto Palermo
	2
	100.000
	 
	2

	5,3
	Action 5.3: Plani i Menaxhimit për ZMDB në Kepi i Rodonit-Patok
	2
	150.000
	 
	2

	5,4
	Action 5.4: Plani i Menaxhimit për ZMDB në Lumi i Bunës –laguna e Vilunit
	2
	150.000
	 
	3

	6
	REZULTATI 6: PLANET E VEPRIMIT TË PROPOZUARA PËR SPECIET E RRJETIT
	 
	470.000
	 
	 

	6,1
	Action 6.1: Plani i veprimit për blinin e bardhë (Açipenser  sturio)
	1
	70.000
	 
	2

	6,2
	Action 6.2: Plani i veprimit për Fokën mesdhetare (Monachus monachus)
	1
	150.000
	 
	2

	6,3
	Action 6.3: Plani i veprimit për Delfini turi shkurtër (Tursiops truncatus)

	1
	150.000
	 
	2

	6,4
	Action 6.4: Plani i veprimit për Kormorani i vogël (Phalacrocorax pygmeus)
	1
	100.000
	 
	2

	7
	REZULTATI 7: AUTORIZIMI I PSZMDB
	 
	80.000
	 
	 

	7,1
	Action 7.1: Drafti PSZMDB i miratuar nga MMPAD
	0,5
	40.000
	 
	1

	7,2
	Action 7.2: PSZMDB të miratuara nëpërmjet procedurave nga qeveria
	0,5
	20.000
	 
	1

	7,3
	Action 7.3: PSZMDB i përfshirë në SKPVB shqiptare
	0,5
	20.000
	 
	1

	
	Totali
	
	2.720.000
	
	


Shtojca 7: Harta 
Harta gjeografike e Shqipërisë  

Harta e Livadheve Posidonia 

Harta e Lagunave Bregdetare

Harta e Dunave të rërës 

Harta e Shkëmbinjve nënujorë 

Harta e Acipenser nacarii, 

Harta e Acipenser sturio,

Harta e Caretta caretta

Harta e Chelonia mydas,

Harta e Dermochelys coriacea 

Harta e Testudo hermanni, 

Harta e Emys orbicularis, 

Harta e Delphinus delphis, 

Harta e Lutra lutra

Harta e Monachus monachus,

Harta e Tursiops truncatus

Harta e Pelecanus crispus,

Harta e Phalacrocorax aristotelis desmarestii, 

Harta e Phalacrocorax pygmeus,

Harta e Phoenicopterus roseus,

Harta e ZM-ve ekzistuese 

Harta e zonave të rëndësishme të peshkimit 

Harta e zonave ku është i ndaluar peshkimi 

Harta e zonave më të zhvilluara urbane e turistike

Harta e zonanve të identifikuara për t’u propozuar si ZMDB

Harta e Zonës së Porto Palermos

Harta e Zonës së Gjirit të Vlorës 

Harta e Zonës së Jugut të Sarandës 

Harta e Zonës së lumit Buna-Vilun 

� Në dokumentin e Projektit jepet përkufizimi i “Zonës së Mbrojtur Detare dhe Bregdetare” (ZMDB) që ka miratuar Grupi Ad Hoc i Ekspertëve Teknikë (GAHET) i Konventës së Biversitetit Biologjik në vitin 2004. Sipas këtij përkufizimi  “Zonë e Mbrojtur Detare dhe Bregdetare” është çdo sipërfaqe e përcaktuar brenda mjedisit detar apo ngjitur me të, së bashku me ujërat  përreth dhe florën, faunën, veçoritë historike dhe kulturore që e  karakterizojnë, që janë ruajtur me ligj apo me çfarëdo mjeti tjetër në fuqi, përfshirë traditën, si rezultat i të cilave biodiversiteti detar dhe/ose bregdetar i kësaj zone gëzon një nivel mbrojtjeje më të lartë sesa zonat përreth. Përkufizimi duhet të trajtohet në kontekstin e funksionit të ekosistemit.


� “Një hapësirë gjeografike e përkufizuar qartë, e njohur, e përdorur dhe e administruar sipas mjeteve ligjore apo mjeteve të tjera në fuqi, për të arritur ruajtjen afatgjatë të natyrës së bashku me shërbimet e ekosistemit  që e shoqërojnë atë dhe vlerat kulturore”. Dudley, N. (Editor) (2008). Udhëzues për Zbatimin e Kategorive të Menaxhimit të Zonave të Mbrojtura. Gland, Zvicër: IUCN. x + 86pp. http://data.iucn.org/dbtw-wpd/edocs/PAPS-016.pdf


� Kufiri ndërmjet tokës dhe detit, e demarkuar si pjesë e tokës së ndikuar nga afërsia me detin dhe pjesës së detit të ndikuar nga afërsia me tokën (Mangor, Karsten. 2004. “Shoreline Management Guidelines”. DHI Water and Environment, 294pp.).  Http://www.coastalwiki.org/coastalwiki/Coastal_zone


� “Duke parë se ekziston rreziku i reduktimin të ndjeshëm apo humbjes së biodiversitetit, mungesa e informacioneve të plota shkencore nuk duhet të përdoret si arsye për të vonuar masat që evitojnë apo minimizojnë këtë kërcenim”. (Hyrja e Konventës së Diversitetit Biologjik). Specifikuar edhe ne Konventën e Barcelonës.


� Sipërfaqja totale e zonave të mbrojtura ekzistuese dhe te propozuara është 1’244 km2 apo 18.36% e zonës detare e bregdetare sipas përcaktimeve te mësipërme dhe ne linje me objektivin 11 te Aichi-it për të pasur një mbulim prej të paktën 10% te zonave te mbrojtura detare e bregdetare.


� http://www.cbd.int/doc/decisions/cop-10/cop-10-dec-02-en.pdf


� “Një hapësirë gjeografike e përkufizuar qartë, e njohur, e përdorur dhe e administruar sipas mjeteve ligjore apo mjeteve të tjera në fuqi, për të arritur ruajtjen afatgjatë të natyrës së bashku me shërbimet e ekosistemit  që e shoqërojnë atë dhe vlerat kulturore”. Dudley, N. (Editor) (2008). Udhëzues për Zbatimin e Kategorive të Menaxhimit të Zonave të Mbrojtura. Gland, Zvicër: IUCN. x + 86pp. http://data.iucn.org/dbtw-wpd/edocs/PAPS-016.pdf


� Në dokumentin e Projektit jepet përkufizimi i “Zonës së Mbrojtur Detare dhe Bregdetare” (ZMDB) që ka miratuar Grupi Ad Hoc i Ekspertëve Teknikë (GAHET) i Konventës së Biversitetit Biologjik në vitin 2004. Sipas këtij përkufizimi  “Zonë e Mbrojtur Detare dhe Bregdetare” është çdo sipërfaqe e përcaktuar brenda mjedisit detar apo përreth saj, së bashku me ujërat  përreth dhe florën, faunën, veçoritë historike dhe kulturore që e  karakterizojnë, që janë ruajtur me ligj apo me çfarëdo mjeti tjetër në fuqi, përfshirë traditën, si rezultat i të cilave biodiversiteti detar dhe/ose bregdetar i kësaj zone gëzon një nivel mbrojtjeje më të lartë sesa zonat përreth. Përkufizimi duhet të trajtohet në kontekstin e funksionit të ekosistemit. 


� Kufiri ndërmjet tokës dhe detit, e demarkuar si pjesë e tokës së ndikuar nga afërsia me detin dhe pjesës së detit të ndikuar nga afërsia me tokën (Mangor, Karsten. 2004. “Shoreline Management Guidelines”. DHI Water and Environment, 294pp.).  Http://www.coastalwiki.org/coastalwiki/Coastal_zone


� Në dokumentin e Projektit jepet përkufizimi i “Zonës së Mbrojtur Detare dhe Bregdetare” (ZMDB) që ka miratuar Grupi Ad Hoc i Ekspertëve Teknikë (GAHET) i Konventës së Biversitetit Biologjik në vitin 2004. Sipas këtij përkufizimi  “Zonë e Mbrojtur Detare dhe Bregdetare” është çdo sipërfaqe e përcaktuar brenda mjedisit detar apo ngjitur me të, së bashku me ujërat  përreth dhe florën, faunën, veçoritë historike dhe kulturore që e  karakterizojnë, që janë ruajtur me ligj apo me çfarëdo mjeti tjetër në fuqi, përfshirë traditën, si rezultat i të cilave biodiversiteti detar dhe/ose bregdetar i kësaj zone gëzon një nivel mbrojtjeje më të lartë sesa zonat përreth. Përkufizimi duhet të trajtohet në kontekstin e funksionit të ekosistemit.


� “Një hapësirë gjeografike e përkufizuar qartë, e njohur, e përdorur dhe e administruar sipas mjeteve ligjore apo mjeteve të tjera në fuqi, për të arritur ruajtjen afatgjatë të natyrës së bashku me shërbimet e ekosistemit  që e shoqërojnë atë dhe vlerat kulturore”. Dudley, N. (Editor) (2008). Udhëzues për Zbatimin e Kategorive të Menaxhimit të Zonave të Mbrojtura. Gland, Zvicër: IUCN. x + 86pp. http://data.iucn.org/dbtw-wpd/edocs/PAPS-016.pdf


� Kufiri ndërmjet tokës dhe detit, e demarkuar si pjesë e tokës së ndikuar nga afërsia me detin dhe pjesës së detit të ndikuar nga afërsia me tokën (Mangor, Karsten. 2004. “Shoreline Management Guidelines”. DHI Water and Environment, 294pp.).  Http://www.coastalwiki.org/coastalwiki/Coastal_zone


� Plani i veprimit për ruajtjen e breshkave të detit MEDASET 2012, miratuar nga MMPAU.


� Demiraj et al 2004, Ndryshimi Klimaterik dhe Ndikimi i Pritshëm në Burimet Ujore në Shqipëri, BALWOIS 2004. 


� Dudley, N. (Editor) (2008). Guidelines for Applying Protected Area Management Categories. Gland, Switzerland: IUCN. x + 86pp. http://data.iucn.org/dbtw-wpd/edocs/PAPS-016.pdf


� Day J., Dudley N., Hockings M., Holmes G., Laffoley D., Stolton S. & S. Wells, 2012. Guidelines for applying the IUCN Protected Area Management Categories to Marine Protected Areas. Gland, Switzerland: IUCN. 36pp. http://data.iucn.org/dbtw-wpd/edocs/PAG-019.pdf


� Protokolli në lidhje me zonat e mbrojtura dhe diversitetin biologjik në Mesdhe. 14 Dhjetor 1999. Revista Zyrtare L 322, 14/12/1999 pp. 0003 - 0017. http://faolex.fao.org/docs/texts/eur18724.doc


� Kromidha et al 2007 Plani i punës dhe strategjia për rritjen e sipërfaqes dhe përforcimin e menaxhimit të zonave të mbrojtura në Shqipëri, në Aktivitetin e mundësimit të Biodiversitetit, MMPAU 2007.


� MMPAU (2012). Urdhri 446 i datës 16 Gusht 2012 mbi ngritjen e Komitetit të Menaxhimit për Parkun Kombëtar të Logarasë, Parkun Kombëtar Detar Karaburun-Sazan dhe kompleksin natyror Karaburun-Rreza Kanalit-Orikum-Tragjas-Dukat. Ministria e Mjedisit, Pyejeve dhe Menaxhimit të Ujrave (MMPAU), Qeveria e Shqipërisë.


� Qeveria shqiptare, Departamenti Koordinimin e Strategjise dhe Donatoreve 


� Përpjekja filloi sipas Projektit të Zhvillimit të Peshkimit (Banka Botërore, FAO, Itali) i iniciuar në vitin 2001 për të organizuar dhe forcuar organizatat e peshkatarëve. 


� Konventa OSPAR është nënshkruar dhe ratifikuar nga të gjitha Palët Kontraktuese të Konventave të Oslos ose Parisit (Belgjika, Danimarka, Komisioni i Komuniteteve Europiane, Finlanda, Franca, Gjermania, Islanda, Irlanda, Hollanda, Norvegjia, Spanja, Suedia, dhe Mbretëria e Bashkuar e Britanisë së Madhe dhe Irlandës së Veriut) dhe Luksemburgu dhe Zvicra. 


� Për shembull, duke pasur parasysh që Shqipëria zë vetëm 0.238% të pjesës detare të rajonit biogjeografik mesdhetar, pritet që zona e përhapjes së blinit të bardhë në Shqipëri të jettë 0.238% x 82675 km2 = 196.90 km2. Zona e përhapjes së këtij lloji në Shqipëri, sipas hartave të shpërndarjes të IUCN është 9458 km2. Treguesi i rëndësisë rajonale për blinin e bardhë është 9458.00 km2 / 196.90 km2 = 48.04


��R.V. Salm, John Clark, dhe ErkkiSiirila (2000). Zonat e Mbrojtura Detare dhe Bregdetare: Një udhëzues për planifikuesit dhe drejtuesit. IUCN. Washington DC. Xxi + 371pp. 3rd Botimi.http://www.iucn.org/themes/marine/pdf/mpaguid2.pdf


� Këto vlejnë për te gjitha ZM dhe te kihen parasysh ne hartimin apo përmirësimin e legjislacionit.

